
gosvaamii tulasiidaasa kRita vinayapatrikaa

ગોસ્વામી તુલસીદાસ કૃત વિનયપત્રિકા

॥ રામ ॥
વિષયાનુક્રમણિકા

વિષય પદાઙ્ક વિષય પદાઙ્ક

શ્રી ગણેશ-સ્તુતિ ૧ શ્રી રામ સ્તુતિ ૪૩-૪૫
સૂર્ય-સ્તુતિ ૨ શ્રીરામ-નામ-વન્દના ૪૬
શિવ-સ્તુતિ ૩-૧૪ શ્રીરામ-આરતી ૪૭-૪૮
દેવી-સ્તુતિ ૧૫-૧૬ હરિશઙ્કરી-પદ ૪૯
ગઙ્ગા -સ્તુતિ ૧૭-૨૦ શ્રીરામ-સ્તુતિ ૫.૫૬
યમુના-સ્તુતિ ૨૧ શ્રીરંગ-સ્તુતિ ૫૭-૫૯
કાશી-સ્તુતિ ૨૨ શ્રીનર-નારાયણ-સ્તુતિ ૬૦
ચિત્રકૂટ-સ્તુતિ ૨૩-૨૪ શ્રીવિન્દુમાધવ-સ્તુતિ ૬૧-૬૩
હનુમત્-સ્તુતિ ૨૫-૩૬ શ્રીરામવન્દના ૬૪
લક્ષ્મણ-સ્તુતિ ૩૭-૩૮ શ્રીરામ-નામ-જપ ૬૫-૭૦
ભરત-સ્તુતિ ૩૯ વિનયાવલી ૭૧-૨૭૯
શત્રુઘ્ન-સ્તુતિ ૪૦ — —

શ્રીસીતા-સ્તુતિ ૪૧-૪૨ — —

રાગ-સૂચૌ

આસાવરી ૬૨,૧૮૩-૧૮૮ બિહાગ ૧૦૭-૧૩૪

કલ્યાણ ૨૦૮-૨૧૧,૨૧૪-૨૭૯ ભૈરવ ૨૨,૬૫-૭૩

કાન્હરા ૨૪,૨૦૪-૨૦૭ ભૈરવી ૧૯૮-૨૦૩

કેદારા ૪૧-૪૪,૨૧૨-૨૧૩ મલાર ૧૬૧

ગૌરી ૩૧,૩૬,૪૫,૧૮૯-૧૯૭ મારુ ૧૫

જૈતશ્રી ૬૩,૮૩-૮૪ રામકલી ૬-૯,૧૬-૨૦,૪૬-૬૧,૧૦૬

ટોડ़ી ૭૮-૮૨ લલિત ૭૫-૭૭

દણ્ડક ૩૭ વિભાસ ૭૪

ધનાશ્રી ૪-૫,૧.૧૨,૨૫-૨૯, સારંગ ૩૦,૧૫૫-૧૫૭

૩૮-૪૦,૮૫-૧૦૫ સૂહો બિલાવલ ૧૩૫-૧૩૬

નટ ૧૫૮-૧૬૦ સોરઠ ૧૬૨-૧૭૮

બસન્ત ૧૩-૧૪,૨૩,૬૪ — —

બિલાવલ ૧-૩,૨૧,૩૨-૩૫,૧૦૭, — —

૧૩૪,૧૩૭-૧૫૪,૧૭૯-૧૮૨ — —

॥ રામ ॥
॥ શ્રી હનુમતે નમઃ ॥

દો૦

શ્રીગુરુ ચરન સરોજ રજ, નિજ મનુ મુકુરુ સુધારિ।
બરનઉઁ રઘુબર બિમલ જસુ, જો દાયકુ ફલ ચારિ ॥
બુદ્ધિહીન તનુ જાનિકે, સુમિરૌ પવન-કુમાર।
બલ બુદ્ધિ વિદ્યા દેહુ મોહિ, હરહુ કલેસ બિકાર ॥

ચૌપાઈ

જય હનુમાન જ્ઞાન ગુન સાગર। જય કપીસ તિહુઁ  લોક ઉજાગર ॥
રામ દૂત અતુલિત બલ ધામા। અંજનિ-પુત્ર પવનસુત નામા ॥
મહાબીર બિક્રમ બજરંગી। કુમતિ નિવાર સુમતિ કે સંગી ॥
કંચન બરન બિરાજ સુબેસા। કાનન કુંડલ કુંચિત  કેસા ॥
હાથ બજ્ર ઔર ધ્વજા બિરાજૈ। કાઁધે મૂઁજ જનેઊ સાજૈ ॥
સંકર સુવન કેસરીનંદન। તેજ પ્રતાપ મહા જગ બંદન ॥
બિદ્યાવાન ગુની અતિ ચાતુર। રામ કાજ કરિબે કો આતુર ॥
પ્રભુ ચરિત્ર સુનિબે કો રસિયા। રામ લખન સીતા મન બસિયા ॥
સૂક્ષ્મ રુપ ધરિ સિયહિ દિખાવા। બિકટ રુપ ધરિ લંક જરાવા ॥
ભીમ રુપ ધરિ અસુર સઁહારે। રામચન્દ્ર કે કાજ સઁવારે ॥

લાય સંજીવન લખન જિયાયે। શ્રીરઘુબીર હરષિ ઉર લાયે ॥
રઘુપતિ કીન્હી બહુત બડાઈ। તુમ મમ પ્રિય ભરતહિ સમ ભાઈ ॥
સહસ બદન તુમ્હરો જસ ગાવૈં। અસ કહિ શ્રીપતિ કંઠ લગાવૈં ॥
સનકાદિક બ્રહ્માદિ મુનીસા। નારદ સારદ સહિત અહીસા ॥
જમ કુબેર દિગપાલ જહાઁ તે। કબિ કોબિદ કહિ સકે કહાઁ તે ॥
તુમ ઉપકાર સુગ્રીવહિં  કીન્હા। રામ મિલાય રાજ પદ દીન્હા ॥
તુમ્હરો મંત્ર બિભીષણ માના। લંકેશ્વર ભએ સબ જગ જાના ॥
જુગ સહસ્ર જોજન પર ભાનૂ। લીલ્યો તાહિ મધુર ફલ જાનૂ ॥
પ્રભુ મુદ્રિકા મેલિ મુખ માહી। જલધિ લાઁઘિ ગયે અચરજ નાહીં  ॥
દુર્ગમ કાજ જગત કે જેતે। સુગમ અનુગ્રહ તુમ્હરે તેતે ॥
રામ દુઆરે તુમ રખવારે। હોત ન આજ્ઞા બિનુ પૈસારે ॥
સબ સુખ લહૈ તુમ્હારી સરના। તુમ રચ્છક કાહુ કો ડરના ॥
આપન તેજ સંહારો આપૈ। તીનો લોક હાઁક તે કાઁપૈ ॥
ભૂત પિસાચ નિકટ નહિ આવૈ। મહાબીર જબ નામ સુનાવૈ ॥
નાસૈ રોગ હરૈ સબ પીરા। જપત નિરંતર હનુમત બીરા ॥
સંકટ તેં હનુમાન છુડાવૈં । મન ક્રમ બચન ધ્યાન જો લાવૈ ॥
સબ પર રામ તપસ્વી રાજા। તિન કે કાજ સકલ તુમ સાજા ॥
ઔર મનોરથ જો કોઈ લાવૈ। સોઇ અમિત જીવન ફલ પાવૈ ॥
ચારો જુગ પરતાપ તુમ્હારા। હૈ પરસિદ્ધ જગત ઉજિયારા ॥
સાધુ સંત કે તુમ રખવારે। અસુર નિકંદન  રામ દુલારે ॥
અષ્ટ સિદ્ધિ નૌ નિધિ કે દાતા। અસ બર દીન જાનકી માતા ॥
રામ રસાયન તુમ્હરે પાસા। સદા રહો રઘુપતિ કે દાસા ॥
તુમ્હરે ભજન રામ કો પાવૈ। જનમ જનમ કે દુખ બિસરાવૈ ॥
અંત કાલ રઘુબર પુર જાઈ। જહાઁ જન્મ હરિ-ભક્ત કહાઈ ॥
ઔર દેવતા ચિત્ત ન ધરઈ। હનુમત સેઇ સર્બ સુખ કરઈ ॥
સંકટ કટૈ મિટૈ સબ પીરા। જો સુમિરૈ હનુમત બલબીરા ॥
જૈ જૈ જૈ હનુમાન ગોસાઈ। કૃપા કરહુ ગુરુદેવ કી નાઈ ॥
જો સત બાર પાઠ કર કોઈ। છૂટહિ  બંદિ મહાસુખ હોઈ ॥
જો યહ પઢૈ હનુમાન ચાલીસા। હોય સિદ્ધિ સાખી ગૌરીસા ॥
તુલસીદાસ સદા હરિ ચેરા। કીજૈ નાથ હૃદય મહઁ ડેરા ॥

દો૦

પવનતનય સંકટ હરન, મંગલ મૂરતિ રુપ।
રામ લખન સીતા સહિત, હૃદય બસહુ સુર ભૂપ ॥

॥ ઇતિ ॥
સિયાવર રામચન્દ્ર કી જય। પવનસુત હનુમાન કી જય ॥
ઉમાપતિ મહાદેવ કી જય। બોલો ભાઇ સબ સંતન્હ કી જય ॥

॥ શ્રી સીતારામાભ્યાં નમઃ ॥
વિનય-પત્રિકા

રાગ બિલાવલ
શ્રીગણેશ-સ્તુતિ
૧

ગાઇયે ગનપતિ જગબંદન। સંકર-સુવન ભવાની નંદન ॥ ૧ ॥
સિદ્ધિ-સદન, ગજ બદન, બિનાયક। કૃપા-સિંધુ  ,સુંદર સબ-લાયક ॥ ૨ ॥
મોદક-પ્રિય, મુદ-મંગલ-દાતા। બિદ્યા-બારિધિ,બુદ્ધિ બિધાતા ॥ ૩ ॥
માઁગત તુલસિદાસ કર જોરે। બસહિં  રામસિય માનસ મોરે ॥ ૪ ॥

સૂર્ય-સ્તુતિ
૨

દીન-દયાલુ દિવાકર દેવા। કર મુનિ,મનુજ,સુરાસુર સેવા ॥ ૧ ॥
હિમ-તમ-કરિ કેહરિ કરમાલી। દહન દોષ-દુખ-દુરિત-રુજાલી ॥ ૨ ॥
કોક-કોકનદ-લોક-પ્રકાસી। તેજ-પ્રતાપ-રૂપ-રસ-રાસી ॥ ૩ ॥
સારથિ-પંગુ,દિબ્ય રથ-ગામી। હરિ-સંકર-બિધિ-મૂરતિ સ્વામી ॥ ૪ ॥
બેદ પુરાન પ્રગટ જસ જાગૈ। તુલસી રામ-ભગતિ બર માઁગૈ ॥ ૫ ॥

શિવ સ્તુતિ
૩

કો જાઁચિયે  સંભુ તજિ આન।
દીનદયાલુ ભગત-આરતિ-હર,સબ પ્રકાર સમરથ ભગવાન ॥ ૧ ॥
કાલકૂટ-જુર જરત સુરાસુર,નિજ પન લાગિ કિયે બિષ પાન।
દારુન દનુજ,જગત-દુખદાયક, મારેઉ ત્રિપુર એક હી બાન ॥ ૨ ॥

જો ગતિ અગમ મહામુનિ દુર્લભ,કહત સંત,શ્રુતિ,સકલ પુરાન।
સો ગતિ મરન-કાલ અપને પુર, દેત સદાસિવ સબહિં  સમાન ॥ ૩ ॥
સેવત સુલભ,ઉદાર કલપતરુ,પારબતી-પતિ પરમ સુજાન।
દેહુ કામ-રિપુ રામ-ચરન-રતિ,તુલસિદાસ કહઁ કૃપાનિધાન ॥ ૪ ॥

રાગ ધનાશ્રી
૪

દાની કહુઁ  સંકર-સમ નાહીં ।
દીન-દયાલુ દિબોઈ ભાવૈ,જાચક સદા સોહાહીં  ॥ ૧ ॥
મારિકૈ માર થપ્યૌ જગમેં,જાકી પ્રથમ રેખ ભટ માહીં ।
તા ઠાકુરકૌ રીઝિ નિવાજિબૌ,કહ્યૌ ક્યોં પરત મો પાહીં  ॥ ૨ ॥
જોગ કોટિ કરિ જો ગતિ હરિસોં,મુનિ માઁગત સકુચાહીં ।
બેદ-બિદિત તેહિ પદ પુરારિ-પુર,કીટ પંતગ સમાહીં  ॥ ૩ ॥
ઈસ ઉદાર ઉમાપતિ પરિહરિ,અનત જે જાચન જાહીં।
તુલસિદાસ તે મૂઢ़ માઁગને,કબહુઁ ન પેટ અઘાહીં  ॥ ૪ ॥

૫

બાવરો રાવરો નાહ ભવાની।
દાનિ બડ़ો દિન દેત દયે બિનુ,બેદ-બડાઈ ભાની ॥ ૧ ॥
નિજ ઘરકી બરબાત બિલોકહુ ,હૌ તુમ પરમ સયાની।
સિવકી દઈ સંપદા દેખત, શ્રી-સારદા સિહાની ॥ ૨ ॥
જિનકે ભાલ લિખી લિપિ મેરી, સુખકી નહીં  નિસાની।
તિન રંકનકૌ નાક સઁવારત,હૌં આયો નકબાની ॥ ૩ ॥
દુખ-દીનતા દુખી ઇનકે દુખ,જાચકતા અકુલાની।
યહ અધિકાર સૌપિયે ઔરહિં  ,ભીખ ભલી મૈં જાની ॥ ૪ ॥
પ્રેમ-પ્રસંસા-બિનય-બ્યંગજુત,સુનિ બિધિકી બર બાની।
તુલસી મુદિત મહેસ મનહિં  મન,જગત-માતુ મુસુકાની ॥ ૫ ॥

રાગ રામકલી
૬

જાઁચિયે  ગિરિજાપતિ કાસી। જાસુ ભવન અનિમાદિક દાસી ॥ ૧ ॥
ઔઢર-દાનિ દ્રવત પુનિ થોરેં। સકત ન દેખિ દીન કરજોરે ॥ ૨ ॥
સુખ-સંપતિ,મતિ-સુગતિ સુહાઈ। સકલ સુલભ સંકર-સેવકાઈ ॥ ૩ ॥
ગયે સરન આરતિકૈ લીન્હે। નિરખિ નિહાલ નિમિષમહઁ કીન્હે ॥ ૪ ॥
તુલસિદાસ જાચક જસ ગાવૈ। બિમલ ભગતિ રઘુપતિકી પાવૈ ॥ ૫ ॥

૭

કસ ન દીનપર દ્રવહુ ઉમાબર। દારુન બિપતિ હરન કરુનાકર ॥ ૧ ॥
બેદ-પુરાન કહત ઉદાર હર। હમરિ બેર કસ ભયેહુ કૃપિનતર  ॥ ૨ ॥
કવનિ ભગતિ કીન્હી ગુનનિધિ દ્વિજ। હોઇ પ્રસન્ન દીન્હેહુ સિવ પદ નિજ ॥ ૩ ॥
જો ગતિ અગમ મહામુનિ ગાવહિં । તવ પુર કીટ પતંગહુ પાવહિં  ॥ ૪ ॥
દેહુ કામ-રિપુ ! રામ -ચરન-રતિ। તુલસિદાસ પ્રભુ ! હરહુ ભેદ-મતિ ॥ ૫ ॥

૮

દેવ બડ़ે,દાતા બડ़ે, સંકર બડ़ે ભોરે।
કિયે દૂર દુખ સબનિકે, જિન્હ-જિન્હ કર જોરે ॥ ૧ ॥
સેવા, સુમિરન, પૂજિબૌ, પાત આખત થોરે।
દિયે જગત જહઁ લગિ સબૈ,સુખ,ગજ,રથ,ઘોરે ॥ ૨ ॥
ગાવઁ બસત બામદેવ, મૈં કબહૂઁ  ન નિહોરે।
અધિભૌતિક બાધા ભઈ, તે કિંકર   તોરે ॥ ૩ ॥
બેગિ બોલિ બલિ બરજિયે, કરતૂતિ કઠોરે।
તુલસી દલિ, રૂઁધ્યો  ચહૈં સઠ સાખિ સિહોરે ॥ ૪ ॥

૯

સિવ! સિવ! હોઇ પ્રસન્ન કરુ દાયા।
કરુનામય ઉદાર કીરતિ,બલિ જાઉઁ હરહુ નિજ માયા ॥ ૧ ॥
જલજ-નયન,ગુન-અયન,મયન-રિપુ,મહિમા જાન ન કોઈ।
બિનુ તવ કૃપા રામ-પદ-પંકજ, સપનેહુઁ  ભગતિ ન હોઈ ॥ ૨ ॥

રિષય,સિદ્ધ,મુનિ,મનુજ,દનુજ,સુર,અપર જીવ જગ માહીં ।
તવ પદ બિમુખ ન પાર પાવ કોઉ, કલપ કોટિ ચલિ જાહીં  ॥ ૩ ॥
અહિભૂષન,દૂષન-રિપુ-સેવક, દેવ-દેવ, ત્રિપુરારી।
મોહ-નિહાર-દિવાકર સંકર, સરન સોક-ભયહારી ॥ ૪ ॥
ગિરિજા-મન-માનસ-મરાલ, કાસીસ, મસાન-નિવાસી।
તુલસિદાસ હરિ-ચરન-કમલ-બર, દેહુ ભગતિ અબિનાસી ॥ ૫ ॥

રાગ ધનાશ્રી
૧૦

દેવ,
મોહ-તમ-તરણિ,હર,રુદ્ર,સંકર,શરણ,હરણ,મમ શોક લોકાભિરામં।
બાલ-શશિ-ભાલ,સુવિશાલ લોચન-કમલ, કામ-સતકોટિ-લાવણ્ય-ધામં ॥ ૧ ॥
કંબુ-કુંદેંદુ -કર્પૂર-વિગ્રહ રુચિર, તરુણ-રવિ-કોટિ તનુ તેજ ભ્રાજૈ।
ભસ્મ સર્વાંગ અર્ધાંગ શૈલાત્મજા, વ્યાલ-નૃકપાલ-માલા વિરાજૈ ॥ ૨ ॥
મૌલિસંકુલ જટા-મુકુટ વિદ્યુચ્છટા, તટિનિ-વર-વારિ હરિ-ચરણ-પૂતં।
શ્રવણ કુંડલ,ગરલ કંઠ, કરુણાકંદ ,સચ્ચિદાનંદ વંદેઽવધૂતં ॥ ૩ ॥
શૂલ-શાયક પિનાકાસિ-કર,શત્રુ-વન-દહન ઇવ ધૂમધ્વજ,વૃષભ-યાનં।
વ્યાઘ્ર-ગજ-ચર્મ-પરિધાન,વિજ્ઞાન-ઘન,સિદ્ધ-સુર-મુનિ-મનુજ-સેવ્યમાનં ॥ ૪ ॥
તાંડવિત-નૃત્યપર,ડમરુ ડિંડિમ   પ્રવર,અશુભ ઇવ ભાતિ કલ્યાણારાશી।
મહાકલ્પાંત બ્રહ્માંડ-મંડલ-દવન, ભવન કૈલાસ, આસીન કાશી ॥ ૫ ॥
તજ્ઞ,સર્વજ્ઞ,યજ્ઞેશ, અચ્યુત,વિભો,વિશ્વ ભવદંશસંભવ પુરારી।
બ્રહ્મેંદ્ર,ચંદ્રાર્ક,વરુણાગ્નિ,વસુ,મરુત,યમ,અર્ચિ  ભવદંઘ્નિ સર્વાધિકારી ॥
અકલ, નિરુપાધિ,નિર્ગુણ,નિરંજન,બ્રહ્મ, કર્મ-પથમેકમજ નિર્વિકારં  ।
અખિલવિગ્રહ,ઉગ્રરૂપ,શિવ,ભૂપસુર, સર્વગત,શર્વ સર્વોપકારં ॥ ૭ ॥
જ્ઞાન-વૈરાગ્ય,ધન-ધર્મ,કૈવલ્ય-સુખ, સુભગ સૌભાગ્ય શિવ!સાનુકૂલં।
તદપિ નર મૂઢ આરૂઢ સંસાર-પથ, ભ્રમત ભવ,વિમુખ તવ પાદમૂલં ॥ ૮ ॥
નષ્ટમતિ,દુષ્ટ અતિ,કષ્ટ-રત,ખેદ-ગત, દાસ તુલસી શંભુ-શરણ આયા।
દેહિ કામારિ! શ્રીરામ-પદ-પંકજ ભક્તિ અનવરત ગત-ભેદ-માયા ॥ ૯ ॥

ભૈરવરૂપ શિવ-સ્તુતિ

૧૧

દેવ,
ભીષણાકાર,ભૈરવ,ભયંકર,ભૂત-પ્રેત-પ્રમથાધિપતિ,વિપતિ-હર્તા।
મોહ-મૂષક-માર્જાર,સંસાર-ભય-હરણ,તારણ-તરણ,અભય કર્તા ॥ ૧ ॥
અતુલ બલ, વિપુલવિસ્તાર,વિગ્રહગૌર, અમલ અતિ ધવલ ધરણીધરાભં।
શિરસિ સંકુલિત -કલ-જૂટ પિંગલજટા  , પટલ શત-કોટિ-વિદ્યુચ્છટાભં ॥ ૨ ॥
ભ્રાજ વિબુધાપગા આપ પાવન પરમ, મૌલિ-માલેવ શોભા વિચિત્રં।
લલિત લલ્લાટપર રાજ રજનીશકલ, કલાધર,નૌમિ હર ધનદ-મિત્રં ॥ ૩ ॥
ઇંદુ -પાવક-ભાનુ-નયન,મર્દન-મયન, ગુણ-અયન,જ્ઞાન-વિજ્ઞાન-રૂપં।
રમણ-ગિરિજા,ભવન ભૂધરાધિપ સદા, શ્રવણ કુંડલ,વદનછવિ અનૂપં ॥ ૪ ॥
ચર્મ-અસિ-શૂલ-ધર,ડમરુ-શર-ચાપ-કર, યાન વૃષભેશ,કરુણા-નિધાનં।
જરત સુર-અસુર,નરલોક શોકાકુલં, મૃદુલચિત,અજિત,કૃત ગરલપાનં ॥ ૫ ॥
ભસ્મ તનુ-ભૂષણં,વ્યાઘ્ર-ચર્મામ્બરં , ઉરગ-નર-મૌલિ ઉર માલધારી।
ડાકિની,શાકિની,ખેચરં ,ભૂચરં , યંત્ર-મંત્ર-ભંજન,પ્રબલ કલ્મષારી ॥ ૬ ॥
કાલ-અતિકાલ,કલિકાલ,વ્યાલાદિ-ખગ, ત્રિપુર-મર્દન,ભીમ-કર્મ ભારી।
સકલ લોકાન્ત-કલ્પાન્ત શૂલાગ્ર કૃત દિગ્ગજાવ્યક્ત-ગુણ નૃત્યકારી ॥ ૭ ॥
પાપ-સંતાપ-ઘનઘોર સંસૃતિ દીન, ભ્રમત જગ યોનિ નહિં  કોઽપિ ત્રાતા।
પાહિ ભૈરવ-રૂપ રામ-રૂપી રુદ્ર,બંધુ,ગુરુ,જનક,જનની,વિધાતા ॥ ૮ ॥
યસ્ય ગુણ-ગણ ગણતિ વિમલ મતિ શારધા,નિગમ નારદ-પ્રમુખ બ્રહ્મચારી।
શેષ,સર્વેશ,આસીન આનંદવન,દાસ ટુલસી પ્રણત-ત્રાસહારી ॥ ૯ ॥

૧૨

સદા-
શંકરં ,શંપ્રદં,સજ્જનાનંદદં,શૈલ-કન્યા-વરં ,પરમરમ્યં।
કામ-મદમોચનં,તામરસ-લોચનં,વામદેવં ભજે ભાવગમ્યં ॥ ૧ ॥
કંબુ-કુંદેંદુ -કર્પૂર-ગૌરં શિવં,સુંદરં , સચ્ચિદાનંદકંદં ।
સિદ્ધ-સનકાદિ-યોગીંદ્ર -વૃંદારકા,વિષ્ણુ-વિધિ-વન્દ્ય ચરણારવિંદં   ॥ ૨ ॥
બ્રહ્મ-કુલ-વલ્લભં,સુલભ મતિ દુર્લભં,વિકટ-વેષં,વિભું,વેદપારં।
નૌમિ કરુણાકરં ,ગરલ-ગંગાધરં ,નિર્મલં,નિર્ગુણં,નિર્વિકારં   ॥ ૩ ॥

લોકનાથં,શોક-શૂલ-નિર્મૂલિનં,શૂલિનં મોહ-તમ-ભૂરિ-ભાનું।
કાલકાલં,કલાતીતમજરં હરં ,કઠિન-કલિકાલ-કાનન-કૃશાનું ॥ ૪ ॥
તજ્ઞમજ્ઞાન-પાથોધિ-ઘટસંભવં, સર્વગં, સર્વસૌભાગ્યમૂલં।
પ્રચુર-ભવ-ભંજનં,પ્રણત-જન-રંજનં,દાસ તુલસી શરણ સાનુકૂલં ॥ ૫ ॥

૧૩

રાગ વસન્ત
સેવહુ સિવ-ચરન-સરોજ-રેનુ। કલ્યાન-અખિલ-પ્રદ કામધેનૂ ॥ ૧ ॥
કર્પૂર-ગૌર, કરુના-ઉદાર। સંસાર-સાર,ભુજગેન્દ્ર-હાર ॥ ૨ ॥
સુખ-જન્મભૂમિ,મહિમા અપાર। નિર્ગુન, ગુનનાયક,નિરાકાર ॥ ૩ ॥
ત્રયનયન,મયન-મર્દન મહેસ। અહઁકાર નિહાર-ઉદિત દિનેસ ॥ ૪ ॥
બર બાલ નિસાકર મૌલિ ભ્રાજ। ત્રૈલોક-સોકહર પ્રમથરાજ ॥ ૫ ॥
જિન્હ કહઁ બિધિ સુગતિ ન લિખી ભાલ। તિન્હ કી ગતિ કાસીપતિ કૃપાલ ॥ ૬ ॥
ઉપકારી કોઽપર હર-સમાન। સુર-અસુર જરત કૃત ગરલ પાન ॥ ૭ ॥
બહુ કલ્પ ઉપાયન કરિ અનેક। બિનુ સંભુ-કૃપા નહિં  ભવ-બિબેક ॥ ૮ ॥
બિગ્યાન-ભવન,ગિરિસુતા-રમન। કહ તુલસિદાસ મમ ત્રાસસમન ॥ ૯ ॥

૧૪

દેખો દેખો, બન બન્યો આજુ ઉમાકંત। માનોં દેખન તુમહિં  આઈ રિતુ બસંત ॥ ૧ ॥
જનુ તનુદુતિ ચંપક-કુસુમ-માલ। બર બસન નીલ નૂતન તમાલ ॥ ૨ ॥
કલકદલિ જંઘ, પદ કમલ લાલ। સૂચત કટિ કેહરિ, ગતિ મરાલ ॥ ૩ ॥
ભૂષન પ્રસૂન બહુ બિબિધ રંગ। નૂપૂર કિંકિનિ   કલરવ બિહંગ ॥ ૪ ॥
કર નવલ બકુલ-પલ્લવ રસાલ। શ્રીફલ કુચ, કંચુકિલતા-જાલ ॥ ૫ ॥
આનન સરોજ, કચ મધુપ ગુંજ। લોચન બિસાલ નવ નીલ કંજ ॥ ૬ ॥
પિક બચન ચરિત બર બર્હિ  કીર। સિત સુમન હાસ,લીલા સમીર ॥ ૭ ॥
કહ તુલસિદાસ સુનુ સિવ સુજાન। ઉર બસિ પ્રપંચ રચે પંચબાન ॥ ૮ ॥

કરિ કૃપા હરિય ભ્રમ-ફંદ  કામ। જેહિ હૃદય બસહિં  સુખરાસિ રામ ॥ ૯ ॥
દેવી-સ્તુતિ

રાગ મારૂ
૧૫

દુસહ દોષ-દુખ,દલનિ, કરુ દેવિ દાયા।
વિશ્વ-મૂલાઽસિ,જન-સાનુકૂલાઽસિ,કર શૂલધારિણિ મહામૂલમાયા ॥ ૧ ॥
તડિત ગર્ભાઙ્ગ  સર્વાઙ્ગ  સુન્દર લસત, દિવ્ય પટ ભવ્ય ભૂષણ વિરાજૈં।
બાલમૃગ-મંજુ ખંજન-વિલોચનિ,ચન્દ્રવદનિ લખિ કોટિ રતિમાર લાજૈં ॥ ૨ ॥
રૂપ-સુખ-શીલ-સીમાઽસિ,ભીમાઽસિ,રામાઽસિ,વામાઽસિ વર બુદ્ધિ બાની।
છમુખ હેરંબ-અંબાસિ,જગદંબિકે,શંભુ-જાયાસિ જય જય ભવાની ॥ ૩ ॥
ચંડ-ભુજદંડ-ખંડનિ,બિહંડનિ મહિષ મુંડ-મદ-ભંગ કર અંગ તોરે।
શુંભ-નિઃશુંભ કુમ્ભીશ રણ-કેશરિણિ,ક્રોધ-વારીશ અરિ-વૃન્દ બોરે ॥ ૪ ॥
નિગમ-આગમ-અગમ ગુર્વિ  !તવ ગુન-કથન, ઉર્વિધર   કરત જેહિ સહસજીહા।
દેહિ મા,મોહિ પન પ્રેમ યહ નેમ નિજ, રામ ઘનશ્યામ તુલસી પપીહા ॥ ૫ ॥

રાગ રામકલી
૧૬

જય જય જગજનનિ દેવિ સુર-નર-મુનિ-અસુર-સેવિ,
ભુક્તિ-મુક્તિ-દાયની,ભય-હરણિ કાલિકા।

મંગલ-મુદ-સિદ્ધિ-સદનિ,પર્વશર્વરીશ-વદનિ,
તાપ-તિમિર-તરુણ-તરણિ-કિરણમાલિકા ॥ ૧ ॥

વર્મ, ચર્મ કર કૃપાણ, શૂલ-શેલ-ધનુષબાણ,

ધરણિ,દલનિ દાનવ-દલ,રણ-કરાલિકા।
પૂતના-પિંશાચ  -પ્રેત-ડાકિની-શાકિની-સમેત,

ભૂત-ગ્રહ-બેતાલ-ખગ-મૃગાલિ-જાલિકા ॥ ૨ ॥
જય મહેશ-ભામિની, અનેક-રૂપ-નામિની,

સમસ્ત-લોક-સ્વામિની,હિમશૈલ-બાલિકા।
રઘુપતિ-પદ પરમ પ્રેમ,તુલસી યહ અચલ નેમ,

દેહુ હ્વૈ પ્રસન્ન પાહિ પ્રણત-પાલિકા ॥ ૩ ॥

ગંગા-સ્તુતિ
રાગ રામકલી
૧૭

જય જય ભગીરથનન્દિનિ,મુનિ-ચય ચકોર-ચન્દિનિ,
નર-નાગ-બિબુધ-બન્દિનિ જય જહ્નુ બાલિકા।

બિસ્નુ-પદ-સરોજજાસિ,ઈસ-સીસપર બિભાસિ,

ત્રિપથગાસિ,પુન્યરાસિ,પાપ-છાલિકા ॥ ૧ ॥
બિમલ બિપુલ બહસિ બારિ, સીતલ ત્રયતાપ-હારિ,

ભઁવર બર બિભંગતર તરંગ-માલિકા।
પુરજન પૂજોપહાર,સોભિત સસિ ધવલધાર,

ભંજન ભવ-ભાર, ભક્તિ-કલ્પથાલિકા ॥ ૨ ॥
નિજ તટબાસી બિહંગ, જલ-થલ-ચર પસુ-પતંગ,

કીટ,જટિલ તાપસ સબ સરિસ પાલિકા।
તુલસી તવ તીર તીર સુમિરત રઘુબંસ-બીર,

બિચરત મતિ દેહિ મોહ-મહિષ-કાલિકા ॥ ૩ ॥
૧૮

જયતિ જય સુરસરી જગદખિલ-પાવની।
વિષ્ણુ-પદકંજ-મકરંદ ઇવ અમ્બુવર વહસિ,દુખ દહસિ,અઘવૃન્દ-વિદ્રાવિની ॥ ૧ ॥
મિલિતજલપાત્ર-અજયુક્ત-હરિચરણરજ,વિરજ-વર-વારિ ત્રિપુરારિ શિર-ધામિની।
જહ્નુ-કન્યા ધન્ય,પુણ્યકૃત સગર-સુત,ભૂધરદ્રોણિ-વિદ્દરણિ,બહુનામિની ॥ ૨ ॥
યક્ષ,ગંધર્વ,મુનિ,કિન્નરોરગ,દનુજ,મનુજ મજ્જહિં  સુકૃત-પુંજ યુત-કામિની।
સ્વર્ગ-સોપાન,વિજ્ઞાન-જ્ઞાનપ્રદે,મોહ-મદ-મદન-પાથોજ-હિમયામિની ॥ ૩ ॥
હરિત ગંભીર વાનીર દુહુઁ  તીરવર,મધ્ય ધારા વિશદ,વિશ્વ અભિરામિની।
નીલ-પર્યક-કૃત-શયન સર્પેશ જનુ,સહસ સીસાવલી સ્ત્રોત સુર-સ્વામિની ॥ ૪ ॥
અમિત-મહિમા,અમિતરૂપ,ભૂપાવલી-મુકુટ-મનિવંદ્ય ત્રેલોક પથગામિની।
દેહિ રઘુબીર-પદ-પ્રીતિ નિર્ભર માતુ, દાસતુલસી ત્રાસહરણિ ભવભામિની ॥ ૫ ॥

૧૯

હરનિ પાપ ત્રિબિધ તાપ સુમિરત સુરસરિત।

બિલસતિ મહિ કલ્પ-બેલિ મુદ-મનોરથ-ફરિત ॥ ૧ ॥
સોહત સસિ ધવલ ધાર સુધા-સલિલ-ભરિત।
બિમલતર તરંગ લસત રઘુબરકે-સે ચરિત ॥ ૨ ॥
તો બિનુ જગદંબ ગંગ કલિજુગ કા કરિત ?

ઘોર ભવ અપારસિંધુ   તુલસી કિમિ તરિત ॥ ૩ ॥
૨૦

ઈસ-સીસ બસસિ, ત્રિપથ લસસિ, નભ-પતાલ-ધરનિ।
સુર-નર-મુનિ-નાગ-સિદ્ધ-સુજન મંગલ-કરનિ ॥ ૧ ॥
દેખત દુખ-દોષ-દુરિત-દાહ-દારિદ-દરનિ।
સગર-સુવન સાઁસતિ-સમનિ,જલનિધિ જલ ભરનિ ॥ ૨ ॥
મહિમાકી અવધિ કરસિ બહુ બિધિ હરિ-હરનિ।
તુલસી કરુ બાનિ બિમલ, બિમલ બારિ બરનિ ॥ ૩ ॥

યમુના-સ્તુતિ
રાગ બિલાવલ
૨૧

જમુના યોં જ્યોં જ્યોં લાગી બાઢ़ન।
ત્યોં ત્યોં સુકૃત-સુભટ કલિ ભૂપહિં  , નિદરિ લગે બહુ કાઢ़ન ॥ ૧ ॥
જ્યોં જ્યોં જલ મલીન ત્યોં ત્યોં જમગન મુખ મલીન લહૈ આઢ़ ન।
તુલસિદાસ જગદઘ જવાસ જ્યોં અનઘમેઘ લગે ડાઢ़ન ॥ ૨ ॥

કાશી-સ્તુતિ
રાગ ભૈરવ
૨૨

સેઇઅ સહિત સનેહ દેહ ભરિ, કામધેનુ કલિ કાસી।
સમનિ સોક-સંતાપ-પાપ-રુજ,સકલ-સુમંગલ-રાસી ॥ ૧ ॥
મરજાદા ચહુઁઓર  ચરનબર,સેવત સુરપુર-બાસી।
તીરથ સબ સુભ અંગ રોમ સિવલિંગ   અમિત અબિનાસી ॥ ૨ ॥
અંતરાઇન ઐન ભલ,થન ફલ, બચ્છ બેદ-બિસ્વાસી।
ગલકંબલ બરુના બિભાતિ જનુ,લૂમ લસતિ,સરિતાઽસી ॥ ૩ ॥

દંડપાનિ ભૈરવ બિષાન, મલરુચિ-ખલગન-ભયદા-સી।
લોલદિનેસ ત્રિલોચન લોચન,કરનઘંટ ઘંટા-સી ॥ ૪ ॥
મનિકર્નિકા   બદન-સસિ સુંદર,સુરસરિ-સુખ સુખમા-સી।
સ્વારથ પરમારથ પરિપૂરન,પંચકોસિ મહિમા-સી ॥ ૫ ॥
બિસ્વનાથ પાલક કૃપાલુચિત,લાલતિ નિત ગિરિજા-સી।
સિદ્ધિ સચી, સારદ પૂજહિં  મન જોગવતિ રહતિ રમા-સી ॥ ૬ ॥
પંચાચ્છરી પ્રાન,મુદ માધવ,ગબ્ય સુપંચનદા-સી।
બ્રહ્મ-જીવ-સમ રામનામ જુગ,આખર બિસ્વ બિકાસી ॥ ૭ ॥
ચારિતુ ચરતિ કરમ કુકરમ કરિ,મરત જીવગન ઘાસી।
લહત પરમપદ પય પાવન ,જેહિ ચહત પ્રપંચ-ઉદાસી ॥ ૮ ॥
કહત પુરાન રચી કેસવ નિજ કર-કરતૂતિ કલા-સી।
તુલસી બસિ હરપુરી રામ જપુ,જો ભયો ચહૈ સુપાસી ॥ ૯ ॥

ચિત્રકૂટ-સ્તુતિ
રાગ બસન્ત
૨૩

સબ સોચ-બિમોચન ચિત્રકૂટ। કલિહરન,કરન કલ્યાન બૂટ ॥ ૧ ॥
સુચિ અવનિ સુહાવનિ આલબાલ। કાનન બિચિત્ર,બારી બિસાલ ॥ ૨ ॥
મંદાકિનિ-માલિનિ સદા સીંચ । બર બારિ,બિષમ નર-નારિ નીચ ॥ ૩ ॥
સાખા સુસૃંગ,ભૂરુહ-સુપાત। નિરઝર મધુબર,મૃદુ મલય બાત ॥ ૪ ॥
સુક,પિક,મધુકર,મુનિબર બિહારુ। સાધન પ્રસૂન ફલ ચારિ ચારુ ॥ ૫ ॥
ભવ-ઘોરઘામ-હર સુખદ છાઁહ। થપ્યો થિર પ્રભાવ જાનકી-નાહ ॥ ૬ ॥
સાધક-સુપથિક બડે ભાગ પાઇ। પાવત અનેક અભિમત અઘાઇ ॥ ૭ ॥
રસ એક,રહિત-ગુન-કરમ-કાલ। સિય રામ લખન પાલક કૃપાલ ॥ ૮ ॥
તુલસી જો રામ પદ ચહિય પ્રેમ। સેઇય ગિરિ કરિ નિરુપાધિ નેમ ॥ ૯ ॥

રાગ કાન્હરા
૨૪

અબ ચિત ચેતિ ચિત્રકૂટહિ ચલુ।
કોપિત કલિ, લોપિત મંગલ મગુ, બિલસત બઢ़ત મોહ-માયા-મલુ ॥ ૧ ॥
ભૂમિ બિલોકુ રામ-પદ-અંકિત, બન બિલોકુ રઘુબર-બિહારથલુ।
સૈલ-સૃંગ ભવભંગ-હેતુ લખુ, દલન કપટ-પાખંડ-દંભ-ડલુ ॥ ૨ ॥
જહઁ જનમે જગ-જનક જગપતિ, બિધિ-હરિ પરિહરિ પ્રપંચ છલુ।
સકૃત પ્રબેસ કરત જેહિ આસ્રમ, બિગત-બિષાદ ભયે પારથ નલુ ॥ ૩ ॥
ન કરુ બિલંબ બિચારુ ચારુમતિ, બરષ પાછિલે સમ અગિલે પલુ।
મંત્ર સો જાઇ જપહિ, જો જપિ ભે, અજર અમર હર અચઇ હલાહલુ ॥ ૪ ॥
રામનામ-જપ જાગ કરત નિત, મજ્જત પય પાવન પીવત જલુ।
કરિહૈં રામ ભાવતૌ મનકૌ, સુખ-સાધન, અનયાસ મહાફલુ ॥ ૫ ॥
કામદમનિ કામતા,કલપતરુ સો જુગ-જુગ જાગત જગતીતલુ।
તુલસી તોહિ બિસેષિ બૂઝિયે, એક પ્રતીતિ પ્રીતિ એકૈ બલુ ॥ ૬ ॥

હનુમત-સ્તુતિ
રાગ ધનાશ્રી
૨૫

જયત્યંજની-ગર્ભ-અંભોધિ-સંભૂત વિધુ વિબુધ-કુલ-કૈરવાનંદકારી।
કેસરી-ચારુ-લોચન ચકોરક-સુખદ, લોકગન-શોક-સંતાપહારી ॥ ૧ ॥
જયતિ જય બાલકપિ કેલિ-કૌતુક ઉદિત-ચંડકર-મંડલ-ગ્રાસકર્ત્તા।
રાહુ -રવિ-શક્ર-પવિ-ગર્વ-ખર્વીકરણ શરણ-ભયહરણ જય ભુવન-ભર્તા ॥ ૨ ॥
જયતિ રણધીર, રઘુવીરહિત,દેવમણિ,રુદ્ર-અવતાર, સંસાર-પાતા।
વિપ્ર-સુર-સિદ્ધ-મુનિ-આશિષાકારવપુષ,વિમલગુણ,બુદ્ધિ-વારિધિ-વિધાતા ॥ ૩ ॥
જયતિ સુગ્રીવ-ઋક્ષાદિ-રક્ષણ-નિપુણ,બાલિ-બલશાલિ-બધ-મુખ્યહેતૂ।
જલધિ-લંઘન સિંહ   સિંહિંકા    -મદ-મથન,રજનિચર-નગર-ઉત્પાત-કેતૂ ॥ ૪ ॥
જયતિ ભૂનન્દિની-શોચ-મોચન વિપિન-દલન ઘનનાદવશ વિગતશંકા।
લૂમલીલાઽનલ-જ્વાલમાલાકુલિત  હોલિકાકરણ લંકેશ-લંકા ॥ ૫ ॥
જયતિ સૌમિત્ર રઘુનંદનાનંદકર,ઋક્ષ-કપિ-કટક-સંઘટ-વિધાયી।
બદ્ધ-વારિધિ-સેતુ અમર-મંગલ-હેતુ,ભાનુકુલકેતુ-રણ-વિજયદાયી ॥ ૬ ॥

જયતિ જય વજ્રતનુ દશન નખ મુખ વિકટ,ચંડ-ભુજદંડ તરુ-શૈલ-પાની।
સમર-તૈલિક-યંત્ર તિલ-તમીચર-નિકર,પેરિ ડારે સુભટ ઘાલિ ઘાની ॥ ૭ ॥
જયતિ દશકંઠ-ઘટકર્ણ-વારિદ-નાદ-કદન-કારન,કાલનેમિ-હંતા।
અઘટઘટના-સુઘટ સુઘટ-વિઘટન વિકટ,ભૂમિ-પાતાલ-જલ-ગગન-ગંતા ॥ ૮ ॥
જયતિ વિશ્વ-વિખ્યાત બાનૈત-વિરુદાવલી,વિદુષ બરનત વેદ વિમલ બાની।
દાસ તુલસી ત્રાસ શમન સીતારમણ સંગ શોભિત રામ-રાજધાની ॥ ૯ ॥

૨૬

જયતિ મર્કટાધીશ ,મૃગરાજ-વિક્રમ,મહાદેવ,મુદ-મંગલાલય,કપાલી।
મોહ-મદ-ક્રોધ-કામાદિ-ખલ-સંકુલા,ઘોર સંસાર-નિશિ કિરણમાલી ॥ ૧ ॥
જયતિ લસદંજનાઽદિતિજ,કપિ-કેસરી-કશ્યપ-પ્રભવ,જગદાર્ત્તિહર્ત્તા  ।
લોક-લોકપ-કોક-કોકનદ-શોકહર,હંસ હનુમાન કલ્યાનકર્તા ॥ ૨ ॥
જયતિ સુવિશાલ-વિકરાલ-વિગ્રહ,વજ્રસાર સર્વાંગ ભુજદણ્ડ ભારી।
કુલિશનખ, દશનવર લસત,બાલધિ બૃહદ, વૈરિ-શસ્ત્રાસ્ત્રધર કુધરધારી ॥ ૩ ॥
જયતિ જાનકી-શોચ-સંતાપ-મોચન,રામલક્ષ્મણાનંદ-વારિજ-વિકાસી।
કીસ-કૌતુક-કેલિ-લૂમ-લંકા-દહન,દલન કાનન તરુણ તેજરાસી ॥ ૪ ॥
જયતિ પાથોધિ-પાષાણ-જલયાનકર,યાતુધાન-પ્રચુર-હર્ષ-હાતા।
દુષ્ટરાવણ-કુંભકર્ણ-પાકારિજિત-મર્મભિત્,કર્મ-પરિપાક-દાતા ॥ ૫ ॥
જયતિ ભુવનનૈકભૂષણ,વિભીષણવરદ,વિહિત કૃત રામ-સંગ્રામ સાકા।
જયતિ પર-યત્રંમંત્રાભિચાર-ગ્રસન,કારમન-કૂટ-કૃત્યાદિ-હંતા।
શાકિની-ડાકિની-પૂતના-પ્રેત-વેતાલ-ભૂત-પ્રમથ-યૂથ-યંતા ॥ ૭ ॥
પુષ્પકારૂઢ़ સૌમિત્રિ-સીતા-સહિત,ભાનુ-કુલભાનુ-કીરતિ-પતાકા ॥
જયતિ વેદાન્તવિદ વિવિધ-વિદ્યા-વિશદ,વેદ-વેદાંગવિદ બ્રહ્મવાદી।
જ્ઞાન- વિજ્ઞાન-વૈરાગ્ય-ભાજન વિભો,વિમલ ગુણ ગનતિ શુકનારદાદી ॥ ૮ ॥
જયતિ કાલ-ગુણ-કર્મ-માયા-મથન, નિશ્ચલજ્ઞાન,વ્રત-સત્યરત,ધર્મચારી।
સિદ્ધ-સુરવૃંદ-યોગીંદ્ર -સેવતિ સદા,દાસ તુલસી પ્રણત ભય-તમારી ॥ ૯ ॥

૨૭

જયતિ મંગલાગાર, સંસારભારાપહર,વાનરાકારવિગ્રહ પુરારી।
રામ-રોષાનલ-જ્વાલમાલા-મિષ ધ્વાંતર-સલભ-સંહારકારી ॥ ૧ ॥

જયતિ મરુદંજનામોદ-મંદિર,નતગ્રીવ સુગ્રીવ-દુખઃખૈકબંધો।
યાતુધાનોદ્ધત-ક્રુદ્ધ-કાલાગ્નિહર,સિદ્ધ-સુર-સજ્જનાનંદ-સિંધો   ॥ ૨ ॥
જયતિ રુદ્રાગ્રણી,વિશ્વ-વંદ્યાગ્રણી, વિશ્વવિખ્યાત-ભટ-ચક્રવર્તી।
સામગાતાગ્રણી,કામજેતાગ્રણી,રામહિત,રામભક્તાનુવર્તી ॥ ૩ ॥
જયતિસંગ્રામજય, રામસંદેસહર,કૌશલા-કુશલ-કલ્યાણભાષી।
રામ-વિરહાર્ક-સંતપ્ત-ભરતાદિ-નરનારિ-શીતલકરણ કલ્પશાષી ॥ ૪ ॥
જયતિ સિંહાસનાસીન   સીતારમણ,નિરખિ નિર્ભરહરણ નૃત્યકારી।
રામ સંભ્રાજ શોભા-સહિત સર્વદા તુલસિમાનસ-રામપુર-વિહારી ॥ ૫ ॥

૨૮

જયતિ વાત-સંજાત,વિખ્યાત વિક્રમ,બૃહદ્બાહુ ,બલબિપુલ,બાલધિબિસાલા।
જાતરૂપાચલાકારવિગ્રહ,લસલ્લોમ વિદ્યુલ્લતા જ્વાલમાલા ॥ ૧ ॥
જયતિ બાલાર્ક વર-વદન,પિંગલ  -નયન,કપિશ-કર્કશ-જટાજૂટધારી।
વિકટ ભૃકુટી,વજ્ દશન નખ,વૈરિ-મદમત્ત-કુંજર-પુંજ-કુંજરારી ॥ ૨ ॥
જયતિ ભીમાર્જુન -વ્યાલસૂદન-ગર્વહર, ધનંજય-રથ-ત્રાણ-કેતૂ।
ભીષ્મ-દ્રોણ-કર્ણાદિ-પાલિત,કાલદૃક સુયોધન-ચમૂ-નિધન-હેતૂ ॥ ૩ ॥
જયતિ ગતરાજદાતાર,હંતાર સંસાર-સંકટ,દનુજ-દર્પહારી।
ઈતિ-અતિ-ભીતિ-ગ્રહ-પ્રેત-ચૌરાનલ-વ્યાધિબાધા-શમન ઘોર મારી ॥ ૪ ॥
જયતિ નિગમાગમ વ્યાકરણ કરણલિપિ,કાવ્યકૌતુક-કલા-કોટિ-સિંધો  ।
સામગાયક, ભક્ત-કામદાયક,વામદેવ,શ્રીરામ-પ્રિય-પ્રેમ બંધો ॥ ૫ ॥
જયતિ ઘર્માશુ-સંદગ્ધ-સંપાતિ-નવપક્ષ-લોચન-દિવ્ય-દેહદાતા।
કાલકલિ-પાપસંતાપ-સંકુલ સદા,પ્રણત તુલસીદાસ તાત-માતા ॥ ૬ ॥

૨૯

જયતિ નિર્ભરાનંદ-સંદોહ કપિકેસરી,કેસરી-સુવન ભુવનૈકભર્તા।
દિવ્યભૂમ્યંજના-મંજુલાકર-મણે,ભક્ત-સંતાપ-ચિંતાપહર્તા   ॥ ૧ ॥
જયતિ ધમાર્થ-કામાપવર્ગદ,વિભો બ્રહ્મલોકાદિ-વૈભવ-વિરાગી।
વચન-માનસ-કર્મ સત્ય-ધર્મવ્રતી,જાનકીનાથ-ચરણાનુરાગી ॥ ૨ ॥

જયતિ બિહગેશ-બલબુદ્ધિ-બેગાતિ-મદ-મથન,મનમથ-મથન,ઊર્ધ્વરેતા।
મહાનાટક-નિપુન,કોટિ-કવિકુલ-તિલક,ગાનગુણ-ગર્વ-ગંધર્વ-જેતા ॥ ૩ ॥
જયતિ મંદોદરી-કેશ-કર્ષણ,વિદ્યમાન દશકંઠ ભટ-મુકુટ માની।
ભૂમિજા-દુઃખ-સંજાત રોષાંતકૃત-જાતનાજંતુ કૃત જાતુધાની ॥ ૪ ॥
જયતિ રામાયણ-શ્રવણ-સંજાત-રોમાંચ,લોચન સજલ, શિથિલ વાણી।
રામપદપદ્મ-મકરંદ-મધુકર પાહિ,દાસ તુલસી શરણ,શૂલપાણી ॥ ૫ ॥

રાગ સારંગ
૩૦

જાકે ગતિ હૈ હનુમાનકી।
તાકી પૈજ પૂજિ આઈ, યહ રેખા કુલિસ  પષાનકી ॥ ૧ ॥
અઘટિત-ઘટન, સુઘટ-બિઘટન,ઐસી બિરુદાવલિ નહિં  આનકી।
સુમિરત સંકટ-સોચ-બિમોચન, મૂરતિ મોદ-નિધાનકી ॥ ૨ ॥
તાપર સાનુકૂલ ગિરિજા, હર, લષન, રામ અરુ જાનકી।
તુલસી કપિકી કૃપા-બિલોકનિ, ખાનિ સકલ કલ્યાનકી ॥ ૩ ॥

રાગ ગૌરી
૩૧

તાકિહૈ તમકિ તાકી ઓર કો।
જાકો હૈ સબ ભાઁતિ ભરોસો કપિ કેસરી-કિસોરકો ॥ ૧ ॥
જન-રંજન અરિગિન-ગંજન મુખ-ભંજન ખલ બરજોરકો।
બેદ-પુરાન-પ્રગટ પુરુષારથ સકલ-સુભટ-સિરમોર કો ॥ ૨ ॥
ઉથપે-થપન,થપે ઉથપન પન,બિબુધબૃંદ બઁદિછોર કો।
જલધિ લાઁઘિ દહિ લંક પ્રબલ બલ દલન નિસાચર ઘોર કો ॥ ૩ ॥
જાકો બાલબિનોદ સમુઝિ જિય ડરત દિવાકર ભોરકો।
જાકી ચિબુક-ચોટ ચૂરન કિય રદ-મદ કુલિસ કઠોરકો ॥ ૪ ॥
લોકપાલ અનુકૂલ બિલોકિવો ચહત બિલોચન-કોરકો।
સદા અભય,જય, મુદ-મંગલમય જો સેવક રનરોરકો ॥ ૫ ॥
ભગત-કામતરુ નામ રામ પરિપૂરન ચંદ ચકોરકો।
તુલસી ફલ ચારો કરતલ જસ ગાવત ગઈબહોર કો ॥ ૬ ॥

રાગ બિલાવલ
૩૨

ઐસી તોહી ન બૂઝિયે હનુમાન હઠીલે।
સાહેબ કહૂઁ  ન રામસે , તોસે ન ઉસીલે ॥ ૧ ॥
તેરે દેખત સિંહકે   સિસુ મેંઢક લીલે।
જાનત હૌં કલિ તેરેઊ મન ગુનગન કીલે ॥ ૨ ॥
હાઁક સુનત દસકંધકે ભયે બંધન ઢીલે।
સો બલ ગયો કિધૌં ભયે અબ ગરબગહીલે ॥ ૩ ॥
સેવકકો પરદા ફટે તૂ સમરથ સીલે।
અધિક આપુતે આપુનો સુનિ માન સહી લે ॥ ૪ ॥
સાઁસતિ તુલસીદાસકી સુનિ સુજસ તુહી લે।
તિહુઁકાલ  તિનકો ભલૌં જે રામ-રઁગીલે  ॥ ૫ ॥

૩૩

સમરથ સુઅન સમીરકે,રઘુબીર-પિયારે।
મોપર કીબી તોહિ જો કરિ લેહિ ભિયા રે ॥ ૧ ॥
તેરી મહિમા તે ચલૈ ચિંચિની  -ચિયા રે।
અઁધિયારો મેરી બાર ક્યો,ત્રિભુવન-ઉજિયારે ॥ ૨ ॥
કેહિ કરની જન જાનિકૈ સનમાન કિયા રે।
કેહિ અઘ ઔગુન આપને કર ડારિ દિયા રે ॥ ૩ ॥
ખાઈ ખોંચી માઁગિ મૈં તેરો નામ લિયા રે।
તેરે બલ,બલિ,આજુ લૌં જગ જાગિ જિયા રે ॥ ૪ ॥
જો તોસોં હોતૌ ફિરૌં મેરો હેતુ હિયા રે।
તૌ કયોં બદન દેખાવતો કહિ બચન ઇયારે ॥ ૫ ॥
તોસો ગ્યાન-નિધાન કો સરબગ્ય બિયા રે।
હૌં સમુઝત સાઈ-દ્રોહકી ગતિ છાર છિયા રે ॥ ૬ ॥
તેરે સ્વામી રામ સે,સ્વામિની સિયા રે।
તહઁ તુલસીકે કૌનકો કાકો તકિયા રે ॥ ૭ ॥

૩૪

અતિ આરત, અતિ સ્વારથી, અતિ દીન-દુખારી।
ઇનકો બિલગુ ન માનિયે, બોલહિં  ન બિચારી ॥ ૧ ॥
લોક-રીતિ દેખી સુની, વ્યાકુલ નર-નારી।
અતિ બરષે અનબરષેહૂઁ , દેહિં  દૈવહિં  ગારી ॥ ૨ ॥
નાકહિ આયે નાથસોં, સાઁસતિ ભય ભારી।
કહિ આયો, કીબી છમા, નિજ ઓર નિહારી ॥ ૩ ॥
સમૈ સાઁકરે સુમિરિયે, સમરથ હિતકારી।
સો સબ બિધિ ઊબર કરૈ, અપરાધ બિસારી ॥ ૪ ॥
બિગરી સેવકકી સદા,સાહેબહિં  સુધારી।
તુલસીપર તેરી કૃપા, નિરુપાધિ નિરારી ॥ ૫ ॥

૩૫

કટુ કહિયે ગાઢે પરે, સુનિ સમુઝિ સુસાઈં ।
કરહિં  અનભલેઉ કો ભલો, આપની ભલાઈ ॥ ૧ ॥
સમરથ સુભ જો પાઇયે, બીર પીર પરાઈ।
તાહિ તકૈં સબ જ્યોં નદી બારિધિ ન બુલાઈ ॥ ૨ ॥
અપને અપનેકો ભલો, ચહૈં લોગ લુગાઈ।
ભાવૈ જો જેહિ તેહિ ભજૈ, સુભ અસુભ સગાઈ ॥ ૩ ॥
બાઁહ બોલિ દૈ થાપિયે, જો નિજ બરિઆઈ।
બિન સેવા સોં પાલિયે, સેવકકી નાઈં ॥ ૪ ॥
ચૂક-ચપલતા મેરિયૈ, તૂ બડ़ો બડ़ાઈ।
હોત આદરે ઢીઠ હૈ, અતિ નીચ નિચાઈ ॥ ૫ ॥
બંદિછોર બિરુદાવલી, નિગમાગમ ગાઈ।
નીકો તુલસીદાસકો, તેરિયૈ નિકાઈ ॥ ૬ ॥

રામ ગૌરી
૩૬

મંગલ-મૂરતિ મારુત-નંદન। સકલ-અમંગલ-મૂલ-નિકંદન  ॥ ૧ ॥
પવનતનય સંતન હિતકારી। હ્રદય બિરાજત અવધ-બિહારી ॥ ૨ ॥
માતુ-પિતા,ગુરુ,ગનપતિ,સારદ। સિવા સમેત સંભુ,સુક,નારદ ॥ ૩ ॥
ચરન બંદિ બિનવૌં સબ કાહૂ। દેહુ રામપદ-નેહ-નિબાહૂ ॥ ૪ ॥
બંદૌં રામ-લખન-બૈદેહી। જે તુલસીકે પરમ સનેહી ॥ ૫ ॥

લક્ષ્મણ-સ્તુતિ
દણ્ડક
૩૭

લાલ લાડિલે લખન , હિત હૌ જનકે।
સુમિરે સંકટહારી, સકલ સુમંગલકારી ,
પાલક કૃપાલુ અપને પનકે ॥ ૧ ॥
ધરની-ધરનહાર ભંજન-ભુવનભાર ,

અવતાર સાહસી સહસફનકે ॥
સત્યસંધ, સત્યબ્રત, પરમ ધરમરત ,

નિરમલ કરમ બચન અરુ મન કે ॥ ૨ ॥
રૂપકે નિધાન, ધનુ-બાન પાનિ,
તૂન કટિ, મહાબીર બિદિત, જિતૈયા બડ़ે રનકે ॥
સેવક-સુખ-દાયક, સબલ, સબ લાયક,
ગાયક જાનકીનાથ ગુનગનકે ॥ ૩ ॥
ભાવતે ભરત કે, સુમિત્રા-સીતાકે દુલારે ,
ચાતક ચતુર રામ સ્યામ ઘનકે ॥
બલ્લભ ઉરમિલાકે, સુલભ સનેહબસ ,

ધની ધન તુલસીસે નિરધનકે ॥ ૪ ॥
રાગ ધનાશ્રી

૩૮

જયતિ
લક્ષ્મણાનંત ભગવંત ભૂધર, ભુજગ-
રાજ, ભુવનેશ, ભૂભારહારી।

પ્રલય-પાવક-મહાજ્વાલમાલા-વમન,
શમન-સંતાપ લીલાવતારી ॥ ૧ ॥
જયતિ દાશરથિ, સમર-સમરથ, સુમિત્રા-
સુવન, શત્રુસૂદન, રામ-ભરત-બંધો।
ચારુ-ચંપક-વરન, વસન-ભૂષન-ધરન,
દિવ્યતર, ભવ્ય, લાવણ્ય-સિધોં ॥ ૨ ॥
જયતિ ગાધેય-ગૌતમ-જનક-સુખ-જનક,
વિશ્વ-કંટક-કુટિલ-કોટિ-હંતા।
વચન-ચય-ચાતુરી-પરશુધર-ગરબહર,
સર્વદા રામભદ્રાનુગંતા ॥ ૩ ॥
જયતિ સીતેશ-સેવાસરસ , બિષયરસ-

નિરસ, નિરુપાધિ ધુરધર્મધારી।
વિપુલબલમૂલ શાર્દૂલવિક્રમ જલદ-
નાદ-મર્દન, મહાવીર ભારી ॥ ૪ ॥
જયતિ સંગ્રામ-સાગર-ભયંકર-તરન,
રામહિત-કરણ વરબાહુ -સેતુ।
ઉર્મિલા  -રવન, કલ્યાણ-મંગલ-ભવન,
દાસતુલસી-દોષ-દવન-હેતૂ ॥ ૫ ॥

ભરત-સ્તુતિ
૩૯

જયતિ
ભૂમિજા-રમણ-પદકંજ-મકરંદ-રસ-

રસિક-મધુકર ભરત ભૂરિભાગી।
ભુવન-ભૂષણ, ભાનુવંશ-ભૂષણ, ભૂમિપાલ-

મનિ રામચંદ્રાનુરાગી ॥ ૧ ॥
જયતિ વિબુધેશ-ધનદાદિ-દુર્લભ-મહા-

રાજ-સંમ્રાજ-સુખ-પદ-વિરાગી।
ખડ્ગ-ધારાવ્રતી-પ્રથમરેખા પ્રકટ

શુદ્ધમતિ-યુવતિ પતિ-પ્રેમપાગી ॥ ૨ ॥

જયતિ નિરુપાધિ-ભક્તિભાવ-યંત્રિત-હ્રદય  ,

બંધુ-હિત ચિત્રકુટાદ્રિ-ચારી।
પાદુકા-નૃપ-સચિવ,પુહુમિ -પાલક પરમ

ધરમ-ધુર-ધીર, વરવીર ભારી ॥ ૩ ॥
જયતિ સંજીવની-સમય-સંકટ હનૂમાન

ધનુબાન-મહિમા બખાની।
બાહુબલ બિપુલ પરમિતિ પરાક્રમ અતુલ,

ગૂઢ ગતિ જાનકી-જાનિ જાની ॥ ૪ ॥
જયતિ રણ-અજિર ગન્ધર્વ-ગણ-ગર્વહર,

ફિર કિયે રામગુણગાથ-ગાતા।
માણ્ડવી-ચિત્ત-ચાતક-નવાંબુદ-બરન,

સરન તુલસીદાસ અભય દાતા ॥ ૫ ॥
શત્રુઘ્ન-સ્તુતિ

રાગ ધનાશ્રી
૪૦

જયતિ જય શત્રુ-કરિ-કેસરી શત્રુહન,
શત્રુતમ-તુહિનહર કિરણકેતૂ।

દેવ-મહિદેવ-મહિ-ધેનુ-સેવક સુજન-
સિદ્ધિ-મુનિ-સકલ-કલ્યાણ-હેતૂ ॥ ૧ ॥

જયતિ સર્વાંગસુદંર સુમિત્રા-સુવન,
ભુવન-વિખ્યાત-ભરતાનુગામી।

વર્મચર્માસી-ધનુ-બાણ-તૂણીર-ધર
શત્રુ-સંકટ-સમય યત્પ્રણામી ॥ ૨ ॥

જયતિ લવણામ્બુનિધિ-કુંભસંભવ મહા-
દનુજ-દુર્જનદવન, દુરિતહારિ।

લક્ષ્મણાનુજ, ભરત-રામ-સીતા-ચરણ-

રેણુ-ભૂષિત-ભાલ-તિલકધારી ॥ ૩ ॥
જયતિ શ્રુતિકીર્તિ  -વલ્લભ સુદુર્લભ સુલભ

નમત નર્મદ ભુક્તિમુક્તિદાતા।
દાસતુલસી ચરણ-શરણ સીદત વિભો,

પાહિ દીનાર્ત્ત-સંતાપ-હાતા ॥ ૪ ॥
શ્રીસીતા-સ્તુતિ

રાગ કેદારા
૪૧

કબહુઁક અંબ, અવસર પાઇ।
મેરિઔ સુધિ દ્યાઇબી,કછુ કરુન-કથા ચલાઇ ॥ ૧ ॥
દીન, સબ અઁગહીન,છીન,મલીન,અઘી અઘાઇ।
નામ લૈ ભરૈ ઉદર એક પ્રભુ-દાસી-દાસ કહાઇ ॥ ૨ ॥
બૂઝિહૈં ’સો હૈ કોન’, કહિબી નામ દસા જનાઇ।
સુનત રામ કૃપાલુકે મેરી બિગરીઔ બનિ જાઇ ॥ ૩ ॥
જાનકી જગજનનિ જનકી કિયે બચન સહાઇ।
તરૈ તુલસીદાસ ભવ તવ નાથ-ગુન-ગન ગાઇ ॥ ૪ ॥

૪૨

કબહુઁ સમય સુધિ દ્યયાબી,મેરી માતુ જાનકી।
જન કહાઇ નામ લેત હૌં,કિયે પન ચાતક જ્યોં,પ્યાસ-પ્રેમ-પાનકી ॥ ૧ ॥
સરલ કહાઈ પ્રકૃતિ  આપુ જાનિએ કરુના-નિધાનકી।
નિજગુન,અરિકૃત અનહિતૌ,દાસ-દોષ સુરતિ ચિત રહત ન દિયે દાનકી ॥
બાનિ બિસારનસીલ હૈ માનદ અમાનકી।
તુલસીદાસ ન બિસારિયે,મન કરમ બચન જાકે,સપનેહુઁ  ગતિ ન આનકી ॥

શ્રીરામ-સ્તુતિ
૪૩

જયતિ
સચ્ચિદવ્યાપકાનંદ પરબ્રહ્મ-પદ વિગ્રહ-વ્યક્ત લીલાવતારી।
વિકલ બ્રહ્માદિ,સુર,સિદ્ધ,સંકોચવશ,વિમલ ગુણ-ગેહ નર-દેહ-ધારી। ૧।
જયતિ
કોશલાધીશ કલ્યાણ કોશલસુતા,કુશલ કૈવલ્ય-ફલ ચારુ ચારી।
વેદ-બોધિત કરમ-ધરમ-ધરનીધેનુ,વિપ્ર-સેવક સાધુ-મોદકારી ॥ ૨ ॥
જયતિ ઋષિ-મખપાલ,શમન-સજ્જન-સાલ,શાપવશ મુનિવધૂ-પાપહારી।

ભંજિ ભવચાપ,દલિ દાપ ભૂપાવલી,સહિત ભૃગુનાથ નતમાથ ભારી ॥ ૩ ॥
જયતિ ધારમિક-ધુર,ધીર રઘુવીર ગુર-માતુ-પિતુ-બંધુ-વચનાનુસારી।
ચિત્રકૂટાદ્રિ વિન્ધ્યાદ્રિ દંડકવિપિન,ધન્યકૃત પુન્યકાનન-વિહારી ॥ ૪ ॥
જયતિ પાકારિસુત-કાક-કરતૂતિ-ફલદાનિ ખનિ ગર્ત ગોપિત વિરાધા।
દિવ્ય દેવી વેશ દેખિ લખિ નિશિચરી જનુ વિડંબિત કરી વિશ્વબાધા ॥ ૫ ॥
જયતિ ખર-ત્રિશિર-દૂષણ ચતુર્દશ-સહસ-સુભટ-મારીચ-સંહારકર્તા।
ગૃધ્ર-શબરી-ભક્તિ-વિવશ કરુણાસિંધુ  ,ચરિત નિરુપાધિ,ત્રિવિધાર્તિહર્તા   ॥ ૬ ॥
જયતિ મદ-અંધ કુકબંધ બધિ,બાલિ બલશાલિ બધિ,કરન સુગ્રીવ રાજા।
સુભટ મર્કટ-ભાલુ-કટક-સંઘટ સજત,નમત પદ રાવણાનુજ નિવાજા ॥ ૭ ॥
જયતિ પાથોધિ-કૃત-સેતુ કૌતુક હેતુ,કાલ-મન અગમ લઈ લલકિ લંકા।
સકુલ,સાનુજ,સદલ દલિત દશકંઠ રણ,લોક-લોકપ કિયે રહિત-શંકા ॥ ૮ ॥
જયતિ સૌમિત્રિ-સીતા-સચિવ-સહિત ચલે પુષ્પકારુઢ નિજ રાજધાની।
દાસતુલસી મુદિત અવધવાસી સકલ,રામ ભે ભૂપ વૈદેહિ રાની ॥ ૯ ॥

૪૪

જયતિ
રાજ-રાજેંદ્ર રાજીવલોચન,રામ

નામ કલિ-કામતરુ,સામ-શાલી।
અનય-અંભોધિ-કુંભજ,નિશાચર-નિકર-

તિમિર-ઘનઘોર-ખરકિરણમાલી ॥ ૧ ॥
જયતિ મુનિ-દેવ-નરદેવ દસરત્થકે ,

દેવ-મુનિ-વંદ્ય કિય અવધ-વાસી।
લોક નાયક-કોક-શોક-સંકટ-શમન,

ભાનુકુલ-કમલ કાનન-વિકાસી ॥ ૨ ॥
જયતિ શ‍ૃંગાર-સર તામરસ-દામદુતિ-

દેહ,ગુણગેહ,વિશ્વોપકારી ॥ ।૩ ॥
સકલ સૌભાગ્ય-સૌંદર્ય-સુષમારુપ,

મનોભવ કોટિ ગર્વાપહારી ॥ ૩ ॥
(જયતિ) સુભગ સારંગ સુનિખંગ સાયક શક્તિ,

24 sanskritdocuments.org



ગોસ્વામી તુલસીદાસ કૃત વિનયપત્રિકા

ચારુ ચર્માસિ વર વર્મધારી।
ધર્મધુરધીર,રઘુવીર,ભુજબલ અતુલ,।

હેલયા દલિત ભૂભાર ભારી ॥ ૪ ॥
જયતિ કલધૌત મણિ-મુકુટ,કુંડલ,તિલક-

ઝલક ભલિ ભાલ,વિધુ-વદન-શોભા।
દિવ્ય ભૂષન,બસન પીત,ઉપવીત,

કિય ધ્યાન કલ્યાન-ભાજન ન કો ભા ॥ ૫ ॥
(જયતિ)ભરત-સૌમિત્રિ-શત્રુઘ્ન-સેવિત,સુમુખ,

સચિવ-સેવક-સુખદ, સર્વદાતા ॥
અધમ,આરત,દીન,પતિત,પાતક-પીન

સકૃત નતમાત્ર કહિ ’પાહિ’ પાતા ॥ ૬ ॥
જયતિ જય ભુવન દસચારિ જસ જગમગત,

પુન્યમય,ધન્ય જય રામરાજા।
ચરિત-સુરસરિત કવિ-મુખ્ય ગિરિ નિઃસરિત,

પિબત,મજ્જત મુદિત સઁત-સમાજા ॥ ૭ ॥
જયતિ વર્ણાશ્રમાચારપર નારિ-નર,

સત્ય-શમ-દમ-દયા-દાનશીલા।
વિગત દુખ-દોષ,સંતોસ સુખ સર્વદા,

સુનત,ગાવત રામ રાજલીલા ॥ ૮ ॥
જયતિ વૈરાગ્ય-વિજ્ઞાન-વારાંનિધે

નમત નર્મદ,પાપ-તાપ-હર્તા।
દાસ તુલસી ચરણ શરણ સંશય-હરણ,

દેહિ અવલંબ વૈદેહિ-ભર્તા ॥ ૯ ॥
રાગ ગૌરી

૪૫

શ્રી રામચંદ્ર કૃપાલુ ભજુ મન હરણ ભવભય દારુણં।
નવકંજ-લોચન,કંજ-મુખ,કર-કંજ,પદ કંજારુણં ॥ ૧ ॥
કંદર્પ  અગણિત અમિત છવિ,નવનિલ નીરદ સુંદરં।
પટ પીત માનહુ તડ़િત રુચિ શુચિ નૌમિ જનક સુતાવરં ॥ ૨ ॥

ભજુ દીનબંધુ દિનેશ દાનવ-દૈત્ય-વંશ નિકંદનં ।
રઘુનંદ આનઁદકંદ  કોશલચંદ દશરથ-નંદનં ॥ ૩ ॥
સિર મુકુટ કુંડલ  તિલક ચારુ ઉદારુ અંગ વિભૂષણં।
આજાનુભુજ શર-ચાપ-ધર,સંગ્રામ-જિત-ખરદૂષણં ॥ ૪ ॥
ઇતિ વદતિ તુલસીદાસ શંકર-શેષ-મુનિ-મન-રંજનં।
મમ હ્રદય કંજ નિવાસ કરુ કામાદિ ખલ-દલ-ગંજનં ॥ ૫ ॥

રાગ રામકલી
૪૬

સદા
રામ જપુ,રામ જપુ,રામ જપુ, રામ જપુ, રામ જપુ, મૂઢંઅન બાર બારં।
સકલ સૌભાગ્ય-સુખ-ખાનિ જિય જાનિ શઠ,માનિ વિશ્વાસ વદ વેદસારં ॥
કોશલેન્દ્ર નવ-નીલકંજાભતનુ,મદન-રિપુ-કંજહ્રદિ -ચંચરીકં।
જાનકીરવન સુખભવન ભુવનૈકપ્રભુ,સમર-ભંજન,પરમ કારુનીકં ॥ ૨ ॥
દનુજ-વન ધૂમધુજ,પીન આજાનુભુજ,દંડ-કોદંડવર ચંડ બાનં।
અરુનકર ચરણ મુખ નયન રાજીવ,ગુન-અયન,બહુ મયન-શોભા-નિધાનં ॥ ૩ ॥
વાસનાવૃંદ-કૈરવ-દિવાકર, કામ-ક્રોધ-મદ કંજ-કાનન-તુષારં।
લોભ અતિ મત્ત નાગેંદ્ર પંચાનન ભક્તહિત હરણ સંસાર-ભારં ॥ ૪ ॥
કેશવં,ક્લેશહં,કેશ-વંદિત પદ-દ્વંદ્વ મંદાકિની-મૂલભૂતં।
સર્વદાનંદ-સંદોહ,મોહાપહં, ઘોર-સંસાર-પાથોધિ-પોતં ॥ ૫ ॥
શોક-સંદેહ-પાથોદપટલાનિલં, પાપ-પર્વત-કઠિન-કુલિશરૂપં।
સંતજન-કામધુક-ધેનુ,વિશ્રામપ્રદ, નામ કલિ-કલુષ-ભંજન અનૂપં ॥ ૬ ॥
ધર્મ-કલ્પદ્રુમારામ, હરિધામ-પથિ સંબલં, મૂલમિદમેવ એકં।
ભક્તિ-વૈરાગ્યં વિજ્ઞાન-શમ-દાન-દમ, નામ આધીન સાધન અનેકં ॥ ૭ ॥
તેન તપ્તં,હુતં,દત્તમેવાખિલં, તેન સર્વ કૃતં કર્મજાલં।
યેન શ્રીરામનામામૃતં પાનકૃતમનિશમનવદ્યમવલોક્ય કાલં ॥ ૮ ॥
શ્વપચ,ખલ,ભિલ્લ,યવનાદિ હરિલોકગત, નામબલ વિપુલ મતિ મલ ન પરસી।
ત્યાગિ સબ આસ,સંત્રાસ,ભવપાસ અસિ નિસિત હરિનામ જપુ દાસતુલસી ॥

૪૭

ઐસી આરતી રામ રઘુબીરકી કરહિ મન।
હરન દુખદુંદ ગોબિંદ   આનન્દઘન ॥ ૧ ॥

અચરચર રૂપ હરિ,સરબગત,સરબદા બસત,ઇતિ બાસના ધૂપ દીજૈ।
દીપ નિજબોધગત-કોહ-મદ-મોહ-તમ,પ્રૌઢઽભિમાન ચિતબૃતિ છીજૈ। ૨।
ભાવ અતિશય વિશદ પ્રવર નૈવેદ્ય શુભ શ્રીરમણ પરમ સંતોષકારી।
પ્રેમ-તાંબૂલ ગત શૂલ સંશય સકલ,વિપુલ ભવ-બાસના-બીજહારી। ૩।
અશુભ-શુભકર્મ-ઘૃતપૂર્ણ દશ વર્તિકા  ,ત્યાગ પાવક, સતોગુણ પ્રકાસં।
ભક્તિ-વૈરાગ્ય-વિજ્ઞાન દીપાવલી,અર્પિ  નીરાજનં જગનિવાસં ॥ ૪ ॥
બિમલ હ્રદિ -ભવન કૃત શાંતિ-પર્યક શુભ,શયન વિશ્રામ શ્રીરામરાયા।
ક્ષમા-કરુણા પ્રમુખ તત્ર પરિચારિકા,યત્ર હરિ તત્ર નહિં  ભેદ-માયા। ૫।
એહિ
આરતી-નિરત સનકાદિ,શ્રુતિ,શેષ,શિવ,દેવરિષિ,અખિલમુનિ તત્ત્વ-દરસી
કરૈ સોઇ તરૈ,પરિહરૈ કામાદિ મલ,વદતિ ઇતિ અમલમતિ-દાસ તુલસી ॥ ૬ ॥

૪૮

હરતિ સબ આરતી આરતી રામકી।
દહન દુખ-દોષ,નિરમૂલિની કામકી ॥ ૧ ॥
સુરભ સૌરભ ધૂપ દીપબર માલિકા।
ઉડ़ત અઘ-બિહઁગ સુનિ તાલ કરતાલિકા ॥ ૨ ॥
ભક્ત-હ્રદિ -ભવન, અજ્ઞાન-તમ-હારિની।
બિમલ બિગ્યાનમય તેજ-બિસ્તારિની ॥ ૩ ॥
મોહ-મદ-કોહ-કલિ-કંજ-હિમજામિની।
મુક્તિકી દૂતિકા,દેહ-દુતિ દામિની ॥ ૪ ॥
પ્રનત-જન-કુમુદ-બન-ઇંદુ -કર-જાલિકા।
તુલસિ અભિમાન-મહિષેસ બહુ કાલિકા ॥ ૫ ॥

હરિશંકરી પદ
૪૯

દેવ-
દનુજ-બન-દહન,ગુન-ગહન,ગોવિંદ   નંદાદિ-આનંદ-દાતાઽવિનાશી।

શંભુ,શિવ,રુદ્ર,શંકર,ભયંકર,ભીમ,ઘોર,તેજાયતન,ક્રોધ-રાશી ॥ ૧ ॥
અનઁત,ભગવંત-જગદંત-અંતક-ત્રાસ-શમન,શ્રીરમન,ભુવનાભિરામં।
ભૂધરાધીશ જગદીશ ઈશાન,વિજ્ઞાનઘન,જ્ઞાન-કલ્યાન-ધામં ॥ ૨ ॥
વામનાવ્યક્ત,પાવન,પરાવર,વિભો,પ્રકટ પરમાતમા,પ્રકૃતિ -સ્વામી।
ચંદ્રશેખર,શૂલપાણિ,હર,અનઘ,અજ,અમિત,અવિછિન્ન,વૃશભેશ-ગામી ॥ ૩ ॥
નીલજલદાભ તનુ શ્યામ,બહુ કામ છવિ રામ રાજીવલોચન કૃપાલા।
કબું-કર્પૂર-વપુ ધવલ,નિર્મલ મૌલિ જટા,સુર-તટિનિ,સિત સુમન માલા ॥ ૪ ॥
વસન કિંજલ્કધર  ,ચક્ર-સારંગ-દર-કંજ-કૌમોદકી અતિ વિશાલા।
માર-કરિ-મત્ત-મૃગરાજ,ત્રૈનૈન,હર,નૌમિ અપહરણ સંસાર-જાલા ॥ ૫ ॥
કૃષ્ણ,કરુણાભવન,દવન કાલીય ખલ,વિપુલ કંસાદિ નિર્વશકારી।
ત્રિપુર-મદ-ભંગકર,મત્તગજ-ચર્મધર,અન્ધકોરગ-ગ્રસન પન્નગારી ॥ ૬ ॥
બ્રહ્મ,વ્યાપક,અકલ,સકલ,પર,પરમહિત,ગ્યાન,ગોતીત,ગુણ-વૃત્તિ-હર્ત્તા।
સિંધુસુત  -ગર્વ-ગિરિ-વજ્ર,ગૌરીશ,ભવ દક્ષ-મખ અખિલ વિધ્વંસકર્ત્તા ॥ ૭ ॥
ભક્તિપ્રિય,ભક્તજન-કામધુક ધેનુ,હરિ હરણ દુર્ઘટ વિકટ વિપતિ ભારી।
સુખદ,નર્મદ,વરદ,વિરજ,અનવઘ્યઽખિલ,વિપિન-આનંદ-વીથિન-વિહારી
રુચિર હરિશંકરી નામ-મંત્રાવલી દ્વંદ્વદુખ હરનિ,આનંદખાની।
વિષ્ણુ-શિવ-લોક-સોપાન-સમ સર્વદા વદતિ તુલસીદાસ વિશદ બાની ॥ ૮ ॥

૫૦

દેવ-
ભાનુકુલ-કમલ-રવિ,કોટિ કંર્દપ -છવિ,કાલ-કલિ-વ્યાલમિવ વૈનતેયં।
પ્રબલ ભુજદંડ પરચંડ-કોદંડ-ધર તૂણવર વિશિખ બલમપ્રમેયં ॥ ૧ ॥
અરુણ રાજીવદલ-નયન,સુષમા-અયન,શ્યામ તન-કાંતિ વર વારિદાભં।
તત્પ કાંચન-વસ્ત્ર,શસ્ત્ર-વિદ્યા-નિપુણ,સિદ્ધ-સુર-સેવ્ય,પાથોજનાભં ॥
અખિલ લાવણ્ય-ગૃહ,વિશ્વ-વિગ્રહ,પરમ પ્રૌઢ,ગુણગૂઢ़,મહિમા ઉદારં।
દુર્ધર્ષ,દુસ્તર,દુર્ગ,સ્વર્ગ-અપવર્ગ-પતિ,ભગ્ન સંસાર-પાદપ કુઠારં ॥ ૩ ॥

શાપવશ મુનિવધૂ-મુક્તકૃત,વિપ્રહિત,યજ્ઞ-રક્ષણ-દક્ષ,પક્ષકર્તા।
જનક-નૃપ-સદસિ શિવચાપ-ભંજન,ઉગ્ર ભાર્ગવાગર્વ-ગરિમાપહર્તા ॥ ૪ ॥
ગુરુ-ગિરા-ગૌરવામર-સુદુસ્ત્યજ રાજ્ય ત્યક્ત,શ્રીસહિત સૌમિત્રિ-ભ્રાતા।

સંગ જનકાત્મજા,મનુજમનુસૃત્ય અજ,દુષ્ટ-વધ-નિરત,ત્રૈલોક્યત્રાતા ॥ ૫ ॥
દંડકારણ્ય કૃતપુણ્ય પાવન ચરણ,હરણ મારીચ-માયાકુરંગં।
બાલિ બલમત્ત ગજરાજ ઇવ કેસરી,સુહ્રદ -સુગ્રીવ-દુખ-રાશિ-ભંગં ॥ ૬ ॥
ઋક્ષ,મર્કટ વિકટ સુભટ ઉભ્દટ સમર,શૈલ-સંકાશ રિપુ ત્રાસકારી।
બદ્ધપાથોધિ,સુર-નિકર-મોચન,સકુલ દલન દસસીસ-ભુજબીસ ભારી ॥ ૭ ॥
દુષ્ટ વિબુધારિ-સંઘાત,અપહરણ મહિ-ભાર,અવતાર કારણ અનૂપં।
અમલ,અનવદ્ય,અદ્વૈત,નિર્ગુણ,સર્ગુણ,બ્રહ્મ સુમિરામિ નરભૂપ-રૂપં ॥ ૮ ॥
શેષ-શ્રુતિ-શારદા-શંભુ-નારદ-સનક ગનત ગુન અંત નહીં  તવ ચરિત્રં।
સોઇ રામ કામારિ-પ્રિય અવધપતિ સર્વદા દાસતુલસી-ત્રાસ-નિધિ વહિત્રં ॥ ૯ ॥

૫૧

દેવ
જાનકીનાથ,રઘુનાથ,રાગાદિ-તમ-તરણિ,તારુણ્યતનુ,તેજધામં।
સચ્ચિદાનંદ,આનંદકંદાકરં  ,વિશ્વ-વિશ્રામ,રામાભિરામં ॥ ૧ ॥
નીલનવ-વારિધર-સુભગ-શુભકાંતિ,કટિ પીત કૌશેય વર વસનધારી।
રત્ન-હાટક-જટિત-મુકુટ-મંડિત-મૌલિ,ભાનુ-શત-સદૃશ ઉદ્યોતકારી ॥ ૨ ॥
શ્રવણ કુંડલ,ભાલ તિલક,ભૂરુચિર અતિ,અરુણ અંભોજ લોચન વિશાલં।
વક્ર-અવલોક,ત્રૈલોક-શોકાપહં,માર-રિપુ-હ્રદય -માનસ-મરાલં ॥ ૩ ॥
નાસિકા ચારુ સુકપોલ,દ્વિજ વજ્રદુતિ,અધર બિંબોપમા  ,મધુરહાસં।
કંઠ દર,ચિબુક વર,વચન ગંભીરતર,સત્ય-સંકલ્પ,
સુરત્રાસ-નાસં ॥ ૪ ॥
સુમન સુવિચિત્ર નવ તુલસિકાદલ-યુતં મૃદૃલ વનમાલ ઉર ભ્રાજમાનં।
ભ્રમત આમોદવશ મત્ત મધુકર-નિકર,મધુરતર મુખર કુર્વન્તિ ગાનં ॥ ૫ ॥
સુભગ શ્રીવત્સ,કેયૂર,કંકણ,હાર,કિંકણી  -રટનિ કટિ-તટ રસાલં।
વામ દિસિ જનકજાસીન-સિંહાસનં   કનક-મૃદુવલ્લિત તરુ તમાલં ॥ ૬ ॥
આજાનુ ભુજદંડ કોદંડ-મંડિત વામ બાહુ , દક્ષિણ પાણિ બાણમેકં।
અખિલ મુનિ-નિકર,સુર,સિદ્ધ,ગંધર્વ વર નમત નર નાગ અવનિપ અનેકં ॥
અનઘ અવિછિન્ન,સર્વજ્ઞ,સર્વેશ, ખલુ સર્વતોભદ્ર-દાતાઽસમાકં।
પ્રણતજન-ખેદ-વિચ્છેદ-વિદ્યા-નિપુણ નૌમિ શ્રીરામ સૌમિત્રિસાકં ॥ ૮ ॥

યુગલ પદપદ્મ,સુખસદ્મ પદ્માલયં, ચિન્હ કુલિશાદિ  શોભાતિ ભારી।
હનુમંત-હ્રદિ  વિમલ કૃત પરમમંદિર, સદાતુલસી-શરણ શોકહારી ॥

૫૨

દેવ–
કોશલાધીશ,જગદીશ,જગદેકહિત, અમિતગુણ,વિપુલ વિસ્તાર લીલા।
ગાયંતિ તવ ચરિત સુપવિત્ર શ્રુતિ-શેષ-શુક-શંભુ-સનકાદિ મુનિ મનનશીલા ॥ ૧ ॥
વારિચર-વપુષ ધરિ ભક્ત-નિસ્તારપર, ધરણિકૃત નાવ મહિમાતિગુર્વી।
સકલ યજ્ઞાંશમય ઉગ્ર વિગ્રહ ક્રોડ़, મર્દિ  દનુજેશ ઉદ્ધરણ ઉર્વી ॥ ૨ ॥
કમઠ અતિ વિકટ તનુ કઠિન પૃષ્ઠોપરી, ભ્રમત મંદર કંડુ-સુખ મુરારી।
પ્રકટકૃત અમૃત,ગો,ઇંદિરા ,ઇંદુ , વૃંદારકાવૃંદ-આનંદકારી ॥ ૩ ॥
મનુજ-મુનિ-સિદ્ધ-સુર-નાગ-ત્રાસક, દુષ્ટ દનુજ દ્વિજ-ધર્મ-મરજાદ-હર્ત્તા।
અતુલ મૃગરાજ-વપુધરિત, વિદ્દરિત અરિ, ભક્ત પ્રહલાદ-અહલાદ-કર્ત્તા ॥ ૪ ॥
છલન બલિ કપટ-વટુરૂપ વામન બ્રહ્મ, ભુવન પર્યંત પદ તીન કરણં।
ચરણ-નખ-નીર-ત્રેલોક-પાવન પરમ, વિબુધ-જનની-દુસહ-શોક-હરણં ॥ ૫ ॥
ક્ષત્રિયાધીશ-કરિનિકર-નવ-કેસરી, પરશુધર વિપ્ર-સસ-જલદરૂપં।
બીસ ભુજદંડ દસસીસ ખંડન ચંડ વેગ સાયક નૌમિ રામ ભૂપં ॥ ૬ ॥
ભૂમિભર-ભાર-હર,પ્રકટ પરમાતમા, બ્રહ્મ નરરૂપધર ભક્તહેતૂ।
વૃષ્ણિ-કુલ-કુમુદ-રાકેશ રાધારમણ, કંસ-બંસાટવી-ધૂમકેતૂ ॥ ૭ ॥
પ્રબલ પાખંડ મહિ-મંડલાકુલ દેખિ, નિંદ્યકૃત   અખિલ મખ કર્મ-જાલં।
શુદ્ધ બોધૈકઘન,જ્ઞાન-ગુણધામ, અજ બૌદ્ધ-અવતાર વંદે કૃપાલં ॥ ૮ ॥
કાલકલિજનિત-મલ-મલિનમન સર્વ નર મોહ નિશિ-નિબિડ़યવનાંધકારં।
વિષ્ણુયશ પુત્ર કલકી દિવાકર ઉદિત દાસતુલસી હરણ વિપતિભારં ॥ ૯ ॥

૫૩

દેવ–
સકલ સૌભાગ્યપ્રદ સર્વતોભદ્ર-નિધિ, સર્વ,સર્વેશ,સર્વાભિરામં।
શર્વ-હ્રદિ -કંજ-મકરંદ-મધુકર રુચિર-રૂપ, ભૂપાલમણિ નૌમિ રામં ॥ ૧ ॥
સર્વસુખ-ધામ ગુણગ્રામ, વિશ્રામપદ, નામ સર્વસંપદમતિ પુનીતં।
નિર્મલં શાંત,સુવિશુદ્ધ,બોધાયતન, ક્રોધ-મદ-હરણ,કરુણા-નિકેતં ॥ ૨ ॥

અજિત,નિરુપાધિ,ગોતીતમવ્યક્ત, વિભુમેકમનવદ્યમજમદ્વિતીયં।
પ્રાકૃતં,પ્રકટ પરમાતમા,પરમહિત, પ્રેરકાનંત વંદે તુરીયં ॥ ૩ ॥
ભૂધરં સુન્દરં ,શ્રીવરં ,મદન-મદ-મથન સૌન્દર્ય-સીમાતિરમ્યં।
દુષ્પ્રાપ્ય,દુષ્પેક્ષ્ય,દુસ્તર્ક્ય,દુષ્પાર, સંસારહર,સુલભ,મૃદુભાવ-ગમ્યં ॥
સત્યકૃત,સત્યરત,સત્યવ્રત,સર્વદા, પુષ્ટ,સંતુષ્ટ,સંકષ્ટહારી।
ધર્મવર્મનિ બ્રહ્મકર્મબોધૈક,વિપ્રપૂજ્ય, બ્રહ્મણ્યજનપ્રિય,મુરારી ॥ ૫ ॥
નિત્ય,નિર્મમ,નિત્યમુક્ત,નિર્માન, હરિ,જ્ઞાનઘન,સચ્ચિદાનંદ મૂલં।
સર્વરક્ષક સર્વભક્ષકાધ્યક્ષ,કૂટસ્થ, ગૂઢાર્ચિ  , ભક્તાનુકૂલં ॥ ૬ ॥
સિદ્ધ-સાધક-સાધ્ય,વાચ્ય-વાચકરૂપ, મંત્ર-જાપક-જાપ્ય,સૃષ્ટિ-સ્ત્રષ્ટા।
પરમ કારણ,કઞ્ઞનાભ,જલદાભતનુ, સગુણ,નિર્ગુણ,સકલ દૃશ્ય-દ્રષ્ટા ॥ ૭ ॥
વ્યોમ-વ્યાપક,વિરજ,બ્રહ્મ,વરદેશ, વૈકુંઠ , વામન વિમલ બ્રહ્મચારી।
સિદ્ધ-વૃંદારકાવૃંદવંદિત સદા, ખંડિ પાખંડ-નિર્મૂલકારી ॥ ૮ ॥
પૂરનાનંદસંદોહ, અપહરન સંમોહ-અજ્ઞાન, ગુણ-સન્નિપાતં।
બચન-મન-કર્મ-ગત શરણ તુલસીદાસ ત્રાસ-પાથોધિ ઇવ કુંભજાતં ॥ ૯ ॥

૫૪

દેવ–
વિશ્વ-વિખ્યાત,વિશ્વેશ,વિશ્વાયતન, વિશ્વમરજાદ,વ્યાલારિગામી।
બ્રહ્મ,વરદેશ,વાગીશ,વ્યાપક,વિમલ વિપુલ,બલવાન,નિર્વાનસ્વામી ॥ ૧ ॥
પ્રકૃતિ ,મહતત્વ,શબ્દાદિ ગુણ,દેવતા વ્યોમ,મરુદગ્નિ,અમલાંબુ,ઉર્વી।
બુદ્ધિ,મન,ઇંદ્રિય ,પ્રાણ,ચિત્તાતમા, કાલ,પરમાણુ,ચિચ્છક્તિ ગુર્વી ॥ ૨ ॥
સર્વમેવાત્ર ત્વદ્રૂપ ભૂપાલમણિ! વ્યક્તમવ્યક્ત, ગતભેદ,વિષ્ણો।
ભુવન ભવદંગ,કામારિ-વંદિત, પદદ્વંદ્વ મંદાકિની-જનક, જિષ્ણો ॥ ૩ ॥
આદિમધ્યાંત,ભગવંત! ત્વં સર્વગતમીશ, પશ્યન્તિ યે બ્રહ્મવાદી।
યથા પટ-તંતુ,ઘટ-મૃતિકા, સર્પ-સ્ત્રગ,દારુકરિ,કનક-કટકાંગદાદી ॥ ૪ ॥
ગૂઢ़,ગંભીર,ગર્વઘ્ન,ગૂઢાર્થવિત,ગુપ્ત,ગોતીત,ગુરુ,ગ્યાન-ગ્યાતા।
ગ્યેય,ગ્યાનપ્રિય,પ્રચુર ગરિમાગાર, ઘોર-સંસાર-પર, પાર દાતા ॥ ૫ ॥
સત્યસંકલ્પ,અતિકલ્પ,કલ્પાંતકૃત,કલ્પનાતીત,અહિ-તલ્પવાસી।
વનજ-લોચન,વનજ-નાભ, વનદાભ-વપુ, વનચરધ્વજ-કોટિ-લાવણ્યરાસી ॥ ૬ ॥

સુકર,દુઃકર,દુરારાધ્ય,દુર્વ્યસનહર,દુર્ગ,દુર્દ્ધર્ષ,દુર્ગાર્ત્તિહર્ત્તા  ।
વેદગર્ભાર્ભકાદર્ભ-ગુનગર્વ, અર્વાંગપર-ગર્વ-નિર્વાપ-કર્ત્તા ॥ ૭ ॥
ભક્ત-અનુકૂલ,ભવશૂલ-નિર્મૂલકર, તૂલ-અઘ-નામ પાવક-સમાનં।
તરલતૃષ્ણા-તમી-તરણિ,ધરણીધરણ, શરણ-ભયહરણ,કરુણાનિધાનં ॥ ૮ ॥
બહુલ વૃંદારકાવૃંદ-વંદારુ-પદ-દ્વંદ્વ મંદાર-માલોર-ધારી।
પાહિ મામીશ સંતાપ-સંકુલ સદા દાસ તુલસી પ્રણત રાવણારી ॥ ૯ ॥

૫૫

દેવ–
સંત-સંતાપહર,વિશ્વ-વિશ્રામકર, રામકામારિ,અભિરામકારી।
શુદ્ધ બોધાયતન,સચ્ચિદાનંદઘન, સજ્જનાનંદ-વર્ધન,ખરારી ॥ ૧ ॥
શીલ-સમતા-ભવન,વિષમતા-મતિ-શમન,રામ,રમારમન,રાવનારી।
ખડ્ગ,કર ચર્મવર,વર્મધર,રુચિરલ કટિ તૂણ,શર-શક્તિ-સારંગધારી ॥ ૨ ॥
સત્યસંધાન,નિર્વાનપ્રદ,સર્વહિત, સર્વગુણ-જ્ઞાન-વિજ્ઞાનશાલી।
સઘન-તમ-ઘોર-સંસાર-ભર-શર્વરી નામ દિવસેષ ખર-કિરણમાલી ॥ ૩ ॥
તપન તીચ્છન તરુન તીવ્ર તાપઘ્ન, તપરૂપ,તનભૂપ,તમપર,તપસ્વી।
માન-મદ-મદન-મત્સર-મનોરથ-મથન, મોહ-અંભોધિ-મંદર,મનસ્વી ॥ ૪ ॥
વેદ વિખ્યાત,વરદેશ,વામન,વિરજ,વિમલ,વાગીશ,વૈકુંઠસ્વામી ।
કામ-ક્રોધાદિમર્દન,વિવર્ધન,છમા-શાંતિ-વિગ્રહ,વિહગરાજ-ગામી ॥ ૫ ॥
પરમ પાવન,પાપ-પુંજ-મુંજાવટી-અનલ ઇવ નિમિષ નિર્મૂલકર્ત્તા।
ભુવન-ભૂષણ,દૂષણારિ-ભુવનેશ,ભૂનાથ,શ્રુતિમાથ જય ભુવનભર્તા ॥ ૬ ॥
અમલ,અવિચલ,અકલ,સકલ,સંતપ્ત-કલિ-વિકલતા-ભંજનાનંદરાસી।
ઉરગનાયક-શયન,તરુણપંકજ-નયન,છીરસાગર-અયન,સર્વવાસી ॥ ૭ ॥
સિદ્ધ-કવિ-કોવિકાનંદ-દાયક પદદ્વંદ્વ મંદાત્મમનુજૈર્દુરાપં।
યત્ર સંભૂત અતિપૂત જલ સુરસરી દર્શનાદેવ અપહરતિ પાપં ॥ ૮ ॥
નિત્ય નિર્મુક્ત,સંયુક્તગુણ,નિર્ગુણાનંદ,ભગવંત,ન્યામક,નિયંતા।
વિશ્વ-પોષણ-ભરણ,વિશ્વ-કારણ-કરણ, શરણ તુલસીદાસ ત્રાસ-હંતા ॥ ૯ ॥

૫૬

દેવ–
દનુજસૂદન દયાસિંધુ  ,દંભાપહન દહન દુર્દોષ,દર્પાપહર્ત્તા।
દુષ્ટતાદમન,દમભવન,દુઃખૌઘહર દુર્ગ દુર્વાસના નાશ કર્ત્તા ॥ ૧ ॥
ભૂરિભૂષણ,ભાનુમંત,ભગવંત, ભવભંજનાભયદ,ભુવનેશ ભારી।
ભાવનાતીત,ભવવંદ્ય,ભવભક્તહિત, ભૂમિઉદ્ધરણ,ભૂધરણ-ધારી ॥ ૨ ॥
વરદ,વનદાભ,વાગીશ,વિશ્વાત્મા, વિરજ,વૈકુણ્ઠ-મન્દિર-વિહારી।
વ્યાપક વ્યોમ,વંદારુ,વામન,વિભો,બ્રહ્મવિદ,બ્રહ્મ,ચિંતાપહારી   ॥ ૩ ॥
સહજ સુન્દર,સુમુખ,સુમન,શુભ સર્વદા, શુદ્ધસર્વજ્ઞ,સ્વછન્દચારી।
સર્વકૃત,સર્વભૃત,સર્વજિત,સર્વહિત, સત્ય-સંકલ્પ,કલ્પાંતકારી ॥ ૪ ॥
નિત્ય,નિર્મોહ,નિર્ગુણ,નિરંજન, નિજાનંદ,નિર્વાણ,નિર્વાણદાતા।
નિર્ભરાનંદ,નિઃકંપ,નિઃસીમ,નિર્મુક્ત, નિરુપાધિ,નિર્મમ,વિધાતા ॥ ૫ ॥
મહામંગલમૂલ,મોદ-મહિમાયતન,મુગ્ધ-મધુ-મથન,માનદ,અમાની।
મદનમર્દન,મદાતીત,માયારહિત, મંજુ માનાથ,પાથોજપાની ॥ ૬ ॥
કમલ-લોચન,કલાકોશ,કોદંડધર,કોશલાધીશ,કલ્યાણરાશી।
યાતુધાન પ્રચુર મત્તકરિ-કેસરી, ભક્તમન-પુણ્ય-આરણ્યવાસી ॥ ૭ ॥
અનઘ,અદ્વૈત,અનવદ્ય,અવ્યક્ત,અજ, અમિત અવિકાર,આનંદસિંધો  ।
અચલ,અનિકેત,અવિરલ,અનામય, અનારંભ,અંભોદનાદહન-બંધો ॥ ૮ ॥
દાસતુલસી ખેદખિન્ન,આપન્ન ઇહ, શોકસંપન્ન અતિશય સભીતં।
પ્રણતપાલક રામ, પરમ કરુણાધામ, પાહિ મામુર્વિપતિ  ,દુર્વિનીતં   ॥ ૯ ॥

૫૭

દેવ–
દેહિ સતસંગ નિજ-અંગ શ્રીરંગ! ભવભંગ-કારણ શરણ-શોકહારી।
યે તુ ભવદઘ્રિપલ્લવ-સમાશ્રિત સદા, ભક્તિરત,વિગતસંશય,મુરારી ॥ ૧ ॥
અસુર,સુર,નાગ,નર,યક્ષ,ગંધર્વ,ખગ,રજનિચર,સિદ્ધ,યે ચાપિ અન્ને।
સંત-સંસર્ગ ત્રેવર્ગપર,પરમપદ,પ્રાપ્ય નિપ્રાપ્યગતિ ત્વયિ પ્રસન્ને ॥ ૨ ॥
વૃત્ર,બલિ,બાણ,પ્રહલાદ,મય,વ્યાધ,ગજ,ગૃધ્ર,દ્વિજબન્ધુ નિજધર્મત્યાગી।
સાધુપદ-સલિલ-નિર્ધૂત-કલ્મષ સકલ,શ્વપચ-યવનાદિ કૈવલ્ય-ભાગી ॥ ૩ ॥
શાંત,નિરપેક્ષ,નિર્મમ,નિરામય,અગુણ,શબ્દબ્રહ્મૈકપર,બ્રહ્મજ્ઞાની।

દક્ષ,સમદૃક,સ્વદૃક,વિગત અતિ સ્વપરમતિ,પરમરતિવિરતિ તવ ચક્રપાની ॥ ૪ ॥
વિશ્વ-ઉપકારહિત વ્યગ્રચિત સર્વદા,ત્યક્તમદમન્યુ,કૃત પુણ્યરાસી।
યત્ર તિષ્ઠન્તિ,તત્રેવ અજ શર્વ હરિ સહિત ગચ્છન્તિ ક્ષીરાબ્ધિવાસી ॥ ૫ ॥
વેદ-પયસિંધુ  ,સુવિચાર મંદરમહા, અખિલ-મુનિવૃંદ નિમર્થનકર્તા।
સાર સતસંગમુદ્ ધૃત્ય ઇતિ નિશ્ચિંતં   વદતિ શ્રીકૃષ્ણ વૈદર્ભિભર્તા   ॥ ૬ ॥
શોક-સંદેહ,ભય-હર્ષ,તમ-તર્ષગણ,સાધુ-સદ્યુક્તિ વિચ્છેદકારી।
યથા રઘુનાથ-સાયક નિશાચર-ચમૂ-નિચય-નિર્દલન-પટુ-વેગ-ભારી ॥ ૭ ॥
યત્ર કુત્રાપિ મમ જન્મ નિજકર્મવશ ભ્રમત જગજોનિ સંકટ અનેકં।
તત્ર ત્વદ્ભક્તિ,સજ્જન-સમાગમ, સદા ભવતુ મે રામ વિશ્રામમેકં ॥ ૮ ॥
પ્રબલ ભવ-જનિત ત્રૈવ્યાધિ-ભૈષજ ભગતિ, ભક્ત ભૈષજ્યમદ્વૈતદરસી।
સંત-ભગવંત અંતર નિરંતર નહીં , કિમપિ મતિ મલિન કહ દાસતુલસી ॥ ૯ ॥

૫૮

દેવ–
દેહિ અવલંબ કર કમલ,કમલારમન,દમન-દુખ,શમન-સંતાપ ભારી।
અજ્ઞાન-રાકેશ-ગ્રાસન વિંધુતુદ  ,ગર્વ-કામ-કરિમત્ત-હરિ,દૂષણારી ॥ ૧ ॥
વપુષ બ્રહ્માણ્ડ સુપ્રવૃત્તિ લંકા-દુર્ગ, રચિત મન દનુજ મય-રૂપધારી।
વિવિધ કોશૌઘ, અતિ રુચિર-મંદિર-નિકર,સત્વગુણ પ્રમુખ ત્રેકટકકારી ॥ ૨ ॥
કુણપ-અભિમાન સાગર ભંયકર ઘોર, વિપુલ અવગાહ,દુસ્તર અપારં।
નક્ર રાગાદિ-સંકુલ મનોરથ સકલ, સંગ-સંકલ્પ વીચી-વિકારં ॥ ૩ ॥
મોહ દશમૌલિ, તદ્ભ્રાત અહઁકાર, પાકારિજિત કામ વિશ્રામહારી।
લોભ અતિકાય,મત્સર મહોદર દુષ્ટ,ક્રોધ પાપિષ્ઠ-વિબુધાંતકારી ॥ ૪ ॥
દ્વેષ દુર્મુખ,દંભ ખર અકંપન કપટ, દર્પ મનુજાદ મદ શૂલપાની।
અમિતબલ પરમ દુર્જય નિશાચર-નિકર સહિત ષડવર્ગ ગો-યાતુધાની ॥ ૫ ॥
જીવ ભવદંઘ્રિ-સેવક વિભીષણ બસત મધ્ય દુષ્ટાટવી ગ્રસિતચિંતા  ।
નિયમ-યમ-સકલ સુરલોક-લોકેશ લંકેશ-વશ નાથ! અત્યંત ભીતા ॥ ૬ ॥
જ્ઞાન-અવધેશ-ગૃહ ગેહિની ભક્તિ શુભ,તત્ર અવતાર ભૂભાર-હર્તા।
ભક્ત-સંકષ્ટ અવલોકિ પિતુ-વાક્ય કૃત ગમન કિય ગહન વૈદેહિ-ભર્તા ॥ ૭ ॥

કૈવલ્ય-સાધન અખિલ ભાલુ મર્કટ વિપુલ જ્ઞાન-સુગ્રીવકૃત જલધિસેતૂ।
પ્રબલ વૈરાગ્ય દારુણ પ્રભંજન-તનય, વિષય વન ભવનમિવ ધૂમકેતૂ ॥ ૮ ॥
દુષ્ટ દનુજેશ નિર્વશકૃત દાસહિત, વિશ્વદુખ-હરણ બોધૈકરાસી।
અનુજ નિજ જાનકી સહિત હરિ સર્વદા દાસતુલસી હ્રદય  કમલવાસી ॥ ૯ ॥

૫૯

દેવ–
દીન-ઉદ્ધરણ રઘુવર્ય કરુણાભવન શમન-સંતાપ પાપૌઘહારી।
વિમલ વિજ્ઞાન-વિગ્રહ,અનુગ્રહરૂપ,ભૂપવર, વિબુધ,નર્મદ,ખરારી ॥ ૧ ॥
સંસાર-કાંતાર અતિ ઘોર,ગંભીર,ઘન,ગહન તરુકર્મસંકુલ,મુરારી।
વાસના વલ્લિ ખર-કંટકાકુલ વિપુલ, નિબિડ़ વિટપાટવી કઠિન ભારી ॥ ૨ ॥
વિવિધ ચિતવૃતિ-ખગ નિકર શ્યેનોલૂક,કાક વક ગૃધ્ર આમિષ-અહારી।
અખિલ ખલ,નિપુણ છલ,છિદ્ર નિરખત સદા, જીવજનપથિકમન-ખેદકારી ॥ ૩ ॥
ક્રોધ કરિમત્ત,મૃગરાજ,કંદર્પ ,મદ-દર્પ વૃક-ભાલુ અતિ ઉગ્રકર્મા।
મહિષ મત્સર ક્રૂર,લોભ શૂકરરૂપ,ફેરુ છલ,દંભ માર્જારધર્મા ॥ ૪ ॥
કપટ મર્કટ વિકટ,વ્યાઘ્ર પાખણ્ડમુખ,દુખદ મૃગવ્રાત,ઉત્પાતકર્તા।
હ્રદય અવલોકિ યહ શોક શરણાગતં,પાહિ માં પાહિ ભો વિશ્વભર્તા ॥ ૫ ॥
પ્રબલ અહઁકાર દુરઘટ મહીધર,મહામોહ ગિરિ-ગુહા નિબિડ़ાંધકારં।
ચિત્ત વેતાલ,મનુજાદ મન,પ્રેતગનરોગ,ભોગૌઘ વૃશ્ચિક-વિકારં ॥ ૬ ॥
વિષય-સુખ-લાલસા દંશ-મશકાદિ,ખલ ઝિલ્લિ રૂપાદિ સબ સર્પ,સ્વામી।
તત્ર આક્ષિપ્ત તવ વિષમ માયા નાથ,અંધ મૈં મંદ,વ્યાલાદગામી ॥ ૭ ॥
ઘોર અવગાહ ભવ આપગા પાપજલપૂર,દુષ્પ્રેક્ષ્ય,દુસ્તર,અપારા।
મકર ષડ્વર્ગ,ગો નક્ર ચક્રાકુલા,કૂલ શુભ-અશુભ,દુખ તીવ્ર ધારા ॥ ૮ ॥
સકલ સંઘટ પોચ શોચવશ સર્વદા દાસતુલસી વિષમ ગહનગ્રસ્તં।
ત્રાહિ રઘુવંશભૂષણ કૃપા કર,કઠિન કાલ વિકરાલ-કલિત્રાસ-ત્રસ્તં ॥ ૯ ॥

૬૦

દેવ–
નૌમિ નારાયણં નરં કરુણાયનં, ધ્યાન-પારાયણં,જ્ઞાન-મૂલં।
અખિલ સંસાર-ઉપકાર-કારણ, સદયહ્રદય ,તપનિરત,પ્રણતાનુકૂલં ॥ ૧ ॥

શ્યામ નવ તામરસ-દામદ્યુતિ વપુષ, છવિ કોટિ મદનાર્ક અગણિત પ્રકાશં।
તરુણ રમણીય રાજીવ-લોચન લલિત, વદન રાકેશ,કર-નિકસ-હાસં ॥ ૨ ॥
સકલ સૌંદર્ય-નિધિ,વિપુલ ગુણધામ, વિધિ-વેદ-બુધ-શંભુ-સેવિત,અમાનં।
અરુણ પદકંજ-મકરંદ મંદાકિની મધુપ-મુનિવૃંદ કુર્વન્તિ પાનં ॥ ૩ ॥
શક્ર-પ્રેરિત ઘોર મદન મદ-ભૃગંકૃત, ક્રોધગત,બોધરત,બ્રહ્મચારી।
માર્કેણ્ડય મુનિવર્યહિત કૌતુકી બિનહિ કલ્પાંત પ્રભુ પ્રલયકારી ॥ ૪ ॥
પુણ્ય વન શૈલસરિ બદ્રિકાશ્રમ સદાસીન પદ્માસનં,એક રૂપં।
સિદ્ધ-યોગીન્દ્ર-વૃંદારકાનંદપ્રદ,ભદ્રદાયક દરસ અતિ અનૂપં ॥ ૫ ॥
માન મનભંગ,ચિતભંગ,મદ,ક્રોધા લોભાદિ પર્વતદુર્ગ,ભુવન-ભર્ત્તા।
દ્વેષ-મત્સર-રાગ પ્રબલ પ્રત્યૂહ પ્રતિ,ભૂરિ નિર્દય,ક્રૂર કર્મ કર્ત્તા ॥ ૬ ॥
વિકટતર વક્ર ક્ષુરધાર પ્રમદા,તીવ્ર દર્પ કંદર્પ  ખર ખડ્ગધારા।
ધીર-ગંભીર-મન-પીર-કારક,તત્ર કે વરાકા વયં વિગતસારા ॥ ૭ ॥
પરમ દુર્ઘટ પથં ખલ-અસંગત સાથ,નાથ! નહિં  હાથ વર વિરતિ-યષ્ટી।
દર્શનારત દાસ,ત્રસિત માયા-પાશ,ત્રાહિ હરિ,ત્રાહિ હરિ,દાસ કષ્ટી ॥ ૮ ॥
દાસતુલસી દીન ધર્મ-સંબલહીન,શ્રમિત અતિ,ખેદ,મતિ મોહ નાશી।
દેહિ અવલંબ ન વિલંબ અંભોજ-કર,ચક્રધર-તેજબલ શર્મરાશી ॥ ૯ ॥

૬૧

દેવ–
સકલ સુખકંદ , આનંદવન-પુણ્યકૃત,બિંદુમાધવ   દ્વંદ્વ-વિપતિહારી।
યસ્યાંઘ્રિપાથોજ અજ-શંભુ-સનકાદિ-શુક-શેષ-મુનિવૃંદ-અલિ-નિલયકારી ॥ ૧ ॥
અમલ મરકત શ્યામ,કામ શતકોટિ છવિ,પીતપટ તડ़િત ઇવ જલદનીલં।
અરુણ શતપત્ર લોચન,વિલોકનિ ચારૂ,પ્રણતજન-સુખદ,કરુણાર્દ્રશીલં ॥ ૨ ॥
કાલ-ગજરાજ-મૃગરાજ,દનુજેશ-વન-દહન પાવક,મોહ-નિશિ-દિનેશં।
ચારિભુજ ચક્ર-કૌમોદકી-જલજ-દર, સરસિજોપરિ યથા રાજહંસ ॥ ૩ ॥
મુકુટ,કુંડલ,તિલક,અલક અલિવ્રાતઇવ,ભૃકુટિ ,દ્વિજ,અધરવર,ચારુનાસા।
રુચિર સુકપોલ,દર ગ્રીવ સુખસીવ,હરિ,ઇંદુકર -કુંદમિવ  મધુરહાસા ॥ ૪ ॥
ઉરસિ વનમાલ સુવિશાલ નવમંજરી, ભ્રાજ શ્રીવત્સ-લાંછન ઉદારં।

પરમ બ્રહ્મન્ય,અતિધન્ય,ગતમન્યુ,અજ,અમિતબલ,વિપુલ મહિમા અપારં ॥ ૫ ॥
હાર-કેયૂર,કર કનક કંકન રતન-જટિત મણિ-મેખલા કટિપ્રદેશં।
યુગલ પદ નૂપુરામુખર કલહંસવત, સુભગ સર્વાંગ સૌન્દર્ય વેશં ॥ ૬ ॥
સકલ સૌભાગ્ય-સંયુક્ત ત્રેલોક્ય-શ્રી દક્ષિ દિશિ રુચિર વારીશ-કન્યા।
બસત વિબુધાપગા નિકટ તટ સદનવર, નયન નિરખંતિ નર તેઽતિ ધન્યા ॥ ૭ ॥
અખિલ મંગલ-ભવન,નિબિડ़ સંશય-શમન દમન-વૃજિનાટવી,કષ્ટહર્ત્તા।
વિશ્વધૃત,વિશ્વહિત,અજિત,ગોતીત,શિવ,વિશ્વપાલન,હરણ,વિશ્વકર્ત્તા ॥ ૮ ॥
જ્ઞાન-વિજ્ઞાન-વૈરાગ્ય-ઐશ્વર્ય-નિધિ,સિદ્ધિ અણિમાદિ દે ભૂરિદાનં।
ગ્રસિત-ભવ-વ્યાલ અતિત્રાસ તુલસીદાસ,ત્રાહિ શ્રીરામ ઉરગારિ-યાનં ॥ ૯ ॥

૬૨

ઇહૈ પરમ ફલુ,પરમ બડ़ાઈ।
નખસિખ રુચિર બિંદુમાધવ   છબિ નિરખહિં  નયન અઘાઈ ॥ ૧ ॥
બિસદ કિસોર પીન સુંદર બપુ,શ્યામ સુરુચિ અધિકાઈ।
નીલકંજ,બારિદ,તમાલ,મનિ,ઇન્હ તનુતે દુતિ પાઈ ॥ ૨ ॥
મૃદુલ ચરન શુભ ચિન્હ,પદજ,નખ અતિ અભૂત ઉપમાઈ।
અરુન નીલ પાથોજ પ્રસવ જનુ, મનિજુત દલ-સમુદાઈ ॥ ૩ ॥
જાતરૂપ મનિ-જટિત-મનોહર, નૂપુર જન-સુખદાઈ।
જનુ હર-ઉર હરિ બિબિધ રૂપ ધરિ, રહે બર ભવન બનાઈ ॥ ૪ ॥
કટિતટ રટતિ ચારુ કિંકિનિ  -રવ,અનુપમ,બરનિ ન જાઈ।
હેમ જલજ કલ કલિત મધ્ય જનુ,મધુકર મુખર સુહાઈ ॥ ૫ ॥
ઉર બિસાલ ભૃગુચરન ચારુ અતિ,સૂચત કોમલતાઈ।
કંકન ચારુ બિબિધ ભૂષન બિધિ,રચિ નિજ કર મન લાઈ ॥ ૬ ॥
ગજ-મનિમાલ બીચ ભ્રાજત કહિ જાતિ ન પદક નિકાઈ।
જનુ ઉડુગન-મંડલ બારિદપર,નવગ્રહ રચી અથાઈ ॥ ૭ ॥
ભુજગભોગ-ભુજદંડ કંજ દર ચક્ર ગદા બનિ આઈ।
સોભાસીવ ગ્રીવ,ચિબુકાધર,બદન અમિત છબિ છાઈ ॥ ૮ ॥
કુલિસ,કુંદ -કુડમલ,દામિનિ-દુતિ,દસનન દેખિ લજાઈ।

નાસા-નયન-કપોલ,લલિત શ્રુતિ કુંડલ  ભ્રૂ મોહિ ભાઈ ॥ ૯ ॥
કુંચિત  કચ સિર મુકુટ,ભાલ પર,તિલક કહૌં સમુઝાઈ।
અલપ તડ़િત જુગ રેખ ઇંદુ  મહઁ,રહિ તજિ ચંચલતાઈ ॥ ૧૦ ॥
નિરમલ પીત દુકુલ અનૂપમ,ઉપમા હિય ન સમાઈ।
બહુ મનિજુત ગિરિ નીલ સિખરપર કનક-બસન રુચિરાઈ ॥ ૧૧ ॥
દચ્છ ભાગ અનુરાગ-સહિત ઇંદિરા  અધિક લલિતાઈ।
હેમલતા જનુ તરુ તમાલ ઢિગ,નીલ નિચોલ ઓઢ़ાઈ ॥ ૧૨ ॥
સત સારદા સેષ શ્રુતિ મિલિકૈ,સોભા કહિ ન સિરાઈ।
તુલસિદાસ મતિમંદ દ્વંદરત કહૈ કૌન બિધિ ગાઈ ॥ ૧૩ ॥

રાગ જૈતશ્રી
૬૩

મન ઇતનોઈ યા તનુકો પરમ ફલુ।
સબ અઁગ સુભગ બિંદુમાધવ  -છબિ,તજિ સુભાવ,અવલોકુ એક પલુ ॥ ૧ ॥
તરુન અરુન અંભોજ ચરન મૃદુ,નખ-દુતિ હ્રદય -તિમિર-હારી।
કુલિસ-કેતુ-જવ-જલજ રેખ બર,અંકુસ મન-ગજ-બસકારી ॥ ૨ ॥
કનક-જટિત મનિ નૂપુર,મેખલ,કટિ-તટ રટતિ મધુર બાની।
ત્રિબલી ઉદર,ગઁભીર નાભિ સર,જહઁ ઉપજે બિરંચિ  ગ્યાની ॥ ૩ ॥
ઉર બનમાલ,પદિક અતિ સોભિત,બિપ્ર-ચરન ચિત કહઁ કરષૈ।
સ્યામ તામરસ-દામ-બરન બપુ પીત બસન સોભા બરષૈ ॥ ૪ ॥
કર કંકન કેયૂર મનોહર,દેતિ મોદ મુદ્રિક ન્યારી।
ગદા કંજ દર ચારુ ચક્રધર,નાગ-સુંડ-સમ ભુજ ચારી ॥ ૫ ॥
કંબુગ્રીવ,છબિસીવ ચિબુક દ્વિજ,અધર અરુન,ઉન્નત નાસા।
નવ રાજીવ નયન,સસિ આનન,સેવક-સુખદ બિસદ હાસા ॥ ૬ ॥
રુચિર કપોલ,શ્રવન કુંડલ,સિર મુકુટ,સુતિલક ભાલ ભ્રાજૈ।
લલિત ભૃકુટિ ,સુંદર ચિતવનિ,કચ નિરખિ મધુપ-અવલી લાજે ॥ ૭ ॥
રૂપ-સીલ-ગુન-ખાનિ દચ્છ દિસિ,સિંધુ  -સુતા રત-પદ-સેવા।
જાકી કૃપા-કટાચ્છ ચહત સિવ,બિધિ,મુનિ,મનુજ,દનુજ,દેવા ॥ ૮ ॥

તુલસિદાસ ભવ-ત્રાસ મિટૈ તબ,જબ મતિ યેહિ સરૂપ અટકૈ।
નાહિંત   દીન મલીન હીનસુખ,કોટિ જનમ ભ્રમિ ભ્રમિ ભટકૈ ॥ ૯ ॥

રાગ બસન્ત
૬૪

બંદૌ રઘુપતિ કરુના-નિધાન। જાતે છૂટૈ  ભવ-ભેદ-ગ્યાન ॥ ૧ ॥
રઘુબંસ-કુમુદ-સુખપ્રદ નિસેસ। સેવત પદ-પંકજ અજ મહેસ ॥ ૨ ॥
નિજ ભક્ત-હ્રદય -પાથોજ-ભૃંગ। લાવન્ય બપુષ અગનિત અનંગ ॥ ૩ ॥
અતિ પ્રબલ મોહ-તમ-મારતંડ। અગ્યાન-ગહન-પાવક પ્રચંડ ॥ ૪ ॥
અભિમાન-સિંધુ  -કુંભજ ઉદાર। સુરરંજન,ભંજન ભૂમિભાર ॥ ૫ ॥
રાગાદિ-સર્પગન-પન્નગારિ। કંદર્પ -નાગ-મૃગપતિ,મુરારિ ॥ ૬ ॥
ભવ-જલધિ-પોત ચરનારબિંદ  । જાનકી-રવન આનંદ-કંદ  ॥ ૭ ॥
હનુમંત-પ્રેમ-બાપી-મરાલ। નિષ્કામ કામધુક ગો દયાલ ॥ ૮ ॥
ત્રેલોક-તિલક,ગુનગહન રામ। કહ તુલસિદાસ બિશ્રામ-ધામ ॥ ૯ ॥

રાગ ભૈરવ
૬૫

રામ રામ રમુ,રામ રામ રટુ , રામ રામ જપુ જીહા।
રામનામ-નવનેહ-મેહકો,મન! હઠિ હોહિ પપીહા ॥ ૧ ॥
સબ સાધન-ફલ કૂપ-સરિત-સર,સાગર-સલિલ-નિરાસા।
રામનામ-રતિ-સ્વાતિ-સુધા-સુભ-સીકર પ્રેમપિયાસા ॥ ૨ ॥
ગરજિ,તરજિ,પાષાન બરષિ પવિ,પ્રીતિ પરખિ જિય જાનૈ।
અધિક અધિક અનુરાગ ઉમઁગ ઉર, પર પરમિતિ પહિચાનૈ ॥ ૩ ॥
રામનામ-ગતિ, રામનામ-મતિ, રામ-નામ-અનુરાગી।
લ્હૈ ગયે,હૈ,જે હોહિંગે  , તેઇ ત્રિભુવન ગનિયત બડ़ભાગી ॥ ૪ ॥
એક અંગ મગ અગમુ ગવન કર, બિલમુ ન છિન છિન છાહૈં।
તુલસી હિત અપનો અપની દિસિ,નિરુપધિ નેમ નિબાહૈં ॥ ૫ ॥

૬૬

રામ જપુ,રામ જપુ, રામ જપુ બાવરે।
ઘોર ભવ-નીર-નિધિ નામ નિજ નાવ રે ॥ ૧ ॥
એક હી સાધન સબ રિદ્ધિ-સિદ્ધિ સાધિ રે।
ગ્રસે કલિ-રોગ જોગ-સંજમ-સમાધિ રે ॥ ૨ ॥
ભલો જો હૈ,પોચ જો હૈ,દાહિનો જો,બામ રે।
રામ-નામ હી સોં અંત સબ હી કો કામ રે ॥ ૩ ॥
જગ નભ-બાટિકા રહી હૈ ફલિ ફૂલિ રે।
ધુવાઁ કૈસે ધૌરહર દેખિ તૂ ન ભૂલિ રે ॥ ૪ ॥
રામ-નામ છાડ़િ જો ભરોસો કરૈ ઔર રે।
તુલસી પરોસો ત્યાગિ માઁગૈ કૂર કૌર રે ॥ ૫ ॥

૬૭

રામ રામ જપુ જિય સદા સાનુરાગ રે।
કલિ ન બિરાગ,જોગ,જાગ,તપ,ત્યાગ રે ॥ ૧ ॥

રામ સુમિરત સબ બિધિ હી કો રાજ રે।
રામકો બિસારિબો નિષેધ-સિરતાજ રે ॥ ૨ ॥

રામ-નામ મહામનિ,ફનિ જગજાલ રે।
મનિ લિયે,ફનિ જિયૈ,બ્યાકુલ બિહાલ રે ॥ ૩ ॥

રામ-નામ કામતરુ દેત ફલ ચારિ રે।
કહત પુરાન,બેદ,પંડિત,પુરારિ રે ॥ ૪ ॥

રામ-નામ પ્રેમ-પરમારથકો સાર રે।
રામ-નામ તુલસીકો જીવન-અધાર રે ॥ ૫ ॥
૬૮

રામ રામ રામ જીહ જૌલૌં તૂ ન જપિહૈ।
તૌલૌં,તૂ કહૂઁ  જાય, તિહૂઁ  તાપ તપિહૈ ॥ ૧ ॥
સુરસરિ-તીર બિનુ નીર દુખ પાઇહૈ।
સુરતરુ તરે તોહિ દારિદ સતાઇહૈ ॥ ૨ ॥
જાગત,બાગત સપને ન સુખ સોઇહૈ।

40 sanskritdocuments.org



ગોસ્વામી તુલસીદાસ કૃત વિનયપત્રિકા

જનમ જનમ,જુગ જુગ જગ રોઇહૈ ॥ ૩ ॥
છૂટિબેકે  જતન બિસેષ બાઁધો જાયગો।
હ્વેહૈ  બિષ ભોજન જો સુધા-સાનિ ખાયગો ॥ ૪ ॥
તુલસી તિલોક,તિહૂઁ  કાલ તોસે દીનકો।
રામનામ હી કી ગતિ જૈસે જલ મીનકો ॥ ૫ ॥

૬૯

સુમિરુ સનેહસોં તૂ નામ રામરાયકો।
સંબલ નિસંબલકો,સખા અસહાયકો ॥ ૧ ॥
ભાગ હૈ અભાગેહૂકો ,ગુન ગુનહીનકો।
ગાહક ગરીબકો,દયાલુ દાનિ દીનકો ॥ ૨ ॥
કુલ અકુલીનકો,સુન્યો હૈ બેદ સાખિ હૈ।
પાઁગુરેકો હાથ-પાઁય,આઁધરેકો આઁખિ હૈ ॥ ૩ ॥
માય-બાપ ભૂખેકો, અધાર નિરાધારકો।
સેતુ ભવ-સાગરકો, હેતુ સુખસારકો ॥ ૪ ॥
પતિતપાવન રામ-નામ સો ન દૂસરો।
સુમિરિ સુભૂમિ ભયો તુલસી સો ઊસરો ॥ ૫ ॥
û ૭૦

ભલો ભલી ભાઁતિ હૈ જો મેરે કહે લાગિહૈ।
મન રામ-નામસોં સુભાય અનુરાગિહૈ ॥ ૧ ॥
રામ-નામકો પ્રભાઉ જાનિ જૂડ़ી આગિહૈ।
સહિત સહાય કલિકાલ ભીરુ ભાગિહૈ ॥ ૨ ॥
રામ-નામસોં બિરાગ,જોગ,જપ જાગિહૈ।
બામ બિધિ ભાલ હૂ ન કરમ દાગ દાગિહૈ ॥ ૩ ॥
રામ-નામ મોદક સનેહ સુધા પાગિહૈ।
પાઇ પરિતોષ તૂ ન દ્વાર દ્વાર બાગિહૈ ॥ ૪ ॥
રામ-નામ કામ-તરુ જોઇ જોઇ માઁગિહૈ।
તુલસિદાસ સ્વારથ પરમારથ ન ખાઁગિહૈ ॥ ૫ ॥

૭૧

ઐસેહૂ સાહબકી સેવા સોં હોત ચોરુ રે।
આપની ન બુઝ, ન કહૈ કો રાઁડરોરુ રે ॥ ૧ ॥

મુનિ-મન-અગમ,સુગમ માઇ-બાપુ સોં।
કૃપાસિંધુ  ,સહજ સખા, સનેહી આપુ સોં ॥ ૨ ॥

લોક-બેદ-બિદિત બડ़ો ન રઘુનાથ સોં।
સબ દિન દબ દેસ, સબહિકે સાથ સોં ॥ ૩ ॥

સ્વામી સરબગ્ય સોં ચલૈ ન ચોરી ચારકી।
પ્રીતિ પહિચાનિ યહ રીતિ દરબારકી ॥ ૪ ॥

કાય ન કલેસ-લેસ, લેત માન મનકી।
સુમિરે સકુચિ  રુચિ જોગવત જનકી ॥ ૫ ॥

રીઝે બસ હોત,ખીઝે દેત નિજ ધામ રે।
ફલત સકલ ફલ કામતરુ નામ રે ॥ ૬ ॥

બેંચે ખોટો દામ ન મિલૈ, ન રાખે કામ રે।
સોઊ તુલસી નિવાજ્યો ઐસો રાજારામ રે ॥ ૭ ॥

૭૨

મેરો ભલો કિયો રામ આપની ભલાઈ।
હૌં તો સાઈ-દ્રોહી પૈ સેવક-હિત સાઈ ॥ ૧ ॥

રામસોં બડ़ો હૈ કૌન, મોસોં કૌન છોટો।
રામ સો ખરો હૈ કૌન, મોસોં કૌન ખોટો ॥ ૨ ॥

લોક કહૈ રામકો ગુલામ હૌં કહાવૌં।
એતો બડ़ો અપરાધ ભૌ ન મન બાવૌં ॥ ૩ ॥

પાથ માથે ચઢ़ે તૃન તુલસી જ્યોં નીચો।
બોરત ન બારિ તાહિ જાનિ આપુ સીચો ॥ ૪ ॥

૭૩

જાગુ,જાગુ,જીવ જડ़! જોહૈ જગ-જામિની।
દેહ-ગેહ-નેહ જાનિ જૈસે ઘન-દામિની ॥ ૧ ॥

સોવત સપનેહૂઁ  સહૈ સંસૃતિ-સંતાપ રે।
બૂડ્યો મૃગ-બારિ ખાયો જેવરીકો સાઁપ રે ॥ ૨ ॥

કહૈં બેદ-બુધ,તૂ તો બૂઝિ મનમાહિં  રે।
દોષ-દુખ સપનેકે જાગે હી પૈ જાહિં  રે ॥ ૩ ॥

તુલસી જાગેતે જાય તાપ તિહુઁ  તાય રે।
રામ-નામ સુચિ રુચિ સહજ સુભાય રે ॥ ૪ ॥
રાગ વિભાસ

૭૪

જાનકીસકી કૃપા જગાવતી સુજાન જીવ,
જાગી ત્યાગિ મૂઢ़તાઽનુરાગુ શ્રીહરે।

કરિ બિચાર,તજિ બિકાર,ભજુ ઉદાર રામચંદ્ર,
ભદ્રસિંધુ   દીનબંધુ, બેદ બદત રે ॥ ૧ ॥

મોહમય કુહૂ -નિસા બિસાલ કાલ બિપુલ સોયો,
ખોયો સો અનૂપ રૂપ સુપન જૂ પરે।

અબ પ્રભાત પ્રગટ ગ્યાન-ભાનુકે પ્રકાશ,

બાસના,સરાગ મોહ-દ્વેષ નિબિડ़ તમ ટરે ॥ ૨ ॥
ભાગે મદ-માન ચોર ભોર જાનિ જાતુધાન,

કામ-કોહ-લોભ-છોભ-નિકર અપડરે।
દેખત રઘુબર-પ્રતાપ, બીતે સંતાપ-પાપ,

તાપ ત્રિબિધ પ્રેમ-આપ દૂર હી કરે ॥ ૩ ॥
શ્રવન સુનિ ગિરા ગઁભીર, જાગે અતિ ધીર બીર,

બર બિરાગ-તોષ સકલ સંત આદરે।
તુલસિદાસ પ્રભુકૃપાલુ, નિરખિ જીવ જન બિહાલુ,

ભંજ્યો ભવ-જાલ પરમ મંગલાચરે ॥ ૪ ॥
રાગ લલિત

૭૫

ખોટો ખરો રાવરો હૌં,રાવરી સૌં, રાવરેસોં ઝૂઠ  ક્યોં કહૌંગો,
જાનો સબ હી કે મનકી।

કરમ-બચન-હિયે,કહૌં ન કપટ કિયે, ઐસી હઠ જૈસી ગાઁઠિ

પાની પરે સનકી ॥ ૧ ॥
દૂસરો,ભરોસો નાહિં  બાસના ઉપાસનાકી, બાસવ,બિરંચિ

સુર-નર-મુનિગનકી।
સ્વારથ કે સાથી મેરે,હાથી સ્વાન લેવા દેઈ,કાહૂ તો ન પીર

રઘુબીર! દીન જનકી ॥ ૨ ॥
સાઁપ-સભા સાબર લબાર ભયે દેવ દિબ્ય,દુસહ સાઁસતિ કીજૈ

આગે હી યા તનકી।
સાઁચે પરૌં,પાઁઊ પાન,પંચમેં પન પ્રમાન,તુલસી ચાતક આસ

રામ સ્યામઘનકી ॥ ૩ ॥
૭૬

રામકો ગુલામ,નામ રામબોલા રાખ્યૌ રામ,
કામ યહૈ, નામ દ્વૈ હૌ કબહૂઁ  કહત હૌં।

રોટી-લૂગા નીકે રાખૈ,આગેહૂકી બેદ ભાખૈ,
ભલો હ્વેહૈ  તેરો,તાતે આનઁદ લહત હૌં ॥ ૧ ॥

બાઁધ્યૌ હૌં કરમ જડ़ ગરબ ગૂઢ़ નિગડ़,
સુનત દુસહ હૌં તૌ સાઁસતિ સહત હૌં।

આરત-અનાથ-નાથ,કૌસલપાલ કૃપાલ,
લીન્હૌ છીન દીન દેખ્યો દુરિત દહત હૌં ॥ ૨ ॥

બૂઝ્યૌ જ્યૌં હી,કહ્યો,મૈં હૂઁ  ચેરો હ્વેહૌ  રાવરો જૂ
મેરો કોઊ કહૂઁ  નાહિં  , ચરન ગહત હૌં।

મીંજો  ગુરુ પીઠ,અપનાઇ ગહિ બાઁહ,બોલિ
સેવક-સુખદ,સદા બિરદ બહત હૌં ॥ ૩ ॥

લોગ કહૈ પોચ,સો ન સોચ ન સઁકોચ મેરે
બ્યાહ ન બરેખી,જાતિ-પાઁતિ ન ચહત હૌં।

તુલસી અકાજ-કાજ રામ હી કે રીઝે-ખીઝે,
પ્રીતિકી પ્રતીતિ મન મુદિત રહત હૌં ॥ ૪ ॥

૭૭

જાનકી-જીવન,જગ-જીવન,જગત-હિત,
જગદીસ,રઘુનાથ,રાજીવલોચન રામ।

સરદ-બિધુ-બદન,સુખસીલ,શ્રીસદન,
સહજ સુંદર તનુ,સોભા અગનિત કામ ॥ ૧ ॥

જગ-સુપિતા,સુમાતુ,સુગુરુ,સુહિત,સુમીત,
સબકો દાહિનો,દીનબન્ધુ,કાહુકો  ન બામ।

આરતિહરન,સરનદ,અતુલિત દાનિ,
પ્રનતપાલુ,કૃપાલુ,પતિત-પાવન નામ ॥ ૨ ॥

સકલ બિસ્વ-બંદિત,સકલ સુર-સેવિત,
આગમ-નિગમ કહૈં રાવરેઈ ગુનગ્રામ।

ઇહૈ જાનિ તુલસી તિહારો જન ભયો,
ન્યારો કૈ ગનિબો જહાઁ ગને ગરીબ ગુલામ ॥ ૩ ॥
રાગ ટોડી

૭૮

દેવ-
દીનકો દયાલુ દાનિ દૂસરો ન કોઊ।
જાહિ દીનતા કહૌં હૌં દેખૌં દીન સોઊ ॥ ૧ ॥
સુર,નર,મુનિ,અસુર,નાગ,સાહિબ તૌ ઘનેરે।
(પૈ) તૌ લૌં જૌં લૌં રાવરે ન નેકુ નયન ફેરે ॥ ૨ ॥
ત્રિભુવન,તિહુઁ  કાલ બિદિત,બેદ બદતિ ચારી।
આદિ-અંત-મધ્ય રામ! સાહબી તિહારી ॥ ૩ ॥
તોહિ માઁગિ માઁગનો ન માઁગનો કહાયો।
સુનિ સુભાવ-સીલ-સુજસુ જાચન જન આયો ॥ ૪ ॥
પાહન-પસુ, બિટપ-બિહઁગ અપને કરિ લીન્હે।
મહારાજ દસરથકે ! રંક રાય કીન્હે ॥ ૫ ॥
તૂ ગરીબકો નિવાજ, હૌં ગરીબ તેરો।
બારક કહિયે કૃપાલુ! તુલસિદાસ મેરો ॥ ૬ ॥

૭૯

દેવ-
તૂ દયાલુ ,દીન હૌં તૂ દાનિ, હૌં ભિખારી।

હૌં પ્રસિદ્ધ પાતકી, તૂ પાપ-પુંજ-હારી ॥ ૧ ॥
નાથ તૂ અનાથકો, અનાથ કૌન મોસો
મો સમાન આરત નહિં  , આરતિહર તોસો ॥ ૨ ॥
બ્રહ્મ તૂ, હૌં જીવ, તૂ હૈ ઠાકુર,હૌં ચેરો।
તાત-માત,ગુરુ-સખા, તૂ સબ બિધિ હિતુ મેરો ॥ ૩ ॥
તોહિં  મોહિં  નાતે અનેક, માનિયૈ જો ભાવૈ।
જ્યોં ત્યોં, તુલસી કૃપાલુ ! ચરન-સરન પાવૈ ॥ ૪ ॥

૮૦

દેવ–
ઔર કાહિ માઁગિયે, કો માઁગિબો નિવારૈ।
અભિમતદાતાર કૌન, દુખ-દરિદ્ર દારૈ ॥ ૧ ॥
ધરમધામ રામ કામ-કોટિ-રૂપ રૂરો।
સાહબ સબ બિધિ સુજાન, દાન-ખડગ-સૂરો ॥ ૨ ॥
સુસમય દિન દ્વૈ નિસાન સબકે દ્રાર બાજૈ।
કુસમય દસરથકે ! દાનિ તૈં ગરીબ નિવાજૈ ॥ ૩ ॥
સેવા બિનુ ગુનબિહીન દીનતા સુનાયે।
જે જે તૈં નિહાલ કિયે ફૂલે ફિરત પાયે ॥ ૪ ॥
તુલસીદાસ જાચક-રુચિ જાનિ દાન દીજૈ।
રામચંદ્ર ચંદ્ર તૂ, ચકોર મોહિં  કીજૈ ॥ ૫ ॥

૮૧

દીનબંધુ, સુખસિંધુ  , કૃપાકર, કારુનીક રઘુરાઈ।
સુનહુ નાથ ! મન જરત ત્રિબિધ જુર, કરત ફિરત બૌરાઈ ॥ ૧ ॥
કબહુઁ જોગરત, ભોગ-નિરત સઠ હઠ બિયોગ-બસ હોઈ।
કબહુઁ મોહબસ દ્રોહ કરત બહુ , કબહુઁ  દયા અતિ સોઈ ॥ ૨ ॥
કબહુઁ દીન,મતિહીન, રંકતર,કબહુઁ  ભૂપ અભિમાની।
કબહુઁ મૂઢ, પંડિત બિડંબરત,કબહુઁ  ધર્મરત ગ્યાની ॥ ૩ ॥
કબહુઁ દેવ! જગ ધનમય રિપુમય કબહુઁ  નારિમય ભાસૈ।

સંસૃતિ-સંનિપાત દારુન દુખ બિનુ હરિ-કૃપા ન નાસૈ ॥ ૪ ॥
સંજમ,જપ,તપ,નેમ,ધરમ, બ્રત,બહુ ભેષજ-સમુદાઈ।
તુલસિદાસ ભવ-રોગ રામપદ-પ્રેમ-હીન નહિં  જાઈ ॥ ૫ ॥

૮૨

મોહજનિત મલ લાગ બિબિધ બિધિ કોટિહુ જતન ન જાઈ।
જનમ જનમ અભ્યાસ-નિરત ચિત, અધિક અધિક લપટાઈ ॥ ૧ ॥
નયન મલિન પરનારિ નિરખિ,મન મલિન બિષય સઁગ લાગે।
હૃદય મલિન બાસના-માન મદ, જીવ સહજ સુખ ત્યાગે ॥ ૨ ॥
પરનિંદા   સુનિ શ્રવન મલિન ભે, બચન દોષ પર ગાયે।
સબ પ્રકાર મલભાર લાગ નિજ નાથ-ચરન બિસરાયે ॥ ૩ ॥
તુલસિદાસ બ્રત-દાન, ગ્યાન-તપ, સુદ્ધિહેતુ શ્રુતિ ગાવૈ।
રામ-ચરન-અનુરાગ-નીર બિનુ મલ અતિ નાસ ન પાવૈ ॥ ૪ ॥

રાગ જૈતશ્રી
૮૩

કછુ હ્વે ન આઈ ગયો જનમ જાય।
અતિ દુરલભ તનુ પાઇ કપટ તજિ ભજે ન રામ મન બચન- કાય ॥ ૧ ॥
લરિકાઈ બીતી અચેત ચિત, ચંચલતા ચૌગુને ચાય।
જોબન-જુર જુબતી કુપથ્ય કરિ, ભયો ત્રિદોષ ભરિ મદન બાય ॥ ૨ ॥
મધ્ય બયસ ધન હેતુ ગઁવાઈ, કૃષી બનિજ નાના ઉપાય।
રામ-બિમુખ સુખ લહ્યો ન સપનેહુઁ , નિસિબાસર તયૌ તિહૂઁ  તાય ॥ ૩ ॥
સેયે નહિં  સીતાપતિ-સેવક, સાધુ સુમતિ ભલિ ભગતિ ભાય।
સુને ન પુલકિ તનુ, કહે ન મુદિત મન કિયે જે ચરિત રઘુબંસરાય ॥ ૪ ॥
અબ સોચત મનિ બિનુ ભુઅંગ જ્યો, બિકલ અંગ દલે જરા ધાય।
સિર ધુનિ-ધુનિ પછિતાય મીંજિ  કર કોઉ ન મીત હિત દુસહ દાય ॥ ૫ ॥
જિન્હ લગિ નિજ પરલોક બિગાર્ યૌ, તે લજાત હોત ઠાઢ़ે ઠાઁય।
તુલસી અજહુઁ સુમિરિ રઘુનાથહિં  ,તર્ યૌ ગયઁદ જાકે એક નાઁય ॥ ૬ ॥

૮૪

તૌ તૂ પછિતૈહૈ મન મીંજિ  હાથ।
ભયો હૈ સુગમ તોકો અમર-અગમ તન,સમુઝિધૌં કત ખોવત અકાથ ॥ ૧ ॥
સુખ-સાધન હરિબિમુખ બૃથા જૈસે શ્રમ ફલ ઘૃતહિત મથે પાથ।
યહ બિચારિ, તજિ કુપથ-કુસંગતિ ચલિ સુપંથ મિલિ ભલે સાથ ॥ ૨ ॥
દેખુ-રામ-સેવક, સુનિ કીરતિ, રટહિ નામ કરિ ગાન ગાથ।
હૃદય આનુ ધનુબાન-પાનિ પ્રભુ,લસે મુનિપટ, કટિ કસે ભાથ ॥ ૩ ॥
તુલસિદાસ પરિહરિ પ્રપંચ સબ, નાઉ રામપદ-કમલ માથ।
જનિ ડરપહિ તોસે અનેક ખલ, અપનાયે જાનકીનાથ ॥ ૪ ॥

રાગ ધનાશ્રી
૮૫

મન! માધવકો નેકુ નિહારહિ।
સુનુ સઠ, સદા રંકકે ધન જ્યો,છિન-છિન પ્રભુહિં  સઁભારહિ ॥ ૧ ॥
સોભા-સીલ-ગ્યાન-ગુન-મંદિર, સુંદર પરમ ઉદારહિ।
રંજન સંત, અખિલ અઘ-ગંજન, ભંજન બિષય-બિકારહિ ॥ ૨ ॥
જો બિનુ જોગ-જગ્ય-બ્રત-સંયમ ગયો ચહૈ ભવ-પારહિ।
તૌ જનિ તુલસિદાસ નિસિ- બાસર હરિ-પદ કમલ બિસારહિ ॥ ૩ ॥

૮૬

ઇહૈ કહ્યો સુત! બેદ ચહૂઁ ।
શ્રીરઘુબીર-ચરન-ચિંતન   તજિ નાહિન ઠૌર કહૂઁ  ॥ ૧ ॥
જાકે ચરન બિરંચિ  સેઇ સિધિ પાઈ સંકરહૂઁ ।
સુક-સનકાદિ મુકુત બિચરત તેઉ ભજન કરત અજહૂઁ ॥ ૨ ॥
જદ્યપિ પરમ ચપલ શ્રી સંતત, થિર ન રહતિ કતહૂઁ ।
હરિ-પદ-પંકજ પાઇ અચલ ભઇ,કરમ-બચન-મનહૂઁ  ॥ ૩ ॥
કરુનાસિંધુ  ,ભગત-ચિંતામનિ  ,સોભા સેવતહૂઁ ।
ઔર સકલ સુર,અસુર-ઈસ સબ ખાયે ઉરગ છહૂઁ ॥ ૪ ॥
સુરુચિ કહ્યો સોઇ સત્ય તાત અતિ પરુષ બચન જબહૂઁ।
તુલસિદાસ રઘુનાથ-બિમુખ નહિં  મિટઇ બિપતિ કબહૂઁ ॥ ૫ ॥

૮૭

સુનુ મન મૂઢ સિખાવન મેરો।
હરિ-પદ-બિમુખ લહ્યો ન કાહુ સુખ સઠ ! યહ સમુઝ સબેરો ॥ ૧ ॥
બિછુરે  સસિ-રબિ મન-નૈનનિતેં, પાવત દુખ બહુતેરો।
ભ્રમત શ્રમિત નિસિ-દિવસ ગગન મહઁ,તહઁ રિપુ રાહુ બડેરો ॥ ૨ ॥
જદ્યપિ અતિ પુનિત સુરસરિતા, તિહુઁ  પુર સુજસ ઘનેરો।
તજે ચરન અજહૂઁ ન મિટત નિત,બહિબો તાહૂ કેરો ॥ ૩ ॥
છુટૈ  ન બિપતિ ભજે બિનુ રઘુપતિ, શ્રુતિ સંદેહુ નિબેરો।
તુલસિદાસ સબ આસ છાઁડિ કરિ, હોહુ રામકો ચેરો ॥ ૪ ॥

૮૮

કબહૂઁ મન બિશ્રામ ન માન્યો।
નિસિદિન ભ્રમત બિસારિ સહજ સુખ, જહઁ તહઁ ઇંદ્રિન  તાન્યો ॥ ૧ ॥
જદપિ બિષય-સઁગ સહ્યો દુસહ દુખ, બિષમ જાલ અરુઝાન્યો।
તદપિ ન તજત મૂઢ़ મમતાબસ,જાનતહૂઁ નહિં  જાન્યો ॥ ૨ ॥
જનમ અનેક કિયે નાના બિધિ કરમ-કીચ ચિત સાન્યો।
હોઇ ન બિમલ બિબેક-નીર બિનુ, બેદ પુરાન બખાન્યો ॥ ૩ ॥
નિજ હિત નાથ પિતા ગુરુ હરિસોં હરષિ હદૈ નહિ આન્યો।
તુલસિદાસ કબ તૃષા જાય સર ખનતહિ જનમ સિરાન્યો ॥ ૪ ॥

૮૯

મેરો મન હરિજૂ ! હઠ ન તજૈ।
નિસિદિન નાથ દેઉઁ સિખ બહુ બિધિ, કરત સુભાઉ નિજૈ ॥ ૧ ॥
જ્યો જુવતી અનુભવતિ પ્રસવ અતિ દારુન દુખ ઉપજૈ।
હ્વે અનુકૂલ બિસારિ સૂલ સઠ પુનિ ખલ પતિહિં  ભજૈ ॥ ૨ ॥
લોલુપ ભ્રમ ગૃહપસુ જ્યૌં જહઁ તહઁ સિર પદત્રાન બજૈ।
તદપિ અધમ બિચરત તેહિ મારગ કબહુઁ ન મૂઢ़ લજૈ ॥ ૩ ॥
હૌં હાર્ યૌ કરિ જતન બિબિધ બિધિ અતિસૈ પ્રબલ અજૈ।
તુલસિદાસ બસ હોઇ તબહિં  જબ પ્રેરક પ્રભુ બરજૈ ॥ ૪ ॥

૯૦

ઐસી મૂઢ़તા યા મનકી।
પરિહરિ રામ-ભગતિ-સુરસરિતા,આસ કરત ઓસકનકી ॥ ૧ ॥
ધૂમ-સમૂહ નિરખિ ચાતક જ્યો, તૃષિત જાનિ મતિ ઘનકી।
નહિં  તહઁ સીતલતા ન બારિ, પુનિ હાનિ હોતિ લોચનકી ॥ ૨ ॥
જ્યો ગચ-કાઁચ બિલોકિ સેન જડ છાઁહ આપને તનકી।
ટૂટત અતિ આતુર અહાર બસ, છતિ બિસારિ આનનકી ॥ ૩ ॥
કહઁ લૌં કહૌં કુચાલ કૃપાનિધિ! જાનત હૌ ગતિ જનકી।
તુલસિદાસ પ્રભુ હરહુ દુસહ દુખ, કરહુ લાજ નિજ પનકી ॥ ૪ ॥

૯૧

નાચત હી નિસિ-દિવસ મર્ યો।
તબ હી તે ન ભયો હરિ થિર જબતેં જિવ નામ ધર્ યો ॥ ૧ ॥
બહુ બાસના બિબિધ કંચુકિ ભૂષન લોભાદિ ભર્ યો।
ચર અરુ અચર ગગન જલ થલમેં,કૌન ન સ્વાઁગ કર્ યો ॥ ૨ ॥
દેવ-દનુજ,મુનિ,નાગ,મનુજ નહિં  જાઁચત  કોઉ ઉબર્ યો।
મેરો દુસહ દરિદ્ર, દોષ,દુખ કાહૂ તૌ ન હર્ યો ॥ ૩ ॥
થકે નયન, પદ, પાનિ, સુમતિ, બલ, સંગ સકલ બિછુર્  યો।
અબ રઘુનાથ સરન આયો જન,ભવ,ભય બિકલ ડર્ યો ॥ ૪ ॥
જેહિ ગુનતેં બસ હોહુ રીઝિ કરિ, સો મોહિ સબ બિસર્ યો।
તુલસિદાસ નિજ ભવન-દ્વાર પ્રભુ દીજૈ રહન પર્ યો ॥ ૫ ॥

૯૨

માધવજૂ ,મોસમ મંદ ન કોઊ।
જદ્યપિ મીન-પતંગ હીનમતિ, મોહિ નહિં  પૂજૈં ઓઊ ॥ ૧ ॥
રુચિર રુપ-આહાર-બસ્ય ઉન્હ, પાવક લોહ ન જાન્યો।
દેખત બિપતિ બિષય ન તજત હૌં, તાતે અધિક અયાન્યો ॥ ૨ ॥
મહામોહ-સરિતા અપાર મહઁ, સંતત ફિરત બહ્યો।
શ્રીહરિ- ચરન-કમલ-નૌકા તજિ,ફિરિ ફિરિ ફેન ગહ્યો ॥ ૩ ॥

અસ્થિ પુરાતન છુધિત  સ્વાન અતિ જ્યૌં ભરિ મુખ પકરૈ।
નિજ તાલૂગત રુધિર પાન કરિ,મન સંતોષ ધરૈ ॥ ૪ ॥
પરમ કઠિન ભવ-બ્યાલ-ગ્રસિત ભયો અતિ ભારી।
ચાહત અભય ભેક સરનાગત, ખગપતિ-નાથ બિસારી ॥ ૫ ॥
જલચર-બૃંદ જાલ-અંતરગત હોત સિમિટિ ઇક પાસા।
એકહિ એક ખાત લાલચ-બસ, નહિં  દેખત નિજ નાસા ॥ ૬ ॥
મેરે અઘ સારદ અનેક જુગ, ગનત પાર નહિં  પાવૈ।
તુલસિદાસ પતિત-પાવન પ્રભુ યહ ભરોસ જિય આવૈ ॥ ૭ ॥

૯૩

કૃપા સો ધૌં કહાઁ બિસારી રામ।
જેહિ કરુના સુનિ શ્રવન દીન-દુખ, ધાવત હૌ તજિ ધામ ॥ ૧ ॥
નાગરાજ નિજ બલ બિચારિ હિય, હારિ ચરન ચિત દીન્હોં।
આરત ગિરા સુનત ખગપતિ તજિ, ચલત બિલંબ ન કીન્હોં ॥ ૨ ॥
દિતિસુત-ત્રાસ-ત્રસિત નિસિદિન પ્રહલાદ-પ્રતિગ્યા રાખી।
અતુલિત બલ મૃગરાજ-મનુજ-તનુ દનુજ હત્યો શ્રુતિ સાખી ॥ ૩ ॥
ભૂપ-સદસિ સબ નૃપ બિલોકિ પ્રભુ-રાખુ કહ્યો નર- નારી।
બસન પૂરિ,અરિ-દરપ દૂરિ કરિ, ભૂરિ કૃપા દનુજારી ॥ ૪ ॥
એક એક રિપુતે ત્રાસિત જન,તુમ રાખે રઘુબીર।
અબ મોહિં  દેત દુસહ દુખ બહુ રિપુ કસ ન હરહુ ભવ-પીર ॥ ૫ ॥
લોભ-ગ્રાહ, દનુજેસ-ક્રોધ, કુરુરાજ-બંધુ ખલ માર।
તુલસિદાસ પ્રભુ યહ દારુન દુખ ભંજહુ રામ ઉદાર ॥ ૬ ॥

૯૪

કાહે તે હરિ મોહિં  બિસારો।
જાનત નિજ મહિમા મેરે અઘ,તદપિ ન નાથ સઁભારો ॥ ૧ ॥
પતિત-પુનીત,દીનહિત,અસરન-સરન કહત શ્રુતિ ચારો।
હૌં નહિં  અધમ,સભીત,દીન ? કિધૌં બેદન મૃષા પુકારો ? ॥ ૨ ॥
ખગ-ગનિકા-ગજ-બ્યાધ-પાઁતિ જહઁ તહઁ હૌહૂઁ  બૈઠારો।

અબ કેહિ લાજ કૃપાનિધાન ! પરસત પનવારો ફારો ॥ ૩ ॥
જો કલિકાલ પ્રબલ અતિ હોતો, તુવ નિદેસતેં ન્યારો।
તૌ હરિ રોષ ભરોસ દોષ ગુન તેહિ ભજતે તજિ ગારો ॥ ૪ ॥
મસક બિરંચિ ,બિરંચિ  મસક સમ, કરહુ પ્રભાઉ તુમ્હારો।
યહ સામરથ અછત મોહિં  ત્યાગહુ , નાથ તહાઁ કછુ ચારો ॥ ૫ ॥
નાહિન નરક પરત મોકહઁ ડર,જદ્યપિ હૌં અતિ હારો।
યહ બડિ ત્રાસ દાસતુલસી પ્રભુ,નામહુ પાપ ન જારો ॥ ૬ ॥

૯૫

તરુ ન મેરે અઘ-અવગુન ગનિહૈં ।
જૌ જમરાજ કાજ સબ પરિહરિ, ઇહૈ ખ્યાલ ઉર અનિહૈં ॥ ૧ ॥
ચલિહૈં છૂટિ  પુંજ પાપિનકે, અસમંજસ જિય જનિહૈં ।
દેખિ ખલલ અધિકાર પ્રભૂસોં (મેરી) ભૂરિ ભલાઈ ભનિહૈં ॥ ૨ ॥
હઁસિ કરિહૈં પરતીતિ ભગતકી ભગત-સિરોમનિ મનિહૈં ।
જ્યોં ત્યોં તુલસિદાસ કોસલપતિ અપનાયેહિ પર બનિહૈં ॥ ૩ ॥

૯૬

જૌ પૈ જિય ધરિહૌ અવગુન જનકે ।
તૌ ક્યોં કટત સુકૃત-નખતે મો પૈ, બિપુલ બૃંદ અઘ-બનકે ॥ ૧ ॥
કહિહૈ કૌન કલુષ મેરે કૃત, કરમ બચન અરુ મનકે ।
હારહિં  અમિત સેષ સારદ શ્રુતિ, ગિનત એક-એક છનકે ॥ ૨ ॥
જો ચિત ચઢ़ૈ નામ-મહિમા નિજ, ગુનગન પાવન પનકે ।
તો તુલસિહિં  તારિહૌ બિપ્ર જ્યોં દસન તોરિ જમગનકે ॥ ૩ ॥

૯૭

જૌ પૈ હરિ જનકે ઔગુન ગહતે ।
તૌ સુરપતિ કુરુરાજ બાલિસોં, કત હઠિ બૈર બિસહતે ॥ ૧ ॥
જૌ જપ જાગ જોગ બ્રત બરજિત, કેવલ પ્રેમ ન ચહતે ।
તૌ કત સુર મુનિબર બિહાય બ્રજ, ગોપ-ગેહ બસિ રહતે ॥ ૨ ॥
જૌ જહઁ-તહઁ પ્રન રાખિ ભગતકો, ભજન-પ્રભાઉ ન કહતે ।

તૌ કલિ કઠિન કરમ-મારગ જડ़ હમ કેહિ ભાઁતિ નિબહતે ॥ ૩ ॥
જૌ સુતહિત લિયે નામ અજામિલકે અઘ અમિત ન દહતે ।
તૌ જમભટ સાઁસતિ-હર હમસે બૃષભ ખોજિ ખોજિ નહતે ॥ ૪ ॥
જૌ જગબિદિત પતિતપાવન, અતિ બાઁકુર બિરદ ન બહતે ।
તૌ બહુકલપ કુટિલ તુલસીસે, સપનેહુઁ  સુગતિ ન લહતે ॥ ૫ ॥

૯૮

ઐસી હરિ કરત દાસપર પ્રીતિ ।
નિજ પ્રભુતા બિસારિ જનકે બસ, હોત સદા યહ રીતિ ॥ ૧ ॥
જિન બાઁધે સુર-અસુર, નાગ-નર, પ્રબલ કરમકી ડોરી ।
સોઇ અબિછિન્ન બ્રહ્મ જસુમતિ હઠિ બાઁધ્યો સકત ન છોરી ॥ ૨ ॥
જાકી માયાબસ બિરંચિ  સિવ, નાચત પાર ન પાયો ।
કરતલ તાલ બજાય ગ્વાલ-જુવતિન્હ સોઇ નાચ નચાયો ॥ ૩ ॥
બિસ્વંભર, શ્રીપતિ, ત્રિભુવનપતિ,બેદ-બિદિત યહ લીખ ।
બલિસોં કછુ ન ચલી પ્રભુતા બરુ હૈ દ્વિજ માઁગી ભીખ ॥ ૪ ॥
જાકો નામ લિયે છૂટત  ભવ-જનમ-મરન દુખ-ભાર ।
અંબરીષ-હિત લાગિ કૃપાનિધિ સોઇ જનમે દસ બાર ॥ ૫ ॥
જોગ-બિરાગ, ધ્યાન-જપ-તપ કરિ, જેહિ ખોજત મુનિ ગ્યાની ।
બાનર-ભાલુ ચપલ પસુ પામર, નાથ તહાઁ રતિ માની ॥ ૬ ॥
લોકપાલ,જમ,કાલ,પવન,રબિ,સસિ સબ આગ્યાકારી ।
તુલસિદાસ પ્રભુ ઉગ્રસેનકે દ્વાર બેંત કર ધારી ॥ ૭ ॥

૯૯

બિરદ ગરીબનિવાજ રામકો ।
ગાવત બેદ-પુરાન, સંભુ-સુક, પ્રગટ પ્રભાઉ નામકો ॥ ૧ ॥
ધ્રુવ,પ્રહલાદ,બિભીષન,કપિપતિ,જડ,પતંગ,પાડંવ,સુદામકો ।
લોક સુજસ પરલોક સુગતિ,ઇન્હમેં કો હૈ રામ કામકો ॥ ૨ ॥
ગનિકા, કોલ,કિરાત,આદિકબિ ઇન્હતે અધિક બામ કો।
બાજિમેધ કબ કિયો અજામિલ, ગજ ગાયો કબ સામકો ॥ ૩।

છલી,મલીન,હીન સબ હી અઁગ, તુલસી સો છીન છામકો।
નામ-નરેસ-પ્રતાપ પ્રબલ જગ, જુગ-જુગ ચાલત ચામકો ॥ ૪ ॥

૧૦૦

સુનિ સીતાપતિ-સીલ-સુભાઉ।
મોદ ન મન,તન પુલક,નયન જલ,સો નર ખેહર ખાઉ ॥ ૧ ॥
સિસુપનતેં પિતુ,માતુ,બંધુ,ગુરુ,સેવક,સચિવ,સખાઉ।
કહત રામ-બિધુ-બદન રિસોહૈં સપનેહુઁ  લખ્યો ન કાઉ ॥ ૨ ॥
ખેલત સંગ અનુજ બાલક નિત, જોગવત અનટ અપાઉ।
જીતિ હારિ ચુચુકારિ દુલારત, દેત દિવાવત દાઉ ॥ ૩ ॥
સિલા સાપ-સંતાપ-બિગત ભઇ પરસત પાવન પાઉ।
દઈ સુગતિ સો ન હેરિ હરષ હિય, ચરન છુએકો  પછિતાઉ ॥ ૪ ॥
ભવ-ધનુ ભંજિ નિદરિ ભૂપતિ ભૃગુનાથ ખાઇ ગયે તાઉ।
છમિ અપરાધ, છમાઇ પાઁય પરિ, ઇતૌ ન અનત સમાઉ ॥ ૫ ॥
કહ્યો રાજ, બન દિયો નારિબસ, ગરિ ગલાનિ ગયો રાઉ।
તા કુમાતુકો મન જોગવત જ્યોં નિજ તન મરમ કુઘાઉ ॥ ૬ ॥
કપિ-સેવા-બસ ભયે કનૌડ़ે, કહ્યૌ પવનસુત આઉ।
દેબેકો ન કછુ રિનિયાઁ હૌં ધનિક તૂઁ પત્ર લિખાઉ ॥ ૭ ॥
અપનાયે સુગ્રીવ બિભીષન, તિન ન તજ્યો છલ-છાઉ।
ભરત સભા સનમાનિ,સરાહત, હોત ન હૃદય અઘાઉ ॥ ૮ ॥
નિજ કરુના કરતૂતિ ભગત પર ચપત ચલત ચરચાઉ।
સકૃત પ્રનામ પ્રનત જલ બરનત, સુનત કહત ફિરિ ગાઉ ॥ ૯ ॥
સમુઝિ સમુઝિ ગુનગ્રામ રામકે, ઉર અનુરાગ બઢ़ાઉ।
તુલસિદાસ અનયાસ રામપદ પાઇહૈ પ્રેમ-પસાઉ ॥ ૧૦ ॥

૧૦૧

જાઉઁ કહાઁ તજિ ચરન તુમ્હારે।
કાકો નામ પતિત-પાવન જગ, કેહિ અતિ દીન પિયારે ॥ ૧ ॥
કૌને દેવ બરાઇ બિરદ-હિત, હઠિ હઠિ અધમ ઉધારે।

ખગ,મૃગ,બ્યાધ,પષાન,બિટપ જડ़, જવન કવન સુર તારે ॥ ૨ ॥
દેવ,દનુજ,મુનિ,નાગ,મનુજ સબ, માયા-બિબસ બિચારે।
તિનકે હાથ દાસતુલસી પ્રભુ, કહા અપનપૌ હારે ॥ ૩ ॥

૧૦૨

હરિ! તુમ બહુત અનુગ્રહ કીન્હો।
સાધન-ધામ બિબુધ દુરલભ તનુ, મોહિ કૃપા કરિ દીન્હોં ॥ ૧ ॥
કોટિહુઁ  મુખ કહિ જાત ન પ્રભુકે, એક એક ઉપકાર।
તદપિ નાથ કછુ ઔર માઁગિહૌં, દીજૈ પરમ ઉદાર ॥ ૨ ॥
બિષય-બારિ મન-મીન ભિન્ન નહિં  હોત કબહુઁ  પલ એક।
તાતે સહૌં બિપતિ અતિ દારુન, જનમત જોનિ અનેક ॥ ૩ ॥
કૃપા-ડોરિ બનસી પદ અંકુસ, પરમ પ્રેમ-મૃદુ-ચારો।
એહિ બિધિ બેધિ હરહુ મેરો દુખ, કૌતુક રામ તિહારો ॥ ૪ ॥
હૈં શ્રુતિ-બિદિત ઉપાય સકલ સુર, કેહિ કેહિ દીન નિહોરૈ।
તુલસિદાસ યેહિ જીવ મોહ-રજુ , જેહિ બાઁધ્યો સોઇ છોરૈ ॥ ૫ ॥

૧૦૩

યહ બિનતી રઘુબીર ગુસાઈ।
ઔર આસ-બિસ્વાસ-ભરોસો, હરો જીવ-જડ़તાઈ ॥ ૧ ॥
ચહૌં ન સુગતિ,સુમતિ,સંપતિ કછુ , રિધિ-સિધિ બિપુલ બડ़ાઈ।
હેતુ-રહિત અનુરાગ રામ-પદ બઢ़ૈ અનુદિન અધિકાઈ ॥ ૨ ॥
કુટિલ કરમ લૈ જાહિં  મોહિ જહઁ જહઁ અપની બરિઆઈ।
તહઁ તહઁ જનિ છિન છોહ છાઁડ़િયો, કમઠ-અંડકી નાઈ ॥ ૩ ॥
યા જગમેં જહઁ લગિ યા તનુકી પ્રીતિ પ્રતીતિ સગાઈ।
તે સબ તુલસિદાસ પ્રભુ હી સોં હોહિં  સિમિટિ ઇક ઠાઈ ॥ ૪ ॥

૧૦૪

જાનકી-જીવનકી બલિ જૈહૌં।
ચિત કહૈ રામસીય-પદ પરિહરિ અબ ન કહૂઁ  ચલિ જૈહૌં ॥ ૧ ॥
ઉપજી ઉર પ્રતીતિ સપનેહુઁ  સુખ, પ્રભુ-પદ-બિમુખ ન પૈહૌં।

મન સમેત યા તનકે બાસિન્હ, ઇહૈ સિખાવન દૈહૌં ॥ ૨ ॥
શ્રવનનિ ઔર કથા નહિં  સુનિહૌં, રસના ઔર ન ગૈહૌં।
રોકિહૌં નયન બિલોકત ઔરહિં  , સીસ ઈસ હી નૈહૌં ॥ ૩ ॥
નાતો-નેહ નાથસોં કરિ સબ નાતો-નેહ બહૈહૌં।
યહ છર ભાર તાહિ તુલસી જગ જાકો દાસ કહૈહૌં ॥ ૪ ॥

૧૦૫

અબલૌ નસાની, અબ ન નસૈહૌં।
રામ-કૃપા ભવ-નિસા સિરાની, જાગે ફિરિ ન ડસૈહૌં ॥ ૧ ॥
પાયેઉઁ નામ ચારુ ચિંતામનિ  , ઉર કર તેં ન ખસૈહૌં।
સ્યામરૂપ સુચિ રુચિર કસૌટી, ચિત કંચનહિં  કસૈહૌં ॥ ૨ ॥
પરબસ જાનિ હઁસ્યો ઇન ઇંદ્રિન , નિજ બસ હ્વે ન હઁસેહૌં।
મન મધુકર પનકૈ તુલસી રઘુપતિ-પદ-કમલ બસૈહૌં ॥ ૩ ॥

રાગ રામકલી
૧૦૬

મહારાજ રામાદર્ યો ધન્ય સોઈ।
ગરુઅ,ગુનરાસિ,સરબગ્ય,સુકૃતી,સૂર,સીલ-નિધિ,સાધુ તેહિ સમ ન કોઈ ॥ ૧ ॥
ઉપલ,કેવટ,કીસ,ભાલુ,નિસિચર,સબરિ,ગીધ સમ-દમ-દયા-દાન-હીને।
નામ લિયે રામ કિયે પરમ પાવન સકલ, નર તરત તિનકે ગુનગાન કીને ॥ ૨ ॥
બ્યાધ અપરાધકી સાધ રાખી કહા, પિંગલૈ   કૌન મતિ ભગતિ ભેઈ।
કૌન ધૌં સોમજાજી અજામિલ અધમ, કૌન ગજરાજ ધૌં બાજપેયી ॥ ૩ ॥
પાંડુ-સુત,ગોપિકા,બિદુર,કુબરી,સબરિ,સુદ્ધ કિયે સુદ્ધતા લેસ કૈસો।
પ્રેમ લખિ કૃસ્ન કિયે આપને તિનહુકો, સુજસ સંસાર હરિહરકો જૈસો ॥ ૪ ॥
કોલ,ખસ,ભીલ,જવનાદિ ખલ રામ કહિ, નીચ હ્વે ઊઁચ  પદ કો ન પાયો।
દીન-દુખ-દવન શ્રીરવન કરુના-ભવન, પતિત-પાવન વિરદ બેદ ગાયો ॥ ૫ ॥
મંદમતિ,કુટિલ,ખલ-તિલક તુલસી સરિસ, ભો ન તિહુઁ  લોક તિહુઁ  કાલ કોઊ।
નામકી કાનિ પહિચાનિ પન આપનો, ગ્રસિત કલિ-બ્યાલ રાખ્યો સરન સોઊ ॥ ૬ ॥

બિહાગ

રાગ ———

બિલાવલ
૧૦૭

હૈ નીકો મેરો દેવતા કોસલપતિ રામ।
સુભગ સરોરુહ લોચન, સુઠિ સુંદર સ્યામ ॥ ૧ ॥

સિય-સમેત સોહત સદા છબિ અમિત અનંગ।
ભુજ બિસાલ સર ધનુ ધરે, કટિ ચારુ નિષંગ ॥ ૨ ॥

બલિલપૂજા ચાહત નહીં , ચાહત એક પ્રીતિ।
સુમિરત હી માનૈ ભલો, પાવન સબ રીતિ ॥ ૩ ॥

દેહિ સકલ સુખ,દુખ દહૈ, આરત-જન-બંધુ।
ગુન ગહિ, અઘ-ઔગુન હરૈ, અસ કરુનાસિંધુ   ॥ ૪ ॥

દેસ-કાલ-પૂરન સદા બદ બેદ પુરાન।
સબકો પ્રભુ,સબમેં બસૈ,સબકી ગતિ જાન ॥ ૫ ॥

કો કરિ કોટિક કામના, પૂજૈ બહુ દેવ।
તુલસિદાસ તેહિ સેઇયે, સંકર જેહિ સેવ ॥ ૬ ॥

૧૦૮

બીર મહા અવરાધિયે, સાધે સિધિ હોય।
સકલ કામ પૂરન કરૈ, જાને સબ કોય ॥ ૧ ॥

બેગિ,બિલંબ ન કીજિયે લીજૈ ઉપદેસ।
બીજ મહા મંત્ર જપિયે સોઈ, જો જપત મહેસ ॥ ૨ ॥

પ્રેમ-બારિ-તરપન ભલો, ઘૃત સહજ સનેહુ।
સંસય-સમિધ, અગિનિ છમા, મમતા-બલિ દેહુ ॥ ૩ ॥

અઘ-ઉચાટિ, મન બસ કરૈ, મારૈ મદ માર।
આકરષૈ સુખ-સંપદા-સંતોષ-બિચાર ॥ ૪ ॥

જિન્હ યહિ ભાઁતિ ભજન કિયો, મિલે રઘુપતિ તાહિ।
તુલસિદાસ પ્રભુપથ ચઢ્ યૌ, જૌ લેહુ નિબાહિ ॥ ૫ ॥

૧૦૯

કસ ન કરહુ કરુના હરે! દુખહરન મુરારિ!
ત્રિબિધતાપ-સંદેહ-સોક-સંસય-ભય-હારિ ॥ ૧ ॥
ઇક કલિકાલ-જનિત મલ, મતિમંદ, મલિન-મન।
તેહિપર પ્રભુ નહિં  કર સઁભાર, કેહિ ભાઁતિ જિયૈ જન ॥ ૨ ॥
સબ પ્રકાર સમરથ પ્રભો, મૈં સબ બિધિ દીન।
યહ જિય જાનિ દ્રવૌ નહીં , મૈ કરમ બિહીન ॥ ૩ ॥
ભ્રમત અનેક જોનિ, રઘુપતિ, પતિ આન ન મોરે।
દુખ-સુખ સહૌં, રહૌં સદા સરનાગત તોરે ॥ ૪ ॥
તો સમ દેવ ન કોઉ કૃપાલુ, સમુઝૌં મનમાહીં ।
તુલસિદાસ હરિ તોષિયે, સો સાધન નાહીં  ॥ ૫ ॥

૧૧૦

કહુ કેહિ કહિય કૃપાનિધે! ભવ-જનિત બિપતિ અતિ।
ઇંદ્રિય  સકલ બિકલ સદા, નિજ નિજ સુભાઉ રતિ ॥ ૧ ॥
જે સુખ-સંપતિ, સરગ-નરક સંતત સઁગ લાગી।
હરિ! પરિહરિ સોઇ જતન કરત મન મોર અભાગી ॥ ૨ ॥
મૈ અતિ દીન, દયાલુ દેવ સુનિ મન અનુરાગે।
જો ન દ્રવહુ રઘુબીર ધીર, દુખ કાહે ન લાગે ॥ ૩ ॥
જદ્યપિ મૈં અપરાધ-ભવન, દુખ-સમન મુરારે।
તુલસિદાસ કહઁ આસ યહૈ બહુ પતિત ઉધારે ॥ ૪ ॥

૧૧૧

કેસવ! કહિ ન જાઇ કા કહિયે।
દેખત તવ રચના બિચિત્ર હરિ! સમુઝિ મનહિં  મન રહિયે ॥ ૧ ॥
સૂન્ય ભીતિ પર ચિત્ર, રંગ નહિં  , તનુ બિનુ લિખા ચિતેરે।
ધોયે મિટઇ ન મરઇ ભીતિ, દુખ પાઇય એહિ તનુ હેરે ॥ ૨ ॥
રબિકર-નીર બસૈ અતિ દારુન મકર રૂપ તેહિ માહીં ।
બદન-હીન સો ગ્રસૈ ચરાચર, પાન કરન જે જાહીં  ॥ ૩ ॥
કોઉ કહ સત્ય,ઝૂઠ  કહ કોઊ, જુગલ પ્રબલ કોઉ માનૈ।

ø

તુલસિદાસ પરિહરૈ તીન ભ્રમ, સો આપન પહિચાનૈ ॥ ૪ ॥
૧૧૨

કેસવ! કારન કૌન ગુસાઈ।
જેહિ અપરાધ અસાધ જાનિ મોહિં  તજેઉ અગ્યકી નાઈ ॥ ૧ ॥
પરમ પુનીત સંત કોમલ-ચિત, તિનહિં  તુમહિં  બનિ આઈ।
તૌ કત બિપ્ર,બ્યાધ,ગનિકહિ તારેહુ , કછુ રહી સગાઈ ? ॥ ૨ ॥
કાલ,કરમ,ગતિ અગતિ જીવકી, સબ હરિ! હાથ તુમ્હારે।
સોઇ કછુ કરહુ , હરહુ મમતા પ્રભુ! ફિરઉઁ ન તુમહિં  બિસારે ॥ ૩ ॥
જૌ તુમ તજહુ , ભજૌં ન આન પ્રભુ, યહ પ્રમાન પન મોરે।
મન-બચ-કરમ નરક-સુરપુર જહઁ તહઁ રઘુબીર નિહોરે ॥ ૪ ॥
જદ્યપિ નાથ ઉચિત ન હોત અસ, પ્રભુ સોં કરૌં ઢિઠાઈ।
તુલસિદાસ સીદત નિસિદિન દેખત તુમ્હારિ નિઠુરાઈ ॥ ૫ ॥ ý

૧૧૩

માધવ! અબ ન દ્રવહુ કેહિ લેખે।
પ્રનતપાલ પન તોર, મોર પન જિઅહુઁ કમલપદ દેખે ॥ ૧ ॥
જબ લગિ મૈ ન દીન,દયાલુ તૈં, મૈં ન દાસ, તૈં સ્વામી।
તબ લગિ જો દુખ સહેઉઁ કહેઉઁ નહિં  , જદ્યપિ અંતરજામી ॥ ૨ ॥
તૈં ઉદાર, મૈં કૃપન, પતિત મૈં, તૈં પુનીત, શ્રુતિ ગાવૈ।
બહુત નાત રઘુનાથ! તોહિ મોહિ, અબ ન તજે બનિ આવૈ ॥ ૩ ॥
જનક-જનનિ,ગુરુબંધુ,સુહૃદકલ-પતિ, સબ પ્રકાર હિતકારી।
દ્વૈતરૂપ તમ-કૂપ પરૌં નહિં  , અસ કછુ જતન બિચારી ॥ ૪ ॥ ø

સુનુ અદભ્ર કરુના બારિજલોચન મોચન ભય ભારી।
તુલસિદાસ પ્રભુ! તવ પ્રકાસ બિનુ, સંસય ટરૈ ન ટારી ॥ ૫ ॥
ú ૧૧૪

માધવ! મો સમાન જગ માહીં ।
સબ બિધિ હીન,મલીન,દીન અતિ, લીન-બિષય કોઉ નાહીં  ॥ ૧ ॥

તુમ સમ હેતુરહિત કૃપાલુ આરત-હિત ઈસ ન ત્યાગી।
મૈં દુખ-સોક-બિકલ કૃપાલુ! કેહિ કારન દયા ન લાગી ॥ ૨ ॥
નાહિંન   કછુ ઔગુન તુમ્હાર, અપરાધ મોર મૈં માના।
ગ્યાન-ભવન તનુ દિયેહુ નાથ, સોઉ પાય ન મૈં પ્રભુ જાના ॥ ૩ ॥
બેનુ કરીલ,શ્રીખંડ બસંતહિ દૂષન મૃષા લગાવૈ।
સાર-રહિત હત-ભાગ્ય સુરભિ, પલ્લવ સો કહુ કિમિ પાવૈ ॥ ૪ ॥
સબ પ્રકાર મૈં કઠિન,મૃદુલ હરિ,દૃઢ़ બિચાર જિય મોરે।
તુલસિદાસ પ્રભુ મોહ-સૃંખલા, છુટિહિ  તુમ્હારે છોરે ॥ ૫ ॥

૧૧૫

માધવ! મોહ-ફાઁસ ક્યોં ટૂટૈ।
બાહિર કોટિ ઉપાય કરિય, અભ્યંતર ગ્રન્થિ ન છૂટૈ  ॥ ૧ ॥
ઘૃતપૂરન કરાહ અંતરગત સસિ-પ્રતિબિંબ   દિખાવૈ।
ઈંધન  અનલ લગાય કલપસત, ઔટત નાસ ન પાવૈ ॥ ૨ ॥
તરુ-કોટર મહઁ બસ બિહંગ તરુ કાટે મરૈ ન જૈસે।
સાધન કરિય બિચાર-હીન મન સુદ્ધ હોઇ નહિં  તૈસે ॥ ૩ ॥
અંતર મલિન બિષય મન અતિ, તન પાવન કરિય પખારે।
મરઇ ન ઉરગ અનેક જતન બલમીકિ બિબિધ બિધિ મારે ॥ ૪ ॥
તુલસિદાસ હરિ-ગુરુ-કરુના બિનુ બિમલ બિબેક ન હોઈ।
બિનુ બિબેક સંસાર-ઘોર-નિધિ પાર ન પાવૈ કોઈ ॥ ૫ ॥

૧૧૬

માધવ! અસિ તુમ્હારિ યહ માયા ।
કરિ ઉપાય પચિ મરિય, તરિય નહિં  જબ લગિ કરહુ ન દાયા ॥ ૧ ॥
સુનિય,ગુનિય,સમુઝિય,સમુઝાઇય,દસા હૃદય નહિં  આવૈ ।
જેહિ અનુભવ બિનુ મોહજનિત ભવ દારુન બિપતિ સતાવૈ ॥ ૨ ॥
બ્રહ્મ-પિયૂષ મધુર સીતલ જો પૈ મન સો રસ પાવૈ ।
તૌ કત મૃગજલ-રૂપ બિષય કારન નિસિ-બાસર ધાવૈ ॥ ૩ ॥
જેહિકે ભવન બિમલ ચિંતામનિ  ,સો કત કાઁચ બટોરૈ ।

સપને પરબસ પરૈ, જાગિ દેખત કેહિ જાઇ નિહોરૈ ॥ ૪ ॥
ગ્યાન-ભગતિ સાધન અનેક, સબ સત્ય,ઝૂઁઠ   કછુ નાહી ।
તુલસિદાસ હરિ-કૃપા મિટૈ ભ્રમ, યહ ભરોસ મનમાહીં  ॥ ૫ ॥

૧૧૭

હે હરિ! કવન દોષ તોહિં  દીજૈ ।
જેહિ ઉપાય સપનેહુઁ  દુરલભ ગતિ, સોઇ નિસિ-બાસર કીજૈ ॥ ૧ ॥
જાનત અર્થ અનર્થ-રૂપ, તમકૂપ પરબ યહિ લાગે ।
તદપિ ન તજત સ્વાન અજ ખર જ્યો, ફિરત બિષય અનુરાગે ॥ ૨ ॥
ભૂત-દ્રોહ કૃત મોહ-બસ્ય હિત આપન મૈ ન બિચારો ।
મદ-મત્સર-અભિમાન ગ્યાન-રિપુ, ઇન મહઁ રહનિ અપારો ॥ ૩ ॥
બેદ-પુરાન સુનત સમુઝત રઘુનાથ સકલ જગબ્યાપી ।
બેધત નહિં  શ્રીખંડ બેનુ ઇવ, સારહીન મન પાપી ॥ ૪ ॥
મૈં અપરાધ-સિંધુ   કરુનાકર ! જાનત અંતરજામી ।
તુલસિદાસ ભવ-બ્યાલ-ગ્રસિત તવ સરન ઉરગ-રિપુ-ગામી ॥ ૫ ॥

૧૧૮

હે હરિ ! કવન જતન સુખ માનહુ ।
જ્યોં ગજ-દસન તથા મમ કરની, સબ પ્રકાર તુમ જાનહુ ॥ ૧ ॥
જો કછુ કહિય કરિય ભવસાગર તરિય બચ્છપદ જૈસે ।
રહનિ આન બિધિ, કહિય આન, હરિપદ-સુખ પાઇય કૈસે ॥ ૨ ॥
દેખત ચારુ મયૂર બયન સુભ બોલિ સુધા ઇવ સાની ।
સબિષ ઉરગ-આહાર,નિઠુર અસ,યહ કરની વહ બાની ॥ ૩ ॥
અખિલ-જીવ-વત્સલ, નિરમત્સર,દરન-કમલ-અનુરાગી ।
તે તવ પ્રિય રઘુબીર ધીરમતિ, અતિસય નિજ-પર-ત્યાગી ॥ ૪ ॥
જદ્યપિ મમ ઔગુન અપાર સંસાર-જોગ્ય રઘુરાયા ।
તુલસિદાસ નિજ ગુન બિચારિ કરુનાનિધાન કરુ દાયા ॥ ૫ ॥

૧૧૯

હે હરિ ! કવન જતન ભ્રમ ભાગૈ ।

દેખત,સુનત,બિચારત યહ મન, નિજ સુભાઉ નહિં  ત્યાગૈ ॥ ૧ ॥
ભગતિ-ગ્યાન-બૈરાગ્ય સકલ સાધન યહિ લાગિ ઉપાઈ ।
કોઉ ભલ કહઉ,દેઉ કછુ , અસિ બાસના ન ઉરતે જાઈ ॥ ૨ ॥
જેહિ નિસિ સકલ જીવ સૂતહિં  તવ કૃપાપાત્ર જન જાગૈ ।
નિજ કરની બિપરીત દેખિ મોહિં  સમુઝિ મહા ભય લાગૈ ॥ ૩ ॥
જદ્યપિ ભગ્ન-મનોરથ બિધિબસ, સુખ ઇચ્છત, દુખ પાવૈ ।
ચિત્રકાર કરહીન જથા સ્વારથ બિનુ ચિત્ર બનાવૈ ॥ ૪ ॥
હૃષીકેશ સુનિ નાઉઁ જાઉઁ બલિ, અતિ ભરોસ જિય મોરે ।
તુલસિદાસ ઇંદ્રિય -સંભવ દુખ, હરે બનિહિં  પ્રભુ તોરે ॥ ૫ ॥

૧૨૦

હે હરિ ! કસ ન હરહુ ભ્રમ ભારી ।
જદ્યપિ મૃષા સત્ય ભાસૈ જબલગિ નહિં  કૃપા તુમ્હારી ॥ ૧ ॥
અર્થ અબિદ્યમાન જાનિય સંસૃતિ નહિં  જાઇ ગોસાઈ ।
બિન બાઁધે નિજ હઠ સઠ પરબસ પર્ યો કીરકી નાઈ ॥ ૨ ॥
સપને બ્યાધિ બિબિધ બાધા જનુ મૃત્યુ ઉપસ્થિત આઈ ।
બૈદ અનેક ઉપાય કરૈ જાગે બિનુ પીર ન જાઈ ॥ ૩ ॥
શ્રુતિ-ગુરુ-સાધુ-સમૃતિ-સંમત યહ દૃશ્ય અસત દુખકારી ।
તેહિ બિનુ તજે, ભજે બિનુ રઘુપતિ, બિપતિ સકૈ કો ટારી ॥ ૪ ॥
બહુ ઉપાય સંસાર-તરન કહઁ, બિમલ ગિરા શ્રુતિ ગાવૈ ।
તુલસિદાસ મૈં-મોર ગયે બિનુ જિઉ સુખ કબહુઁ ન પાવૈ ॥ ૫ ॥

૧૨૧

હે હરિ ! યહ ભ્રમકી અધિકાઈ ।
દેખત, સુનત, કહત, સમુઝત સંસય-સંદેહ ન જાઈ ॥ ૧ ॥
જો જગ મૃષા તાપ-ત્રય-અનુભવ હોઇ કહહુ કેહિ લેખે ।
કહિ ન જાય મૃગબારિ સત્ય,ભ્રમ તે દુખ હોઇ બિસેખે ॥ ૨ ॥
સુભગ સેજ સોવત સપને, બારિધિ બૂડ़ત ભય લાગૈ ।
કોટિહુઁ  નાવ ન પાર પાવ સો, જબ લગિ આપુ ન જાગૈ ॥ ૩ ॥

અનબિચાર રમનીય સદા, સંસાર ભયંકર ભારી ।
સમ-સંતોષ-દયા-બિબેક તેં, વ્યવહારી સુખકારી ॥ ૪ ॥
તુલસિદાસ સબ બિધિ પ્રપઞ્ચ જગ, જદપિ ઝૂઠ  શ્રુતિ ગાવૈ ।
રઘુપતિ-ભગતિ, સંત-સંગતિ બિનુ, કો ભવ-ત્રાસ નસાવૈ ॥ ૫ ॥

૧૨૨

મૈ હરિ, સાધન કરઇ ન જાની ।
જસ આમય ભેષજ ન કીન્હ તસ,દોષ કહા દિરમાની ॥ ૧ ॥
સપને નૃપ કહઁ ઘટૈ બિપ્ર-બધ, બિકલ ફિરૈ અઘ લાગે ।
બાજિમેધ સત કોટિ કરૈ નહિં  સુદ્ધ હોઇ બિનુ જાગે ॥ ૨ ॥
સ્ત્રગ મહઁ સર્પ બિપુલ ભયદાયક, પ્રગટ હોઇ અબિચારે ।
બહુ આયુધ ધરિ, બલ અનેક કરિ હારહિં  , મરઇ ન મારે ॥ ૩ ॥
નિજ ભ્રમ તે રબિકર-સમ્ભવ સાગર અતિ ભય ઉપજાવૈ ।
અવગાહત બોહોત નૌકા ચઢ़િ કબહુઁ  પાર ન પાવૈ ॥ ૪ ॥
તુલસિદાસ જગ આપુ સહિત જબ લગિ નિરમૂલ ન જાઈ ।
તબ લગિ કોટિ કલપ ઉપાય કરિ મરિય, તરિય નહિં  ભાઈ ॥ ૫ ॥

૧૨૩

અસ કછુ સમુઝિ પરત રઘુરાયા !
બિનુ તવ કૃપા દયાલુ ! દાસ-હિત ! મોહ ન છૂટૈ  માયા ॥ ૧ ॥
બાક્ય-ગ્યાન અત્યંત નિપુન ભવ-પાર ન પાવૈ કોઈ ।
નિસિ ગૃહમધ્ય દીપકી બાતન્હ, તમ નિબૃત નહિં  હોઈ ॥ ૨ ॥
જૈસે કોઇ ઇક દીન દુખિત અતિ અસન-હીન દુખ પાવૈ ।
ચિત્ર કલપતરુ કામધેનુ ગૃહ લિખે ન બિપતિ નસાવૈ ॥ ૩ ॥
ષટરસ બહુપ્રકાર ભોજન કોઉ, દિન અરુ રૈનિ બખાનૈ ।
બિનુ બોલે સંતોષ-જનિત સુખ ખાઇ સોઇ પૈ જાનૈ ॥ ૪ ॥
જબલગિ નહિં  નિજ હૃદિ પ્રકાસ, અરુ બિષય-આસ મનમાહીં  ।
તુલસિદાસ તબલગિ જગ-જોનિ ભ્રમત સપનેહુઁ  સુખ નાહીં  ॥ ૫ ॥

૧૨૪

જૌ નિજ મન પરિહરૈ બિકારા।
તૌ કત દ્વૈત-જનિત સંસૃતિ-દુખ,સંસય,સોક અપારા ॥ ૧ ॥
સત્રુ,મિત્ર,મધ્યસ્થ,તીનિ યે, મન કીન્હે બરિઆઈ।
ત્યાગન,ગહન,ઉપેચ્છનીય,અહિ હાટક તૃનકી નાઈ ॥ ૨ ॥
અસન,બસન,પસુ બસ્તુ બિબિધ બિધિસબ મનિ મહઁ રહ જૈસે।
સરગ,નરક,ચર-અચર લોક બહુ , બસત મધ્ય મન તૈસે ॥ ૩ ॥
બિટપ-મધ્ય પુતરિકા,સૂત મહઁ કંચુકિ બિનહિં  બનાયે।
મન મહઁ તથા લીન નાના તનુ, પ્રગટત અવસર પાયે ॥ ૪ ॥
રઘુપતિ-ભગતિ-બારિ-છાલિત-ચિત, બિનુ પ્રયાસ હી સૂઝૈ।
તુલસિદાસ કહ ચિદ-બિલાસ જગ બૂઝત બૂઝત બૂઝૈ ॥ ૫ ॥

૧૨૫

મૈ કેહિ કહૌં બિપતિ અતિ ભારી। શ્રીરઘુબીર ધીર હિતકારી ॥ ૧ ॥
મમ હૃદય ભવન પ્રભુ તોરા। તહઁ બસે આઇ બહુ ચોરા ॥ ૨ ॥
અતિ કઠિન કરહિં  બરજોરા। માનહિં  નહિં  બિનય નિહોરા ॥ ૩ ॥
તમ,મોહ,લોભ,અહઁકારા। મદ,ક્રોધ,બોધ-રિપુ મારા ॥ ૪ ॥
અતિ કરહિં  ઉપદ્રવ નાથા। મરદહિં  મોહિ જાનિ અનાથા ॥ ૫ ॥
મૈં એક,અમિત બટપારા। કોઉ સુનૈ ન મોર પુકારા ॥ ૬ ॥
ભાગેહુ નહિં  નાથ! ઉબારા। રઘુનાયક, કરહુઁ  સઁભારા ॥ ૭ ॥
કહ તુલસિદાસ સુનુ રામા। લૂટહિં  તસકર તવ ધામા ॥ ૮ ॥
ચિંતા   યહ મોહિં  અપારા। અપજસ નહિં  હોઇ તુમ્હારા ॥ ૯ ॥

૧૨૬

મન મેરે,માનહિ સિખ મેરી। જો નિજુ ભગતિ ચહૈ હરિ કેરી ॥ ૧ ॥
ઉર આનહિ પ્રભુ-કૃત હિત જેતે। સેવહિ તે જે અપનપૌ ચેતે ॥ ૨ ॥
દુખ-સુખ અરુ અપમાન-બડ़ાઈ। સબ સમ લેખહિ બિપતિ બિહાઈ ॥ ૩ ॥
સુનુ સઠ કાલ-ગ્રસિત યહ દેહી। જનિ તેહિ લાગિ બિદૂષહિ કેહી ॥ ૪ ॥

તુલસિદાસ બિનુ અસિ મતિ આયૈ। મિલહિં  ન રામ કપટ-લૌ લાયે ॥ ૫ ॥
૧૨૭

મૈ જાની,હરિપદ-રતિ નાહીં । સપનેહુઁ  નહિં  બિરાગ મન માહીં  ॥ ૧ ॥
જે રઘુબીર ચરન અનુરાગે। તિન્હ સબ ભોગ રોગસમ ત્યાગે ॥ ૨ ॥
કામ-ભુજંગ ડસત જબ જાહીં। બિષય-નીંબ  કટુ લગત ન તાહી ॥ ૩ ॥
અસમંજસ અસ હૃદય બિચારી। બઢ़ત સોચ નિત નૂતન ભારી ॥ ૪ ॥
જબ કબ રામ-કૃપા દુખ જાઈ। તુલસિદાસ નહિં  આન ઉપાઈ ॥ ૫ ॥

૧૨૮

સુમિરુ સનેહ-સહિત સીતાપતિ। રામચરન તજિ નહિંન   આનિ ગતિ ॥ ૧ ॥
જપ,તપ,તીરથ,જોગ સમાધી। કલિમત બિકલ,ન કછુ નિરુપાધી ॥ ૨ ॥
કરતહુઁ  સુકૃત ન પાપ સિરાહીં । રકતબીજ જિમિ બાઢ़ત જાહીં ॥ ૩ ॥
હરતિ એક અઘ-અસુર-જાલિકા। તુલસિદાસ પ્રભુ-કૃપા-કાલિકા ॥ ૪ ॥

૧૨૯

રુચિર રસના તૂ રામ રામ રામ ક્યોં ન રટત।
સુમિરત સુખ-સુકૃત બઢ़ત, અઘ-અમંગલ ઘટત ॥ ૧ ॥
બિનુ શ્રમ કલિ-કલુષજાલ કટુ કરાલ કટત।
દિનકરકે ઉદય જૈસે તિમિર-તોમ ફટત ॥ ૨ ॥
જોગ,જાગ,જપ,બિરાગ,તપ સુતીરથ-અટત।
બાઁધિબેકો ભવ-ગયંદ રેનુકી રજુ બટત ॥ ૩ ॥
પરિહરિ સુર-મનિ સુનામ, ગુંજા લખિ લટત।
લાલચ લઘુ તેરો લખિ, તુલસિ તોહિ હટત ॥ ૪ ॥

૧૩૦

રામ રામ,રામ રામ,રામ રામ, જપત।
મંગલ-મુદ ઉદિત હોત, કલિ-મલ-છલ છપત ॥ ૧ ॥
કહુ કે લહે ફલ રસાલ, બબુર બીજ બપત।
હાહરિ જનિ જનમ જાય ગાલ ગૂલ ગપત ॥ ૨ ॥

કાલ,કરમ,ગુન,સુભાઉ સબકે સીસ તપત।
રામ-નામ-મહિમાકી ચરચા ચલે ચપત ॥ ૩ ॥
સાધન બિનુ સિદ્ધિ સકલ બિકલ લોગ લપત।
કલિજુગ બર બનિજ બિપુલ, નામ-નગર ખપત ॥ ૪ ॥
નામ સોં પ્રતીતિ-પ્રીતિ હૃદય સુથિર થપત।
પાવન કિયે રાવન-રિપુ તુલસિહુ -સે અપત ॥ ૫ ॥

૧૩૧

પાવન પ્રેમ રામ-ચરન-કમલ જનમ લાહુ પરમ।
રામનામ લેત હોત, સુલભ સકલ ધરમ ॥ ૧ ॥
જોગ,મખ,બિબેક,બિરત,બેદ-બિદિત કરમ।
કરિબે કહઁ કટુ કઠોર, સુનત મધુર,નરમ ॥ ૨ ॥
તુલસી સુનિ, જાનિ-બૂઝિ, ભૂલહિ જનિ ભરમ।
તેહિ પ્રભુકો હોહિ, જાહિ સબ હી કી સરમ ॥ ૩ ॥

૧૩૨

રામ-સે પ્રીતમકી પ્રીતિ-રહિત જીવ જાય જિયત।
જેહિ સુખ સુખ માનિ લેત, સુખ સો સમુઝ કિયત ॥ ૧ ॥
જહઁ જહઁ જેહિ જોનિ જનમ મહિ, પતાલ,બિયત।
તહઁ-તહઁ તૂ બિષય-સુખહિં  , ચહત લહત નિયત ॥ ૨ ॥
કત બિમોહ લટ્યો,ફટ્યો ગગન મગન સિયત।
તુલસી પ્રભુ-સુજસ ગાઇ, ક્યોં ન સુધા પિયત ॥ ૩ ॥

૧૩૩

તોસો હૌં ફિરિ ફિરિ હિત,પ્રિય, પુનીત સત્ય બચન કહત।
સુનિ મન,ગુનિ,સમુઝિ, ક્યોં ન સુગમ સુમગ ગહત ॥ ૧ ॥
છોટો બડ़ો,ખોટો ખરો, જગ જો જહઁ રહત।
અપનો અપનેકો ભલો કહહુ , કો ન ચહત ॥ ૨ ॥
બિધિ લગિ લઘુ કીટ અવધિ સુખ સુખી, દુખ દહત।

પસુ લૌં પસુપાલ ઈસ બાઁધત છોરત નહત ॥ ૩ ॥
બિષય મુદ નિહાર ભાર સિર કાઁધે જ્યોં બહત।
યોહીં  જિય જાનિ,માનિ સઠ! તૂ સાઁસતિ સહત ॥ ૪ ॥
પાયો કેહિ ઘૃત બિચારુ, હરિન-બારિ મહત।
તુલસી તકુ તાહિ સરન, જાતે સબ લહત ॥ ૫ ॥

૧૩૪

તાતે હૌં બાર બાર દેવ! દ્વાર પરિ પુકાર કરત।
આરતિ,નતિ,દીનતા કહેં પ્રભુ સંકટ હરત ॥ ૧ ॥
લોકપાલ સોક-બિકલ રાવન-ડર ડરત।
કા સુનિ સકુચે કૃપાલુ નર-સરીર ધરત ॥ ૨ ॥
કૌસિક,મુનિ-તીય, જનક સોચ-અનલ જરત।
સાધન કેહિ સીતલ ભયે, સો ન સમુઝિ પરત ॥ ૩ ॥
કેવટ,ખગ,સબરિ સહજ ચરનકમલ ન રત।
સનમુખ તોહિં  હોત નાથ! કુતરુíસુફરુ ફરત ॥ ૪ ॥
બંધુ-બૈર કપિ-બિભીષન ગુરુ ગલાનિ ગરત।
સેવા કેહિ રીઝિ રામ, કિયે સરિસ ભરત ॥ ૫ ॥
સેવક ભયો પવનપૂત સાહિબ અનુહરત।
તાકો લિયે નામ રામ સબકો સુઢર ઢરત ॥ ૬ ॥
જાને બિનુ રામ-રીતિ પચિ પચિ જગ મરત।
પરિહરિ છલ સરન ગયે તુલસિહુ -સે તરત ॥ ૭ ॥

રાગ સુહો બિલાવલ
૧૩૫

રામ સનેહી સોં તૈં ન સનેહ કિયો।
અગમ જો અમરનિ હૂઁ  સો તનુ તોહિં  દિયો ॥

દિયો સુકુલ જનમ,સરીર સુંદર, હેતુ જો ફલ ચારિકો।
જો પાઇ પંડિત પરમપદ, પાવત પુરારિ-મુરારિકો ॥
યહ ભરતખંડ,સમીપ સુરસરિ,થલ ભલો,સંગતિ ભલી।
તેરી કુમતિ કાયર! કલપ-બલ્લી ચહતિ હૈ બિષ ફલ ફલી ॥ ૧ ॥

! ! ! !

અજહૂઁ સમુઝિ ચિત દૈ સુનુ પરમારથ।û
હૈ હિત સો જગહૂઁ  જાહિતે સ્વારથ ॥

સ્વારથહિ પ્રિય,સ્વારથ સો કા તે કૌન બેદ બખાનઈ।
દેખુ ખલ,અહિ-ખેલ પરિહરિ,સો પ્રભુહિ પહિચાનાઈ ॥
પિતુ-માતુ,ગુરુ,સ્વામી,અપનપૌ,તિય,તનય,સેવક,સખા।
પ્રિય લગત જાકે પ્રેમસોં,બિનુ હેતુ હિત તૈં નહિ લખા ॥ ૨ ॥

! ! ! !

દૂરિ ન સો હિતૂ હેરિ હિયે હી હૈ।
છલહિ છાઁડ़િ સુમિરે છોહુ કિયે હી હૈ।

કિયે છોહુ છાયા કમલ કરકી ભગતપર ભજતહિ ભજૈ।
જગદીશ,જીવન જીવકો, જો સાજ સબ સબકો સજૈ ॥
હરિહિ હરિતા,બિધિહિ બિધિતા,સિવહિ સિવતા જો દઈ।
સોઇ જાનકી-પતિ મધુર મૂરતિ,મોદમય મંગલ મઈ ॥ ૩ ॥

! ! ! !

ઠાકુર અતિહિ બડ़ો,સીલ,સરલ,સુઠિ।
ધ્યાન અગમ સિવહૂઁ ,ભેટ્યો કેવટ ઉઠિ ॥

ભરિ અંક ભેટ્યો સજલ નયન, સનેહ સિથિલ સરીર સો।
સુર,સિદ્ધ,મુનિ,કબિ કહત કોઉ ન પ્રેમપ્રિય રઘુબીર સો।
ખગ,સબરિ,નિસિચર,ભાલુ,કપિ કિયે આપુ તે બંદિત બડ़ે।
તાપર તિન્હ કિ સેવા સુમિરિ જિય જાત જનુ સકુચનિ ગડ़ે ॥ ૪ ॥

! ! ! !

સ્વામીકો સુભાવ કહ્યો સો જબ ઉર આનિહૈ।
સોચ સકલ મિટિહૈ, રામ ભલો મન માનિહૈં ॥

ભલો માનિહૈ રઘુનાથ જોરિ જો હાથ માથો નાઇહૈ।
તતકાલ તુલસીદાસ જીવન-જનમકો ફલ પાઇહૈ ॥
જપિ નામ કરહિ પ્રનામ,કહિ ગુન-ગ્રામ,રામહિં  ધરિ હિયે।
બિચરહિ અવનિ અવનીસ-ચરનસરોજ મન-મધુકર કિયે ॥ ૫ ॥

૧૩૬

(૧)

જિવ જબતે હરિતેં બિલગાન્યો। તબતેં દેહ ગેહ નિજ જાન્યો ॥
માયાબસ સ્વરુપ બિસરાયો। તેહિ ભ્રમતેં દારુન દુખ પાયો ॥
પાયો જો દારુન દુસહ દુખ, સુખ-લેસ સપનેહુઁ  નહિં  મિલ્યો।
ભવ-સૂલ,સોક અનેક જેહિ, તેહિ પંથ તૂ હઠિ હઠિ ચલ્યો ॥
બહુ જોનિ જનમ,જરા,બિપતિ, મતિમંદ! હરિ જાન્યો નહીં ।
શ્રીરામ બિનુ બિશ્રામ મૂઢ़! બિચારુ, લખિ પાયો કહીં  ॥

(૨)

આનઁદ-સિંધુ  -મધ્ય તવ બાસા। બિનુ જાને કસ મરસિ પિયાસા ॥
મૃગ-ભ્રમ-બારિ સત્ય જિય જાની। તહઁ તૂ મગન ભયો સુખ માની ॥

તહઁ મગન મજ્જસિ,પાન કરિ,ત્રયકાલ જલ નાહીં  જહાઁ।
નિજ સહજ અનુભવ રૂપ તવ ખલ! ભૂલિ અબ આયો તહાઁ ॥
નિરમલ,નિરંજન,નિરબિકાર,ઉદાર,સુખ તૈં પરિહર્ યો।
નિઃકાજ રાજ બિહાય નૃપ ઇવ સપન કારાગૃહ પર્ યો ॥

(૩)

તૈં નિજ કરમ-ડોરિ દૃઢ़ કીન્હીં । અપને કરનિ ગાઁઠિ ગહિ દીન્હીં  ॥
તાતે પરબસ પર્ યો અભાગે। તા ફલ ગરભ-બાસ-દુખ આગે ॥

આગે અનેક સમૂહ સંસૃત ઉદરગત જાન્યો સોઊ।
સિર હેઠ,ઊપર ચરન, સંકટ બાત નહિં  પૂછૈ કોઊ ॥
સોનિત-પુરીષ જો મૂત્ર-મલ કૃમિ -કર્દમાવૃત સોવઈ।
કોમલ સરીર,ગઁભીર બેદન, સીસ ધુનિ-ધુનિ રોવઈ ॥

(૪)

તૂ નિજ કરમ-જાલલ જહઁ ઘેરો। શ્રીહરિ સંગ તજ્યો નહિં  તેરો ॥
બહુબિધિ  પ્રતિપાલન પ્રભુ કીન્હોં। પરમ કૃપાલુ ગ્યાન તોહિ દીન્હોં ॥

તોહિ દિયો ગ્યાન-બિબેક,જનમ અનેકકી તબ સુધિ ભઈ।
તેહિ ઈસકી હૌં સરન, જાકી બિષમ માયા ગુનમઈ ॥
જેહિ કિયે જીવ-નિકાય બસ,રસહીન,દિન-દિન અતિ નઈ।
સો કરૌ બેગિ સઁભારિ શ્રીપતિ,બિપતિ, મહઁ જેહિ મતિ દઈ ॥

(૫)

પુનિ બહુબિધિ  ગલાનિ જિય માની। અબ જગ જાઇ ભજૌં ચક્રપાની ॥
ઐસેહિ કરિ બિચાર ચુપ સાધી। પ્રસવ-પવન પ્રેરેઉ અપરાધી ॥

પ્રેર્ યો જો પરમ પ્રચંડ મારુત,કષ્ટ નાના તૈં સહ્યો।
સો ગ્યાન,ધ્યાન,બિરાગ,અનુભવ જાતના-પાવક દહ્યો ॥
અતિ ખેદ બ્યાકુલ,અલપ બલ,છિન એક બોલિ ન આવઈ।
તવ તીવ્ર કષ્ટ ન જાન કોઉ, સબ લોગ હરષિત ગાવઈ ॥

(૬)

બાલ દસા જેતે દુખ પાયે। અતિ અસીમ, નહિં  જાહિં  ગનાયે ॥
છુધા -બ્યાધિ-બાધા ભઇ ભારી। બેદન નહિં  જાનૈ મહતારી ॥

જનની ન જાનૈ પીર સો,કેહિ હેતુ સિસુ રોદન કરૈ।
સોઇ કરૈ બિબિધ ઉપાય, જાતેં અધિક તુવ છાતી જરૈ ॥
કૌમાર,સૈસવ અરુ કિસોર અપાર અઘ કો કહિ સકૈ।
બ્યતિરેક તોહિ નિરદય! મહાખલ! આન કહુ કો સહિ સકૈ ॥

(૭)

જોબન જુવતી સઁગ રઁગ  રાત્યો। તબ તૂ મહા મોહ-મદ માત્યો ॥
તાતે તજી ધરમ-મરજાદા। બિસરે તબ સબ પ્રથમ બિષાદા ॥

બિસરે બિષાદ,નિકાય-સંકટ સમુઝિ નહિં  ફાટત હિયો।
ફિરિ ગર્ભગત-આવર્ત સૃંસતિચક્ર જેહિ હોઇ સોઇ કિયો ॥
કૃમિ -ભસ્મ-બિટ-પરિનામ તનુ, તેહિ લાગિ જગ બૈરી ભયો।
પરદાર,પરધન,દ્રોહપર,સંસાર બાઢ़ૈ નિત નયો ॥

(૮)

દેખત હી આઈ બિરુધાઈ। જો તૈં સપનેહુઁ  નાહિં  બુલાઈ ॥
તાકે ગુન કછુ કહે ન જાહીં । સો અબ પ્રગટ દેખુ તનુ માહીં  ॥

સો પ્રગટ તનુ જરજર જરાબસ,બ્યાધિ,સૂલ સતાવઈ।
સિર-કંપ,ઇન્દ્રિય-સક્તિ પ્રતિહત,બચન કાહુ ન ભાવઈ ॥
ગૃહપાલહૂતેં અતિ નિરાદર,ખાન-પાન ન પાવઈ।
ઐસિહુ દસા ન બિરાગ તહઁ,તૃષ્ણા-તરંગ બઢ़ાવઈ ॥

(૯)

કહિ કો સકૈ મહાભવ તેરે। જનમ એકકે કછુક  ગનેરે ॥
ચારિ ખાનિ સંતત અવગાહીં । અજહુઁ ન કરુ બિચાર મન માહીં  ॥

અજહુઁ બિચારુ,બિકાર તજિ, ભજુ રામ જન-સુખદાયકં।
ભવસિંધુ   દુસ્તર જલરથં, ભજુ ચક્રધર સુરનાયકં ॥

બિનુ હેતુ કરુનાકર,ઉદારે, અપાર-માયા-તારનં।
કૈવલ્ય-પતિ,જગપતિ,રમાપતિ,પ્રાનપતિ,ગતિકારનં ॥

(૧૦)

રઘુપતિ-ભગતિ સુલભ,સુખકારી। સો ત્રયતાપ-સોક-ભય-હારી ॥
બિનુ સતસંગ ભગતિ નહિં  હોઈ। તે તબ મિલૈ દ્રવૈ જબ સોઈ ॥

જબ દ્રવૈ દીનદલયાલુ રાઘવ, સાધુ-સંગતિ પાઇયે।
જેહિ દરસ-પરસ-સમાગમાદિક પાપરાસિ નસાઇયે ॥
જિનકે મિલે દુખ-સુખ સમાન, અમાનતાદિક ગુન ભયે।
મદ-મોહ લોભ-બિષાદ-ક્રોધ સુબોધતેં સહજહિં  ગયે ॥

(૧૧)

સેવત સાધુ દ્વૈત-ભય ભાગૈ। શ્રીરઘુબીર-ચરન લય લાગૈ ॥
દેહ-જનિત વિકાર સબ ત્યાગૈ। તબ ફિરિ નિજ સ્વરૂપ અનુરાગૈ ॥

અનુરાગ સો નિજ રૂપ જો જગતેં બિલચ્છન દેખિયે।
સન્તોષ,સમ,સીતલ,સદા દમ, દેહવંત ન લેખિયે ॥
નિરમલ,નિરામય,એકરસ,તેહિ હરષ-સોક ન બ્યાપઈ।
ત્રૈલોક-પાવન સો સદા જાકી દસા ઐસી ભઈ ॥

(૧૨)

જો તેહિ પંથ ચલૈ મન લાઈ। તૌ હરિ કાહે ન હોહિં  સહાઈ।
જો મારગ શ્રુતિ-સાધુ દિખાવૈ। તેહિ પથ ચલત સબૈ સુખ પાવૈ ॥

પાવૈ સદા સુખ હરિ-કૃપા,સંસાર-આસા તજિ રહૈ।
સપનેહુઁ  નહીં  સુખ દ્વૈત-દરસન, બાત કોટિક કો કહૈ ॥
દ્વિજ,દેવ,ગુરુ,હરિ,સંત બિનુ સંસાર-પાર ન પાઇયે।
યહ જાનિ તુલસીદાસ ત્રાસહરન રમાપતિ ગાઇયે ॥

૧૩૭

જો પૈ કૃપા રઘુપતિ કૃપાલુકી, બૈર ઔરકે કહા સરૈ।
હોઇ ન બાઁકો બાર ભગતકો, જો કોઉ કોટિ ઉપાય કરૈ ॥ ૧ ॥
તકૈ નીચુ જો મીચુ સાધુકી, સો પામર તેહિ મીચૂ મરૈ ॥
બેદ-બિદિત પ્રહલાદ-કથા સુનિ, કો ન ભગતિ-પથ પાઉઁ ધરૈ ? ॥ ૨ ॥
ગજ ઉધારિ હરિ થપ્યો બિભીષન, ધ્રુવ અબિચલ કબહૂઁ ન ટરૈ।
અંબરીષ કી સાપ સુરતિ કરિ, અજહુઁ મહામુનિ ગ્લાનિ ગરૈ ॥ ૩ ॥

સોં ધૌં કહા જુ ન કિયો સુજોધન, અબુધ આપને માન જરૈ।
પ્રભુ-પ્રસાદ સૌભાગ્ય બિજય-જસ, પાંડવનૈ બરિઆઇ બરૈ ॥ ૪ ॥
જોઇ જોઇ કૂપ ખનૈગો પરકહઁ, સો સઠ ફિરિ તેહિ કૂપ પરૈ।
સપનેહુઁ  સુખ ન સંતદ્રોહીકહઁ, સુરતરુ સોઉ બિષ-ફરનિ ફરૈ ॥ ૫ ॥
હૈ કાકે દ્વૈ સીસ ઈસકે જૌ હઠિ જનકી સીવઁ ચરૈ।
તુલસિદાસ રઘુબીર-બાહુબલ સદા અભય કાહુ ન ડરૈ ॥ ૬ ॥

૧૩૮

કબહુઁ સો કર-સરોજ રઘુનાયક! ધરિહૌ નાથ સીસ મેરે।
જેહિ કર અભય કિયે જન આરે, બારકલ બિબસ નામ ટેરે ॥ ૧ ॥
જેહિ કર-કમલ કઠોર સંભુધન ભંજિ જનક-સંસય મેટ્યો।
જેહિ કર-કમલ ઉઠાઇ બંધુ જ્યોં, પરમ પ્રીતી કેવટ ભેંટ્યો ॥ ૨ ॥
જેહિ કર-કમલ કૃપાલુ ગીધકહઁ, પિંડ   દેઇ નિજધામ દિયો।
જેહિ કર બાલિ બિદારિ દાસ-હિત, કપિકુલ-પતિ સુગ્રીવ કિયો ॥ ૩ ॥
આયો સરન સભીત બિભીષન જેહિ કર-કમલ તિલક કીન્હોં।
જેહિ કર ગહિ સર ચાપ અસુર હતિ, અભયદાન દેવન્હ દીન્હોં ॥ ૪ ॥
સીતલ સુખદ છાઁહ જેહિ કરકી, મેટતિ પાપો,તાપ,માયા।
નિસિ-બાસર તેહિ કર સરોજકી, ચાહત તુલસિદાસ છાયા ॥ ૫ ॥

૧૩૯

દીનદયાલુ,દુરિત દારિદ દુખ દુની દુસહ તિહુઁ  તાપ તઈ હૈ।
દેવ દુવાર પુકારત આરત, સબકી સબ સુખ હાનિ ભઈ હૈ ॥ ૧ ॥
પ્રભુકે બચન,બેદ-બુધ-સમ્મત,’મમ મૂરતિ મહિદેવમઈ હૈ’।
તિનકી મતિ રિસ-રાગ-મોહ-મદ,લોભ લાલચી લીલિ લઈ હૈ ॥ ૨ ॥
રાજ-સમાજ કુસાજ કોટિ કટુ કલપિત કલુષ કુચાલ નઈ હૈ।
નીતિ,પ્રતીતિ,પ્રીતિ પરમિત પતિ હેતુબાદ હઠિ હેરિ હઈ હૈ ॥ ૩ ॥
આશ્રમ-બરન-ધરમ-બિરહિત જગ, લોક-બેદ-મરજાદ ગઈ હૈ।
પ્રજા પતિત,પાખંડ-પાપરત, અપને અપને રંગ રઈ હૈ ॥ ૪ ॥
સાંતિ,સત્ય,સુભ,રીતિ ગઈ ઘટિ,બઢ़ી કુરીતિ,કપટ-કલઈ હૈ।

સીદત સાધુ,સાધુતા સોચતિ,ખલ બિલસત,હુલસતિ ખલઈ હૈ ॥ ૫ ॥
પરમારથ સ્વારથ,સાધન ભયે અફલ,સફલ નહિં  સિદ્ધિ સઈ હૈ।
કામધેનુ-ધરની કલિ-ગોમર-બિબસ બિકલ જામતિ ન બઈ હૈ ॥ ૬ ॥
કલિ-કરની બરનિય કહાઁ લૌં,કરત ફિરત બિનુ ટહલ ટઈ હૈ।
તાપર દાઁત પીસિ કર મીંજત , કો જાનૈ ચિત કહા ઠઈ હૈ ॥ ૭ ॥
ત્યોં ત્યોં નીચ ચઢ़ત સિર ઊપર, જ્યોં જ્યોં સીલબસ ઢીલ દઈ હૈ।
સરુષ બરજિ તરજિયે તરજની, કુમ્હિલૈહૈ કુમ્હડ ़ેકી જઈ હૈ ॥ ૮ ॥
દીજૈ દાદિ દેખિ ના તૌ બલિ, મહિ મોદ-મંગલ રિતઈ હૈ।
ભરે ભાગ અનુરાગ લોગ કહૈં, રામ કૃપા-ચિતવનિ ચિતઈ હૈ ॥ ૯ ॥
બિનતી સુનિ સાનંદ હેરિ હઁસિ, કરુના-બારિ ભૂમિ ભિજઈ હૈ।
રામ-રાજ ભયો કાજ,સગુન સુભ, રાજા રામ જગત-બિજઈ હૈ ॥ ૧૦ ॥
સમરથ બડ़ો,સુજાન સુસાહબ, સુકૃત-સૈન હારત જિતઈ હૈ।
સુજન સુભાવ સરાહત સાદર, અનાયાસ સાઁસતિ બિતઈ હૈ ॥ ૧૧ ॥
ઉથપે થપન,ઉજારિ બસાવન, ગઈ બહોરિ બિરદ સદઈ હૈ।
તુલસી પ્રભુ આરત-આરતિહર, અભયબાઁહ કેહિ કેહિ ન દઈ હૈ ॥ ૧૨ ॥

૧૪૦

તે નર નરકરૂપ જીવત જગ ભવ-ભંજન-પદ-બિમુખ અભાગી।
નિસિબાસર રુચિપાપ અસુચિમન,ખલમતિ-મલિન,નિગમાપથ-ત્યાગી ॥ ૧ ॥
નહિં  સતસંગ ભજન નહિં  હરિકો,સ્ત્રવન ન રામ-કથા-અનુરાગી।
સુત-બિત-દાર-ભવન-મમતા-નિસિ સોવત અતિ, ન કબહુઁ મતિ જાગી ॥ ૨ ॥
તુલસિદાસ હરિનામ-સુધા તજિ, સઠ હઠિ પિયત બિષય-બિષ માઁગી।
સૂકર-સ્વાન-સૃગાલ,સરિસ જન, જનમત જગત જનનિ-દુખ લાગી ॥ ૩ ॥

૧૪૧

રામચંદ્ર! રઘુનાયક તુમસોં હૌં બિનતી કેહિ ભાઁતિ કરૌં।
અઘ અનેક અવલોકિ આપને, અનઘ નામ અનુમાનિ ડરૌં ॥ ૧ ॥
પર-દુખ દુખી સુખી પર-સુખ તે, સંત-સીલ નહિં  હૃદય ધરૌં।
દેખિ આનકી બિપતિ પરમ સુખ, સુનિ સંપતિ બિનુ આગિ જરૌં ॥ ૨ ॥

ભગતિ-બિરાગ-ગ્યાન સાધન કહિ બહુ બિધિ ડહકત લોગ ફિરોં।
સિવ-સરબસ સુખધામ નામ તવ, બેચિ નરકપ્રદ ઉદર ભરૌં ॥ ૩ ॥
જાનત હૌં નિજ પાપ જલધિ જિય, જલ-સીકર સમ સુનત લરૌં।
રજ-સમ-પર અવગુન સુમેરુ કરિ, ગુન ગિરિ-સમ રજતેં નિદરૌં ॥ ૪ ॥
નાના બેષ બનાય દિવસ-નિસિ, પર-બિત જેહિ તેહિ જુગુતિ હરૌં।
એકૌ પલ ન કબહુઁ અલોલ ચિત હિત દૈ પદ-સરોજ સુમિરૌં ॥ ૫ ॥
જો આચરન બિચારહુ મેરો,કલપ કોટિ લગિ ઔટિ મરૌં।
તુલસિદાસ પ્રભુ કૃપા-બિલોકનિ,ગોપદ-જ્યોં ભવસિંધુ   તરૌં ॥ ૬ ॥

૧૪૨

સકુચત હૌં અતિ રામ કૃપાનિધિ! ક્યોં કરિ બિનય સુનાવૌં।
સકલ ધરમ બિપરીત કરત,કેહિ ભાઁતિ નાથ! મન ભાવૌ ॥ ૧ ॥
જાનત હૌં હરિ રૂપ ચરાચર, મૈં હઠિ નયન ન લાવૌં।
અંજન-કેસ-સિખા જુવતી, તહઁ લોચન-સલભ પઠાવૌં ॥ ૨ ॥
સ્ત્રવનનિકો ફલ કથા તુમ્હારી, યહ સમુઝૌં,સમુઝાવૌં।
તિન્હ સ્ત્રવનનિ પરદોષ નિરંતર સુનિ સુનિ ભરિ ભરિ તાવૌં ॥ ૩ ॥
જેહિ રસના ગુન ગાઇ તિહારે, બિનુ પ્રયાસ સુખ પાવૌં।
તેહિ મુખ પર-અપવાદ ભેક જ્યોં રટિ-રટિ જનમ નસાવૌં ॥ ૪ ॥
’કરહુ હૃદય અતિ બિમલ બસહિં  હરિ’, કહિ કહિ સબહિં  સિખાવૌં।
હૌં નિજ ઉર અભિમાન-મોહ-મદ ખલ-મંડલી બસાવૌં ॥ ૫ ॥
જો તનુ ધરિ હરિપદ સાધહિં  જન, સો બિનુ કાજ ગઁવાવૌં।
હાટક-ઘટ ભરિ ધર્ યો સુધા ગૃહ, તજિ નભ કૂપ ખનાવૌં ॥ ૬ ॥
મન-ક્રમ-બચન લાઇ કીન્હે અઘ, તે કરિ જતન દુરાવૌં।
પર-પ્રેરિત ઇરષા બસ કબહુઁક કિય કછુ સુભ,સો જનાવૌં ॥ ૭ ॥
બિપ્ર-દ્રોહ જનુ બાઁટ પર્ યો, હઠિ સબસોં બૈર બઢ़ાવૌ।
તાહૂપર નિજ મતિ-બિલાસ સબ સંતન માઁઝ ગનાવૌં ॥ ૮ ॥
નિગમ સેસ સારદ નિહોરિ જો અપને દોષ કહાવૌં।
તૌ ન સિરાહિં  કલપ સત લગિ પ્રભુ, કહા એક મુખ ગાવૌં ॥ ૯ ॥

જો કરની આપની બિચારૌં, તૌં કિ સરન હૌં આવૌં।
મૃદુલ સુભાઉ સીલ રઘુપતિકો, સો બલ મનહિં  દિખાવૌં ॥ ૧૦ ॥
તુલસિદાસ પ્રભુ સો ગુન નહિં  , જેહિ સપનેહુઁ  તુમહિં  રિઝાવૌં।
નાથ-કૃપા ભવસિંધુ   ધેનુપદ સમ જો જાનિ સિરાવૌં ॥ ૧૧ ॥

૧૪૩

સુનહુ રામ રઘુબીર ગુસાઈ, મન અનીતિ-રત મેરો।
ચરન-સરોજ બિસારિ તિહારે, નિસિદિન ફિરત અનેરો ॥ ૧ ॥
માનત નાહિં  નિગમ-અનુસાસન, ત્રાસ ન કાહૂ કેરો।
ભૂલ્યો સૂલ કરમ-કોલુન્હ તિલ જ્યોં બહુ બારનિ પેરો ॥ ૨ ॥
જહઁ સતસંગ કથા માધવકી, સપનેહુઁ  કરત ન ફેરો।
લોભ-મોહ-મદ-કામ-કોહ-રત, તિન્હસોં પ્રેમ ઘનેરો ॥ ૩ ॥
પર-ગુન સુનત દાહ, પર-દૂષન સુનત હરખ બહુતેરો।
આપ પાપકો નગર બસાવત, સહિ ન સકત પર ખેરો ॥ ૪ ॥
સાધન-ફલ,શ્રુતિ-સાર નામ તવ, ભવ-સરિતા કહઁ બેરો।
સો પર-કર કાઁકિની લાગિ સઠ, બેંચિ હોત હઠિ ચેરો ॥ ૫ ॥
કબહુઁક હૌં સંગતિ-પ્રભાવતેં,જાઁઉ  સુમારગ નેરો।
તબ કરિ ક્રોધ સંગ કુમનોરથ દેત કઠિન ભટભેરો ॥ ૬ ॥
ઇક હૌં દીન,મલીન,હીનમતિ,બિપતિજાલ અતિ ઘેરો।
તાપર સહિ ન જાય કરુનાનિધિ, મનકો દુસહ દરેરો ॥ ૭ ॥
હારિ પર્ યો કરિ જતન બહુત બિધિ, તાતેં કહત સબેરો।
તુલસિદાસ યહ ત્રાસ મિટૈ જબ હૃદય કરહુ તુમ ડેરો ॥ ૮ ॥

૧૪૪

સો ધૌ કો જો નામ-લાજ તે, નહિં  રાખ્યો રઘુબીર।
કારુનીક બિનુ કારન હી હરિ હરી સકલ ભવ-ભીર ॥ ૧ ॥
બેદ-બિદિત,જગ-બિદિત અજામિલ બિપ્રબંધુ અઘ-ધામ।
ઘોર જમાલય જાત નિવાર્ યો સુત-હિત સુમિરત નામ ॥ ૨ ॥
પસુ પામર અભિમાન-સિંધુ   ગજ ગ્રસ્યો આઇ જબ ગ્રાહ।

Vinaypatrika_i.pdf 75



ગોસ્વામી તુલસીદાસ કૃત વિનયપત્રિકા

સુમિરત સકૃત સપદિ આયે પ્રભુ, હર્ યો દુસહ ઉર દાહ ॥ ૩ ॥
બ્યાધ,નિષાદ,ગીધ,ગનિકાદિક, અગનિત ઔગુન-મૂલ।
નામ-ઔટતેં રામ સબનિકી દૂરિ કરી સબ સૂલ ॥ ૪ ॥
કેહિ આચરન ઘાટિ હૌં તિનતેં, રઘુકુલ-ભૂષન ભૂપ।
સીદત તુલસિદાસ નિસિબાસર પર્ યો ભીમ તમ-કૂપ ॥ ૫ ॥

૧૪૫

કૃપાસિંધુ  ! જન દીન દુવારે દાદિ ન પાવત કાહે।
જબ જહઁ તુમહિં  પુકારત આરત, તહઁ તિન્હકે દુખ દાહે ॥ ૧ ॥
ગજ,પ્રહલાદ,પાંડુસુત,કપિ સબકો રિપુ-સંકટ મેટ્યો।
પ્રનત,બંધુ-ભય-બિકલ,બિભીષન,ઉઠિ સો ભરત જ્યોં ભેટ્યો ॥ ૨ ॥
મૈં તુમ્હરો લેઇ નામ ગ્રામ ઇક ઉર આપને બસાવોં।
ભજન,બિબેક,બિરાગ,લોગ ભલે, મૈં ક્રમ-ક્રમ કરિ લ્યાવોં ॥ ૩ ॥
સુનિ રિસ ભરે કુટિલ  કામાદિક, કરહિં  જોર બરિઆઈ।
તિન્હહિં  ઉજારિ નારિ-અરિ-ધન પુર રાખહિં  રામ ગુસાઈં ॥ ૪ ॥
સમ-સેવા-છલ-દાન-દંડ હૌં, રચિ ઉપાય પચિ હાર્ યો।
બિનુ કારનકો કલહ બડ़ો દુખ, પ્રભુસોં પ્રગટિ પુકાર્ યો ॥ ૫ ॥
સુર સ્વારથી,અનીસ,અલાયક,નિઠુર,દયા ચિત નાહીં ।
જાઉઁ કહાઁ, કો બિપતિ-નિવારક, ભવતારક જગ માહી ॥ ૬ ॥
તુલસી જદપિ પોચ,તઉ તુમ્હરો, ઔર ન કાહુ કેરો।
દીજૈ ભગતિ-બાઁહ બારક, જ્યોં સુબસ બસૈ અબ ખેરો ॥ ૭ ॥

૧૪૬

હૌં સબ બિધિ રામ, રાવરો ચાહત ભયો ચેરો।
ઠૌર ઠૌર સાહબી હોત હૈ, ખ્યાલ કાલ કલિ કેરો ॥ ૧ ॥
કાલ-કરમ-ઇંદ્રિય ,બિષય ગાહકગન ઘેરો।
હૌં ન કબૂલત, બાઁધિ કૈ મોલ કરત કરેરો ॥ ૨ ॥
બંદિ-છોર તેરો નામ હૈ, બિરુદૈત બડ़ેરો।
મૈં કહ્યો, તબ છલ-પ્રીતિ કૈ માઁગે ઉર ડેરો ॥ ૩ ॥

નામ-ઓટ અબ લગિ બચ્યો મલજુગ જગ જેરો।
અબ ગરીબ જન પોષિયે પાઇબો ન હેરો ॥ ૪ ॥
જેહિ કૌતુક બક/ખગ સ્વાનકો પ્રભુ ન્યાવ નિબેરો।
તેહિ કૌતુક કહિયે કૃપાલુ! ’તુલસી હૈ મેરો’ ॥ ૫ ॥

૧૪૭

કૃપાસિંધુ   તાતે રહૌં નિસિદિન મન મારે।
મહારાજ! લાજ આપુહી નિજ જાઁઘ  ઉઘારે ॥ ૧ ॥
મિલે રહૈં, માર્ યૌ ચહૈ કામાદિ સંઘાતી।
મો બિનુ રહૈ ન, મેરિયૈ જારૈં છલ છાતી ॥ ૨ ॥
બસત હિયે હિત જાનિ મૈં સબકી રુચિ પાલી।
કિયો કથકકો દંડ હૌં જડ़ કરમ કુચાલી ॥ ૩ ॥
દેખી સુની ન આજુ લૌં અપનાયતિ ઐસી।
કરહિં  સબૈ સિર મેરે હી ફિરિ પરૈ અનૈસી ॥ ૪ ॥
બડ़ે અલેખી લખિ પરૈ, પરિહરૈ ન જાહીં ।
અસમંજસમેં મગન હૌં, લીજૈ ગહિ બાહીં  ॥ ૫ ॥
બારક બલિ અવલોકિયે, કૌતુક જન જી કો।
અનાયાસ મિટિ જાઇગો સંકટ તુલસીકો ॥ ૬ ॥

૧૪૮

કહૌ કૌન મુહઁ લાઇ કૈ રઘુબીર ગુસાઈ।
સકુચત સમુઝત આપની સબ સાઇઁ દુહાઈ ॥ ૧ ॥
સેવત બસ,સુમિરત સખા, સરનાગત સો હૌં।
ગુનગન સીતાનાથકે ચિત કરત ન હૌં હૌં ॥ ૨ ॥
કૃપાસિંધુ   બંધુ દીનકે આરત-હિતકારી।
પ્રનત-પાલ બિરુદાવલી સુનિ જાનિ બિસારી ॥ ૩ ॥
સેઇ ન ધેઇ ન સુમિરિ કૈ પદ-પ્રીતિ સુધારી।
પાઇ સુસાહિબ રામ સોં, ભરિ પેટ બિગારી ॥ ૪ ॥
નાથ ગરીબનિવાજ હૈં,મૈં ગહી ન ગરીબી।

તુલસી પ્રભુ નિજ ઓર તેં બનિ પરૈ સો કીબી ॥ ૫ ॥
૧૪૯

કહાઁ જાઉઁ , કાસોં કહૌં, ઔર ઠૌર ન મેરે।
જનમ ગઁવાયો તેરે હી દ્વાર કિંકર   તેરે ॥ ૧ ॥
મૈ તૌ બિગારી નાથ સોં આરતિકે લીન્હેં।
તોહિ કૃપાનિધિ ક્યોં બનૈ મેરી-સી કીન્હેં ॥ ૨ ॥
દિન-દુરદિન દિન-દુરદસા, દિન-દુખ દિન-દૂષન।
જબ લૌં તૂ ન બિલોકિહૈ રઘુબંસ-બિભૂષન ॥ ૩ ॥
દઈ પીઠ બિનુ ડીઠ મૈં તુમ બિસ્વ બિલોચન।
તો સોં તુહી ન દૂસરો નત-સોચ-બિમોચન ॥ ૪ ॥
પરાધીન દેવ દીન હૌં,સ્વાધીન ગુસાઈં ।
બોલનિહારે સોં કરૈ બલિ બિનયકી ઝાઈ ॥ ૫ ॥
આપુ દેખિ મોહિ દેખિયે જન માનિય સાઁચો।
બડ़ી ઓટ રામનામકી જેહિ લઈ સો બાઁચો ॥ ૬ ॥
રહનિ રીતિ રામ રાવરી નિત હિય હુલસી હૈ।
જ્યોં ભાવૈ ત્યોં કરુ કૃપા તેરો તુલસી હૈ ॥ ૭ ॥

૧૫૦

રામભદ્ર! મોહિં  આપનો સોચ હૈ અરુ નાહીં ।
જીવ સકલ સંતાપકે ભાજન જગ માહીં  ॥ ૧ ॥
નાતો બડ़ે સમર્થ સોં ઇક ઓર કિધૌં હૂઁ ।
તોકો મોસે અતિ ઘને મોકો એકૈ તૂઁ ॥ ૨ ॥
બડ़ી ગલાનિ હિય હાનિ હૈ સરબગ્ય ગુસાઈં ।
કૂર કુસેવક કહત હૌં સેવકકી નાઈ ॥ ૩ ॥
ભલો પોચ રામકો કહૈં મોહિ સબ નરનારી।
બિગરે સેવક સ્વાન જ્યોં સાહિબ-સિર ગારી ॥ ૪ ॥
અસમંજસ મનકો મિટૈ સો ઉપાય ન સૂઝૈ।
દીનબંધુ! કીજૈ સોઈ બનિ પરૈ જો બૂઝૈ ॥ ૫ ॥

બિરુદાવલી બિલોકિયે તિન્હમેં કોઉ હૌં હૌં।
તુલસી પ્રભુકો પરિહર્ યો સરનાગત સો હૌં ॥ ૬ ॥

૧૫૧

જો પૈ ચેરાઈ રામકી કરતો ન લજાતો।
તૌ તૂ દામ કુદામ જ્યોં કર-કર ન બિકાતો ॥ ૧ ॥
જપત જીહ રઘુનાથકો નામ નહિં  અલસાતો।
બાજીગરકે સૂમ જ્યોં ખલ ખેહ ન ખાતો ॥ ૨ ॥
જૌ તૂ મન! મેરે કહે રામ-નામ કમાતો।
સીતાપતિ સનમુખ સુખી સબ ઠાઁવ સમાતો ॥ ૩ ॥
રામ સોહાતે તોહિં  જૌ તૂ સબહિં  સોહાતો।
કાલ કરમ કુલ કારની કોઊ ન કોહાતો ॥ ૪ ॥
રામ-નામ અનુરાગહી જિય જો રતિઆતો।
સ્વારથ-પરમારથ-પથી તોહિં  સબ પતિઆતો ॥ ૫ ॥
સેઇ સાધુ સુનિ સમુઝિ કૈ પર-પીર પિરાતો।
જનમ કોટિકો કાઁદલે હૃદ-હૃદય થિરાતો ॥ ૬ ॥
ભવ-મગ અગમ અનંત હૈ, બિનુ શ્રમહિ સિરાતો।
મહિમા ઉલટે નામકી મુનિ કિયો કિરાતો ॥ ૭ ॥
અમર-અગમ તનુ પાઇ સો જડ़ જાય ન જાતો।
હોતો મંગલ-મૂલ તૂ, અનુકૂલ બિધાતો ॥ ૮ ॥
જો મન-પ્રીતિ-પ્રતીતિસોં રામ-નામહિં  રાતો।

નસાતો
તુલસી રામપ્રસાદસોં તિહુઁતાપ  ——- ॥ ૯ ॥

નસાતો
૧૫૨

રામ ભલાઈ આપની ભલ કિયો ન કાકો।
જુગ જુગ જાનકીનાથકો જગ જાગત સાકો ॥ ૧ ॥
બ્રહ્માદિક બિનતી કરી કહિ દુખ બસુધાકો।
રબિકુલ-કૈરવ-ચંદ ભો આનંદ-સુધાકો ॥ ૨ ॥

કૌસિક ગરત તુષાર જ્યોં તકિ તેજ તિયાકો।
પ્રભુ અનહિત હિત કો દિયો ફલ કોપ કૃપાકો ॥ ૩ ॥
હર્ યો પાપ આપ જાઇકૈ સંતાપ સિલાકો।
સોચ-મગન કાઢ્યો સહી સાહિબ મિથિલાકો ॥ ૪ ॥
રોષ-રાસિ ભૃગુપતિ ધની અહમિતિ મમતાકો।
ચિતવત ભાજન કરિ લિયો ઉપસમ સમતાકો ॥ ૫ ॥
મુદિત માનિ આયસુ ચલે બન માતુ-પિતાકો।
ધરમ-ધુરંધર ધીરધુર ગુન-સીલ-જિતા કો ? ॥ ૬ ॥
ગુહ ગરીબ ગતગ્યાતિ હૂ જેહિ જિઉ ન ભખા કો ?
પાયો પાવન પ્રેમ તે સનમાન સખાકો ॥ ૭ ॥
સદગતિ સબરી ગીધકી સાદર કરતા કો ?
સોચ-સીંવ સુગ્રીવકે સંકટ-હરતા કો ? ॥ ૮ ॥

અસ કાલ-ગહા
રાખિ બિભીષનકો સકૈ ———– કો ?

તેહિ કાલ કહાઁ
આજ બિરાજત રાજ હૈ દસકંઠ જહાઁકો ॥ ૯ ॥
બાલિસ બાસી અવધકો બૂઝિયે ન ખાકો।
સો પાઁવર પહુઁચો  તહાઁ જહઁ મુનિ-મન થાકો ॥ ૧૦ ॥
ગતિ ન લહૈ રામ-નામસોં બિધિ સો સિરિજા કો ?
સુમિરત કહત પ્રચારિ કૈ બલ્લભ ગિરિજાકો ॥ ૧૧ ॥
અકનિ અજામિલકી કથા સાનંદ ન ભા કો ?
નામ લેત કલિકાલહૂ હરિપુરહિં  ન ગા કો ? ॥ ૧૨ ॥
રામ-નામ-મહિમા કરૈ કામ-ભુરુહ આકો।
સાખી બેદ પુરાન હૈ તુલસી-તન તાકો ॥ ૧૩ ॥

૧૫૩

મેરે રાવરિયૈ ગતિ હૈ રઘુપતિ બલિ જાઉઁ ।
નિલજ નીચ નિરધન નિરગુન કહઁ, જગ દૂસરો ન ઠાકુર ઠાઉઁ ॥ ૧ ॥

હૈ ઘર-ઘર બહુ ભરે સુસાહિબ, સૂઝત સબનિ આપનો દાઉઁ ।
બાનર-બંધુ બિભીષન-હિતુ બિનુ, કોસલપાલ કહૂઁ  ન સમાઉઁ ॥ ૨ ॥
પ્રનતારતિ- ભંજન જન-રંજન, સરનાગત પબિ-પંજર નાઉઁ ।
કીજૈ દાસ દાસતુલસી અબ, કૃપાસિંધુ   બિનુ મોલ બિકાઉઁ ॥ ૩ ॥

૧૫૪

દેવ ! દૂસરો કૌન દીનકો દયાલુ ।
સીલનિધાન સુજાન-સિરોમનિ, સરનાગત-પ્રિય પ્રનત-પાલુ ॥ ૧ ॥
કો સમરથ સરબગ્ય સકલ પ્રભુ, સિવ-સનેહ-માનસ મરાલુ ।
કો સાહિબ કિયે મીત પ્રીતિબસ ખગ નિસિચર કપિ ભીલ ભાલુ ॥ ૨ ॥
નાથ હાથ માયા-પ્રપંચ સબ,જીવ-દોષ-ગુન-કરમ-કાલુ ।
તુલસિદાસ ભલો પોચ રાવરો, નેકુ નિરખિ કીજિયે નિહાલુ ॥ ૩ ॥

૧૫૫

બિસ્વાસ એક રામ-નામકો ।
માનત નહિ પરતીતિ અનત ઐસોઇ સુભાવ મન બામકો ॥ ૧ ॥
પઢિબો પર્ યો ન છઠી છ મત રિગુ જજુર અથર્વન સામકો ।
બ્રત તીરથ તપ સુનિ સહમત પચિ મરૈ કરૈ તન છામ કો ? ॥ ૨ ॥
કરમ-જાલ કલિકાલ કઠિન આધીન સુસાધિત દામકો ।
ગ્યાન બિરાગ જોગ જપ તપ, ભય લોભ મોહ કોહ કામકો ॥ ૩ ॥
સબ દિન સબ લાયક ભવ ગાયક રઘુનાયક ગુન-ગ્રામકો ।
બૈઠે નામ-કામતરુ-તર ડર કૌન ઘોર ઘન ઘામકો ॥ ૪ ॥
કો જાનૈ કો જૈહૈ જમપુર કો સુરપુર પર ધામકો ।
તુલસિહિં  બહુત ભલો લાગત જગ જીવન રામગુલામકો ॥ ૫ ॥

૧૫૬

કલિ નામ કામતરુ રામકો ।
દલનિહાર દારિદ દુકાલ દુખ, દોષ ઘોર ઘન ઘામકો ॥ ૧ ॥
નામ લેત દાહિનો હોત મન,બામ બિધાતા બામકો ।
કહત મુનીસ મહેસ મહાતમ,ઉલટે સૂધે નામકો ॥ ૨ ॥

ભલો લોક-પરલોક તાસુ જાકે બલ લલિત-લલામકો ।
તુલસી જગ જાનિયત નામતે સોચ ન કૂચ મુકામકો ॥ ૩ ॥

૧૫૭

સેઇયે સુસાહિબ રામ સો ।
સુખદ સુસીલ સુજાન સૂર સુચિ, સુંદર કોટિક કામ સો ॥ ૧ ॥
સારદ સેસ સાધુ મહિમા કહૈં, ગુનગન-ગાયક સામ સો ।
સુમિરિ સપ્રેમ નામ જાસોં રતિ ચાહત ચંદ્ર-લલામ સો ॥ ૨ ॥
ગમન બિદેસ ન લેસ કલેસકો,સકુચત સકૃત પ્રનામ સો ।
સાખી તાકો બિદિત બિભીષન, બૈઠો હૈ અબિચલ ધામ સો ॥ ૩ ॥
ટહલ સહલ જન મહલ-મહલ,જાગત ચારો જુગ જામ સો ।
દેખત દોષ ન રીઝત ,રીઝત સુનિ સેવક ગુન-ગ્રામ સો ॥ ૪ ॥
જાકે ભજે તિલોક-તિલક ભયે,ત્રિજગ જોનિ તનુ તામસો ।
તુલસી ઐસે પ્રભુહિં  ભજૈ જો ન તાહિ બિધાતા બામ સો ॥ ૫ ॥

રાગ નટ
૧૫૮

કૈસે દેઉઁ નાથહિં  ખોરિ ।
કામ-લોલુપ ભ્રમત મન હરિ ભગતિ પરિહરિ તોરિ ॥ ૧ ॥
બહુત પ્રીતિ પુજાઇબે પર, પૂજિબે પર થોરિ।
દેત સિખ સિખયો ન માનત,મૂઢ़તા અસિ મોરિ ॥ ૨ ॥
કિયે સહિત સનેહ જે અઘ હૃદય રાખે ચોરિ ।
સંગ-બસ કિયે સુભ સુનાયે સકલ લોક નિહોરિ ॥ ૩ ॥
કરૌં જો કછુ ધરૌં સચિ-પચિ સુકૃત-સિલા બટોરિ ।
પૈઠિ ઉર બરબસ દયાનિધિ દંભ લેત અઁજોરિ ॥ ૪ ॥
લોભ મનહિં  નચાવ કપિ જ્યોં, ગરે આસા-ડોરિ ।
બાત કહૌં બનાઇ બુધ જ્યોં, બર બિરાગ નિચોરિ ॥ ૫ ॥
એતેહુઁ  પર તુમ્હરો કહાવત,લાજ અઁચઈ ઘોરિ ।
નિલજતા પર રીઝિ રઘુબર, દેહુ તુલસિહિં  છોરિ ॥ ૬ ॥

૧૫૯

હૈ પ્રભુ ! મેરોઈ સબ દોસુ ।
સીલસીંધુ કૃપાલુ નાથ અનાથ આરત-પોસુ ॥ ૧ ॥
બેષ બચન બિરાગ મન અઘ અવગુનનિકો કોસુ ।
રામ પ્રીતી પ્રતીતિ પોલી, કપટ-કરતબ ઠોસુ ॥ ૨ ॥
રાગ-રંગ કુસંગ હી સોં, સાધુ-સંગતિ રોસુ ।
ચહત કેહરિ-જસહિં  સેઇ સૃગાલ જ્યોં ખરગોસુ ॥ ૩ ॥
સંભુ-સિખવન રસન હૂઁ  નિત રામ-નામહિં  ઘોસુ ।
દંભહૂ કલિ નામ કુંભજ સોચ-સાગર-સોસુ ॥ ૪ ॥
મોદ-મંગલ-મૂલ અતિ અનુકૂલ નિજ નિરજોસુ ।
રામનામ પ્રભાવ સુનિ તુલસિહુઁ  પરમ પરિતોસુ ॥ ૫ ॥

૧૬૦

મૈં હરિ પતિત-પાવન સુને ।
મૈં પતિત તુમ પતિત-પાવન દોઉ બાનક બને ॥ ૧ ॥
બ્યાધ ગનિકા ગજ અજામિલ સાખિ નિગમનિ ભને ।
ઔર અધમ અનેક તારે જાત કાપૈ ગને ॥ ૨ ॥
જાનિ નામ અજાનિ લીન્હેં નરક સુરપુર મને ।
દાસતુલસી સરન આયો, રાખિયે આપને ॥ ૩ ॥

રાગ મલાર
૧૬૧

તોં સોં પ્રભુ જો પૈ કહુઁ  કોઉ હોતો ।
તો સહિ નિપટ નિરાદર નિસિદિન, રટિ લટિ ઐસો ઘટિ કો તો ॥ ૧ ॥
કૃપા-સુધા-જલદાન માઁગિબો કહાઁ સો સાઁચ નિસોતો ।
સ્વાતિ-સનેહ-સલિલ-સુખ ચાહત ચિત-ચાતક સો પોતો ॥ ૨ ॥
કાલ-કરમ-બસ મન કુમનોરથ કબહુઁ કબહુઁ  કુછ ભો તો ।
જ્યોં મુદમય બસિ મીન બારિ તજિ ઉછરિ ભભરિ લેત ગોતો ॥ ૩ ॥
જિતો દુરાવ દાસતુલસી ઉર ક્યોં કહિ આવત ઓતો ।

તેરે રાજ રાય દસરથકે, લયો બયો બિનુ જોતો ॥ ૪ ॥
રાગસોરઠ

૧૬૨

ઐસો કો ઉદાર જગ માહીં  ।
બિનુ સેવા જો દ્રવૈ દીનપર રામ સરિસ કોઉ નાહીં  ॥ ૧ ॥
જો ગતિ જોગ બિરાગ જતન કરિ નહિં  પાવત મુનિ ગ્યાની ।
સો ગતિ દેત ગીધ સબરી કહઁ પ્રભુ ન બહુત જિય જાની ॥ ૨ ॥
જો સંપતિ દસ સીસ અરપ કરિ રાવન સિવ પહઁ લીન્હીં  ।
સો સંપદા બિભીષન કહઁ અતિ સકુચ-સહિત હરિ દીન્હી ॥ ૩ ॥
તુલસિદાસ સબ ભાઁતિ સકલ સુખ જો ચાહસિ મન મેરો ।
તૌ ભજુ રામ, કામ સબ પૂરન કરૈ કૃપાનિધિ તેરો ॥ ૪ ॥

૧૬૩

એકૈ દાનિ-સિરોમનિ સાઁચો।
જોઇ જાચ્યો સોઇ જાચકતાબસ, ફિરિ બહુ નાચ ન નાચો ॥ ૧ ॥
સબ સ્વારથી અસુર સુર નર મુનિ કોઉ ન દેત બિનુ પાયે।
કોસલપાલુ કૃપાલુ કલપતરુ,દ્રવત સકૃત સિર નાયે ॥ ૨ ॥
હરિહુ ઔર અવતાર આપને, રાખી બેદ-બડ़ાઈ।
લૈ ચિઉરા નિધિ દઈ સુદામહિં  જદ્યપિ બાલ મિતાઈ ॥ ૩ ॥
કપિ સબરી સુગ્રીવ બિભીષન, કો નહિં  કિયો અજાચી।
અબ તુલસિહિ દુખ દેતિ દયાનિધિ દારૂન આસ-પિસાચી ॥ ૪ ॥

૧૬૪

જાનત પ્રીતિ-રીતિ રઘુરાઈ।
નાતે સબ હાતે કરી રાખત રામ સનેહ-સગાઈ ॥ ૧ ॥
નેહ નિબાહિ દેહ તજિ દસરથ, કીરતિ અચલ ચલાઈ।
ઐસેહુ પિતુ તેં અધિક ગીધપર મમતા ગુન ગરુઆઈ ॥ ૨ ॥
તિય-બિરહી સુગ્રીવ સખા લખિ પ્રાનપ્રિયા બિસરાઈ।
રન પર્ યો બંધુ બિભીષન હી કો, સોચ હૃદય અધિકાઈ ॥ ૩ ॥

ઘર ગુરુગૃહ પ્રિય સદન સાસુરે,ભઇ જબ જહઁ પહુનાઈ।
તબ તહઁ કહિ સબરીકે ફલનિકી રુચિ માધુરી ન પાઈ ॥ ૪ ॥

સહજ સરૂપ કથા મુનિ બરનત રહત સકુચિ સિર નાઈ।
કેવટ મીત કહે સુખ માનત બાનર બંધુ બડ़ાઈ ॥ ૫ ॥
પ્રેમ-કનૌડ़ો રામસો પ્રભુ ત્રિભુવન તિહુઁકાલ  ન ભાઈ।
તેરો રિની હૌં કહ્યો કપિ સોં ઐસી માનહી કો સેવકાઈ ॥ ૬ ॥
તુલસી રામ-સનેહ-સીલ લખિ, જો ન ભગતિ ઉર આઈ।
તૌ તોહિં  જનમિ જાય જનની જડ़ તનુ-તરુનતા ગવાઁઈ ॥ ૭ ॥

૧૬૫

રઘુબર! રાવરિ યહૈ બડ़ાઈ।
નિદરિ ગની આદર ગરીબપર ,કરત કૃપા અધિકાઈ ॥ ૧ ॥
થકે દેવ સાધન કરિ સબ, સપનેહુ નહિં  દેત દિખાઈ।
કેવટ કુટિલ  ભાલુ કપિ કૌનપ, કિયો સકલ સંગ ભાઈ ॥ ૨ ॥
મિલિ મુનિબૃંદ ફિરત દંડક બન, સો ચરચૌ ન ચલાઈ।
બારહિ બાર ગીધ સબરીકી બરનત પ્રીતિ સુહાઈ ॥ ૩ ॥
સ્વાન કહે તેં કિયો પુર બાહિર, જતી ગયંદ ચઢ़ાઈ।
તિય-નિંદક   મતિમંદ પ્રજા રજ નિજ નય નગર બસાઈ ॥ ૪ ॥
યહિ દરબાર દીનકો આદર, રીતિ સદા ચલિ આઈ।
દીનદયાલુ દીન તુલસીકી કાહુ ન સુરતિ કરાઈ ॥ ૫ ॥

૧૬૬

ઐસે રામ દીન-હિતકારી।
અતિકોમલ કરુનાનિધાન બિનુ કારન પર-ઉપકારી ॥ ૧ ॥
સાધન-હીન દીન નિજ અઘ-બસ, સિલા ભઈ મુનિ-નારી।
ગૃહતેં ગવનિ પરસિ પદ પાવન ઘોર સાપતેં તારીં ।૨ ॥
હિંસારત   નિષાદ તામસ બપુ, પસુ-સમાન બનચારી।
ભેંટ્યો હૃદય લગાઇ પ્રેમબસ, નહિં  કુલ જાતિ બિચારી ॥ ૩ ॥
જદ્યપિ દ્રોહ કિયો સુરપતિ-સુત, કહ ન જાય અતિ ભારી।

સકલ લોક અવલોકિ સોકહત, સરન ગયે ભય ટારી ॥ ૪ ॥
બિહઁગ જોનિ આમિષ અહાર પર, ગીધ કૌન બ્રતધારી।
જનક-સમાન ક્રિયા તાકી નિજ કર સબ ભાઁતિ સઁવારી ॥ ૫ ॥
અધમ જાતિ સબરી જોષિત જડ़, લોક-બેદ તેં ન્યારી।
જાનિ પ્રીતિ, દૈ દરસ કૃપાનિધિ, સોઉ રઘુનાત ઉધારી ॥ ૬ ॥
કપિ સુગ્રીવ બંધુ-ભય-બ્યાકુલ આયો સરન પુકારી।
સહિ ન સકે દારુન દુખ જનકે, હત્યો બાલિ,સહિ ગારી ॥ ૭ ॥
રિપુકો અનુજ બિભીષન નિશિચર, કૌન ભજન અધિકારી।
સરન ગયે આગે હ્વે લીન્હૌં ભેટ્યો ભુજા પસારી ॥ ૮ ॥
અસુભ હોઇ જિનકે સુમિરે તે બાનર રીછ બિકારી।
બેદ-બિદિત પાવન કિયે તે સબ, મહિમા નાથ! તુમ્હારી ॥ ૯ ॥
કહઁ લગિ કહૌં દીન અગનિત જિન્હકી તુમ બિપતિ નિવારી।
કલિમલ-ગ્રસિત દાસતુલસીપર, કાહે કૃપા બિસારી ? ॥ ૧૦ ॥

૧૬૭

રઘુપતિ-ભગતિ કરત કઠિનાઈ।
કહત સુગમ કરની અપાર જાનૈ સોઇ જેહિ બનિ આઈ ॥ ૧ ॥
જો જેહિ કલા કુસલ તાકહઁ સોઇ સુલભ સદા સુખકારી।
સફરી સનમુખ જલ-પ્રવાહ સુરસરી બહૈ ગજ ભારી ॥ ૨ ॥
જ્યોં સર્કરા મિલૈ સિકતા મહઁ, બલતેં ન કોઉ બિલગાવૈ।
અતિ રસસ્ય સૂચ્છમ પિપીલિકા, બિનુ પ્રયાસ હી પાવૈ ॥ ૩ ॥
સકલ દૃશ્ય નિજ ઉદર મેલિ, સોવે નિદ્રા તજિ જોગી।
સોઇ હરિપદ અનુભવૈ પરમ સુખ, અતિસય દ્વૈત-બિયોગી ॥ ૪ ॥
સોક મોહ ભય હરષ દિવસ-નિસિ દેસ-કાલ તહઁ નાહીં ।
તુલસિદાસ યહિ દસાહીન સંસય નિરમૂલ ન જાહીં  ॥ ૫ ॥

૧૬૮

જો પૈ રામ-ચરન-રતિ હોતી।
તૌ કત ત્રિબિધ સૂલ નિસિબાસર સહતે બિપતિ નિસોતી ॥ ૧ ॥

જો સંતોષ-સુધા નિસિબાસર સપનેહુઁ  કબહુકઁ પાવૈ।
તૌ કત બિષય બિલોકિ ઝૂઁઠ   જલ મન-કુરંગ જ્યોં ધાવૈ ॥ ૨ ॥
જો શ્રીપતિ-મહિમા બિચારિ ઉર ભજતે ભાવ બઢ़ાએ।
તૌ કત દ્વાર-દ્વાર કૂકર જ્યોં ફિરતે પેટ ખલાએ ॥ ૩ ॥
જે લોલુપ ભયે દાસ આસકે તે સબહીકે ચેરે।
પ્રભુ-બિસ્વાસ આસ જીતી જિન્હ, તે સેવક હરિ કેરે ॥ ૪ ॥
નહિં  એકૌ આચરન ભજનકો, બિનય કરત હૌં તાતે।
કીજૈ કૃપા દાસતુલસી પર, નાથ નામકે નાતે ॥ ૫ ॥

૧૬૯

જો મોહી રામ લાગતે મીઠે।
તૌ નવરસ ષટરસ-રસ અનરસ હ્વે જાતે સબ સીઠે ॥ ૧ ॥
બંચક બિષય બિબિધ તનુ ધરિ અનુભવે સુને અરુ ડીઠે।
યહ જાનત હૌં હૃદય આપને સપને ન અઘાઇ ઉબીઠે ॥ ૨ ॥
તુલસિદાસ પ્રભુ સોં એહિ બલ બચન કહત અતિ ઢીઠે।
નામકી લાજ રામ કરુનાકર કેહિ ન દિયે કર ચીઠે ॥ ૩ ॥

૧૭૦

યોં મન કબહૂઁ  તુમહિં  ન લાગ્યો।
જ્યોં છલ છાઁડ़િ સુભાવ નિરંતર રહત બિષય અનુરાગ્યો ॥ ૧ ॥
જ્યોં ચિતઈ પરનારિ, સુને પાતક-પ્રપંચ ઘર-ઘરકે।
ત્યોં ન સાધુ, સુરસરિ-તરંગ-નિરમલ ગુનગન રઘુબરકે ॥ ૨ ॥
જ્યોં નાસા સુગંધરસ-બસ, રસના ષટરસ-રતિ માની।
રામ-પ્રસાદ-માલ જૂઠન લગિ ત્યોં ન લલકિ લલચાની ॥ ૩ ॥
ચંદન-ચંદબદનિ-ભૂષન-પટ જ્યોં ચહ પાઁવર પરસ્યો।
ત્યોં રઘુપતિ-પદ-પદુમ-પરસ કો તનુ પાતકી ન તરસ્યો ॥ ૪ ॥
જ્યોં સબ ભાઁતી કુદેવ કુઠાકુર સેયે બપુ બચન હિયે હૂઁ ।
ત્યોં ન રામ સુકૃતગ્ય જે સકુચત સકૃત પ્રનામ કિયે હૂઁ  ॥ ૫ ॥
ચંચલ ચરન લોભ લગિ લોલુપ દ્વાર-દ્વાર જગ બાગે।

રામ-સીય-આસ્રમનિ ચલત ત્યોં ભયે ન સ્રમિત અભાગે ॥ ૬ ॥
સકલ અંગ પદ-બિમુખ નાથ મુખ નામકી ઓટ લઈ હૈ।
હૈ તુલસિહિં  પરતીતિ એક પ્રભુ-મૂરતિ કૃપામઈ હૈ ॥ ૭ ॥

૧૭૧

કીજૈ મોકો જમજાતનામઈ।
રામ! તુમસે સુચિ સુહૃદ સાહિબહિં  ,મૈં સઠ પીઠિ દઈ ॥ ૧ ॥
ગરભબાસ દસ માસ પાલિ પિતુ-માતુ-રૂપ હિત કીન્હોં।
જડ़હિ બિબેક,સુસીલ ખલહિં  , અપરાધહિં  આદર દીન્હોં ॥ ૨ ॥
કપટ કરૌં અંતરજામિહુઁ  સોં, અઘ બ્યાપકહિં  દુરાવૌં।
ઐસેહુ કુમતિ કુસેવક પર રઘુપતિ ન કિયો મન બાવૌં ॥ ૩ ॥
ઉદર ભરૌં કોંકર કહાઇ બેંચ્યૌં બિષયનિ હાથ હિયો હૈ।
મોસે બંચકકો કૃપાલુ છલ છાઁડ़િ કૈ છોહ કિયો હૈ ॥ ૪ ॥
પલ-પલકે ઉપકાર રાવરે જાનિ બૂઝી સુનિ નીકે।
ભિદ્યો ન કુલિસહુઁ   તે કઠોર ચિત કબહુઁ પ્રેમ સિય-પીકે ॥ ૫ ॥
સ્વામીકી સેવક-હિતતા સબ, કછુ નિજ સાઁઈ-દ્રોહાઈ।
મૈં મતિ-તુલા તૌલિ દેખી ભઇ મેરેહિ દિસિ ગરૂઆઈ ॥ ૬ ॥
એતેહુ પર હિત કરત નાથ મેરો, કરિ આયે, અરુ કરિહૈં।
તુલસી અપની ઓર જાનિયત પ્રભુહિ કનૌડ़ો ભરિહૈં ॥ ૭ ॥

૧૭૨

કબહુઁક હૌં યહિ રહનિ રહૌંગો।
શ્રીરઘુનાથ-કૃપાલુ-કૃપાતેં સંત-સુભાવ ગહૌંગો ॥ ૧ ॥
જથાલાભસંતોષ સદા, કાહૂ સોં કછુ ન ચહૌંગો।
પર-હિત-નિરત નિરંતર, મન ક્રમ બચન નેમ નિબહૌંગો ॥ ૨ ॥
પરુષ બચન અતિ દુસહ શ્રવન સુનિ તેહિ પાવક ન દહૌંગો।
બિગત માન, સમ શીતલ મન, પરગુન નહિં  દોષ કહૌંગો ॥ ૩ ॥
પરહરિ દેહ-જનિત ચિંતા  , દુખ-સુખ સમબુદ્ધિ સહૌંગો।
તુલસિદાસ પ્રભુ યહિ પથ રહિ અબિચલ હરિ-ભગતિ લહૌંગો ॥ ૪ ॥

૧૭૩

નાહિંન   આવત આન ભરોસો।
યહિ કલિકાલ સકલ સાધનતરુ હૈ સ્રમ-ફલનિ ફરો સો ॥ ૧ ॥
તપ,તીરથ,ઉપવાસ,દાન,મખ જેહિ જો રુચૈ કરો સો।
પાયેહિ પૈ જાનિબો કરમ-ફલ ભરિ-ભરિ બેદ પરોસો ॥ ૨ ॥
આગમ-બિધિ જપ-જગ કરત નર સરત ન કાજ ખરો સો।
સુખ સપનેહુ ન જોગ-સિધિ-સાધન, રોગ બિયોગ ધરો સો ॥ ૩ ॥
કામ, ક્રોધ,મદ,લોભ,મોહ મિલિ ગ્યાન બિરાગ હરો સો।
બિગરત મન સંન્યાસ લેત જલ નાવત આમ ઘરો સો ॥ ૪ ॥
બહુ મત મુનિ બહુ પંથ પુરાનનિ જહાઁ-તહાઁ ઝગરો સો।
ગુરુ કહ્યો રામ-ભજન નીકો મોંહિ લગત રાજ-ડગરો સો ॥ ૫ ॥
તુલસી બિનુ પરતીતી પ્રીતિ ફિરિ-ફિરિ પચિ મરૈ મરો સો।
રામનામ-બોહિત ભવ-સાગર ચાહૈ તરન તરો સો ॥ ૬ ॥

૧૭૪

જાકે પ્રિય ન રામ-બૈદેહી।
તજિયે તાહિ
——– કોટિ બૈરી સમ, જદ્યપિ પરમ સનેહી ॥ ૧ ॥
સો છાઁડ़િયે
તજ્યો પિતા પ્રહલાદ, બિભીષન બંધુ, ભરત મહતારી।
બલિ ગુરુ તજ્યો કંત બ્રજ-બનિતન્હિ, ભયે મુદ-મંગલકારી ॥ ૨ ॥
નાતે નેહ રામકે મનિયત સુહૃદ સુસેબ્ય જહાઁ લોં।
અંજન કહા આઁખિ જેહિ ફૂટૈ, બહુતક કહૌં કહાઁ લૌં ॥ ૩ ॥
તુલસિ સો સબ ભાઁતિ પરમ હિત પૂજ્ય પ્રાનતે પ્યારો।
જાસોં હોય સનેહ રામ-પદ, એતો મતો હમારો ॥ ૪ ॥

૧૭૫

રહનિ
જો પૈ —–રામસોં નાહીં ।

લગન

તૌ નર ખર કૂકર સૂકર સમ બૃથા જિયત જગ માહીં  ॥ ૧ ॥
કામ,ક્રોધ,મદ,લોભ,નીંદ ,ભય,ભૂખ,પ્યાસ સબહીકે।
મનુજ દેહ સુર-સાધુ સરાહત, સો સનેહ સિય-પીકે ॥ ૨ ॥
સૂર,સુજાન,સુપૂત સુલચ્છન ગનિયત ગુન ગરુઆઈ।
બિનુ હરિભજન ઇઁદારુનકે  ફલ તજત નહીં  કરુઆઈ ॥ ૩ ॥
કીરતિ, કુલ કરતૂતિ, ભૂતિ ભલિ, સીલ, સરૂપ સલોને।
તુલસી પ્રભુ-અનુરાગ-રહિત જસ સાલન સાગ અલોને ॥ ૪ ॥

૧૭૬

રાખ્યો રામ સુસ્વામી સોં નીચ નેહ ન નાતો। એતે અનાદર હૂઁ  તોહિ તે ન હાતો ॥ ૧ ॥
જોરે નયે નાતે નેહ ફોકટ ફીકે। દેહકે દાહક, ગાહક જીકે ॥ ૨ ॥
અપને અપનેકો સબ ચાહત નીકો। મૂલ દુહુઁકો  દયાલુ દૂલહ સીકો ॥ ૩ ॥
જીવકો જીવન પ્રાનકો પ્યારો। સુખહૂકો સૂખ રામસો બિસારો ॥ ૪ ॥
કિયો કરૈગો તોસે ખલકો ભલો। ઐસે સુસાહબ સોં તૂ કુચાલ ક્યૌં ચલો ॥ ૫ ॥
તુલસી તેરી ભલાઈ અજહૂઁ બૂઝૈ। રાઢ़ઉ રાઉત હોત ફિરિકૈ જૂઝૈ ॥ ૬ ॥

૧૭૭

જો તુમ ત્યાગોં રામ હૌં તૌં નહીં  ત્યાગો। પરિહરિ પાઁય કાહિ અનુરાગોં ॥ ૧ ॥
સુખદ સુપ્રભુ તુમ સો જગમાહીં । શ્રવન-નયન મન ગોચર નાહીં  ॥ ૨ ॥
હૌં જડ़ જીવ,ઈસ રઘુરાયા। તુમ માયાપતિ,હૌં બસ માયા ॥ ૩ ॥
હૌં તો કુજાચક,સ્વામી સુદાતા। હૌં કુપૂત, તુમ હિતુ પિતુ-માતા ॥ ૪ ॥
જો પૈ કહુઁ  કોઉ બૂઝત બાતો। તૌ તુલસી બિનુ મોલ બિકાતો ॥ ૫ ॥

૧૭૮

ભયેહૂઁ  ઉદાસ રામ, મેરે આસ રાવરી।
આરત સ્વારથી સબ કહૈં બાત બાવરી ॥ ૧ ॥
જીવનકો દાની ઘન કહા તાહિ ચાહિયે।
પ્રેમ નેમકે નિબાહે ચાતક સરાહિયે ॥ ૨ ॥

મીનતેં ન લાભ-લેસ પાની પુન્ય પીનકો।
જલ બિનુ થલ કહા મીચુ બિનુ મીનકો ॥ ૩ ॥
બડ़ે હી કી ઓટ બલિ બાઁચિ આયે છોટે હૈં।
ચલત ખરેકે સંગ જહાઁ-તહાઁ ખોટે હૈં ॥ ૪ ॥
યહિ દરબાર ભલો દાહિનેહુ -બામકો।
મોકો સુભદાયક ભરોસો રામ-નામકો ॥ ૫ ॥
કહત નસાની હ્વે હ્વે હિયે નાથ નીકી હૈ।
જાનત કૃપાનિધાન તુલસીકે જીકી હૈ ॥ ૬ ॥

રાગ બિલાવલ
૧૭૯

કહાઁ જાઉઁ , કાસોં કહૌ, કૌન સુનૈ દીનકી।
ત્રિભુવન તુહી ગતિ સબ અંગહીનકી ॥ ૧ ॥
જગ જગદીસ ઘર ઘરનિ ઘનેરે હૈં।
નિરાધારકે અધાર ગુનગન તેરે હૈં ॥ ૨ ॥
ગજરાજ-કાજ ખગરાજ તજિ ધાયો કો।
મોસે દોસ-કોસ પોસે, તોસે માય જાયો કો ॥ ૩ ॥
મોસે કૂર કાયર કુપૂત કૌડ़ી આધકે।
કિયે બહુમોલ તૈં કરૈયા ગીધ-શ્રાધકે ॥ ૪ ॥
તુલસીકી તેરે હી બનાયે,બલિ,બનૈગી।
પ્રભુકી બિલંબ-અંબ દોષ-દુખ જનૈગી ॥ ૫ ॥

૧૮૦

બારક બિલોકિ બલિ કીજૈ મોહિં  આપનો।
રાય દશરથકે તૂ ઉથપન-થાપનો ॥ ૧ ॥
સાહિબ સરનપાલ સબલ ન દૂસરો।
તેરો નામ લેત હી સુખેત હોત ઊસરો ॥ ૨ ॥
બચન કરમ તેરે મેરે મન ગડ़ે હૈં।
દેખે સુને જાને મૈં જહાન જેતે બડ़ે હૈં ॥ ૩ ॥

કૌન કિયો સમાધાન સનમાન સીલાકો।
ભૃગુનાથ સો રિષી જિતૈયા કૌન લીલાકો ॥ ૪ ॥
માતુ-પિતુ-બન્ધુ-હિતુ, લોક-બેદપાલ કો।
બોલકો અચલ, નત કરત નિહાલ કો ॥ ૫ ॥
સંગ્રહી સનેહબસ અધમ અસાધુકો।
ગીધ સબરીકો કહૌ કરિહૈ સરાધુ કો ॥ ૬ ॥
નિરાધારકો અધાર, દીનકો દયાલુ કો।
મીત કપિ-કેવટ-રજનિચર-ભાલુ કો ॥ ૭ ॥
રંક,નિરગુની,નીચ જિતને નિવાજે હૈં।
મહારાજ! સુજન -સમાજ તે બિરાજે હૈં ॥ ૮ ॥
સાઁચી બિરુદાવલી ન બઢ़િ કહિ ગઈ હૈ।
સીલસિંધુ  ! ઢીલ તુલસીકી બેર ભઈ હૈ ॥ ૯ ॥

૧૮૧

કેહૂ ભાઁતિ કૃપાસિંધુ   મેરી ઓર હેરિયે।
મોકો ઔર ઠૌર ન, સુટેક એક તેરિયે ॥ ૧ ॥
સહસ સિલાતેં અતિ જડ़ મતિ ભઈ હૈ।
કાસોં કહૌં કૌન ગતિ પાહનિહિં  દઈ હૈ ॥ ૨ ॥
પદ-રાગ-જાગ ચહૌં કૌસિક જ્યોં કિયો હૌં।
કલિ-મલ ખલ દેખિ ભારી ભીતિ ભિયો હૌં ॥ ૩ ॥
કરમ-કપીસ બાલિ-બલી, ત્રાસ-ત્રસ્યો હૌં।
ચાહત અનાથ-નાથ! તેરી બાઁહ બસ્યો હૌં ॥ ૪ ॥
મહા મોહ-રાવન બિભીષન જ્યોં હયો હૌં।
ત્રાહિ, તુલસીસ! ત્રાહિ તિહૂઁ  તાપ તયો હૌં ॥ ૫ ॥

૧૮૨

નાથ ! ગુનનાથ સુનિ હોત ચિત ચાઉ સો।
રામ રીઝિબેકો જાનૌં ભગતિ ન ભાઉ સો ॥ ૧ ॥
કરમ,સુભાઉ,કાલ, ઠાકુર ન ઠાઉઁ સો।

સુધન ન, સુતન ન,સુમન, સુઆઉ સો ॥ ૨ ॥
જાઁચૌં  જલ જાહિ કહૈ અમિય પિયાઉ સો।
કાસોં કહૌં કાહૂ સોં ન બઢ़ત હિયાઉ સો ॥ ૩ ॥
બાપ! બલિ જાઊઁ , આપ કરિયે ઉપાઉ સો।
તેરે હી નિહારે પરૈ હારેહૂ સુદાઉ સો ॥ ૪ ॥
તેરે હી સુઝાયે સૂઝૈ અસુઝ સુઝાઉ સો।
તેરે હી બુઝાયે બૂઝૈ અબુઝ બુઝાઉ સો ॥ ૫ ॥
નામ અવલંબુ-અંબુ દીન મીન-રાઉ સો।
પ્રભુસોં બનાઇ કહૌં જીહ જરિ જાઉ સો ॥ ૬ ॥
સબ ભાઁતિ બિગરી હૈ એક સુબનાઉ-સો।
તુલસી સુસાહિબહિં  દિયો હૈ જનાઉ સો ॥ ૭ ॥

રાગ આસાવરી
૧૮૩

રામ! પ્રીતિકી રીતિ આપ નીકે જનિયત હૈ।
બડ़ે કી બડ़ાઈ, છોટે કી છોટાઈ દૂરિ કરૈ,

ઐસી બિરુદાવલી, બલિ, બેદ મનિયત હૈ ॥ ૧ ॥
ગીધકો કિયો સરાધ, ભીલનીકો ખાયો ફલ,

સોઊ સાધુ-સભા ભલીભાઁતિ ભનિયત હૈ।
રાવરે આદરે લોક બેદ હૂઁ  આદરિયત,

જોગ ગ્યાન હૂઁ  તેં ગરૂ ગનિયત હૈ ॥ ૨ ॥
પ્રભુકી કૃપા કૃપાલુ! કઠિન કલિ હૂઁ  કાલ,

મહિમા સમુઝિ ઉર અનિયત હૈ।
તુલસી પરાયે બસ ભયે રસ અનરસ,

દીનબંધુ! દ્વારે હઠ ઠનિયત હૈ ॥ ૩ ॥
૧૮૪

રામ-નામકે જપે જાઇ જિયકી જરનિ।
કલિકાલ અપર ઉપાય તે અપાય ભયે,

જૈસે તમ નાસિબેકો ચિત્રકે તરનિ ॥ ૧ ॥

Vinaypatrika_i.pdf 93



ગોસ્વામી તુલસીદાસ કૃત વિનયપત્રિકા

કરમ-કલાપ પરિતાપ પાપ-સાને સબ,

જ્યોં સુફૂલ ફૂલે તરુ ફોકટ ફરનિ।
દંભ,લોભ,લાલચ,ઉપાસના બિનાસિ નીકે,

સુગતિ સાધન ભઈ ઉદર ભરનિ ॥ ૨ ॥
જોગ ન સમાધિ નિરુપાધિ ન બિરાગ-ગ્યાન,

બચન બિશેષ બેષ, કહૂઁ  ન કરનિ।
કપટ કુપથ કોટિ, કહનિ-રહનિ ખોટિ,
સકલ સરાહૈં નિજ નિજ આચરનિ ॥ ૩ ॥
મરત મહેસ ઉપદેસ હૈં કહા કરત,
સુરસરિ-તીર કાસી ધરમ-ધરનિ।
રામ-નામકો પ્રતાપ હર કહૈં, જપૈં આપ,
જુગ જુગ જાનૈં જગ, બેદહૂઁ  બરનિ ॥ ૪ ॥
મતિ રામ-નામ હી સોં, રતિ રામ-નામ હી સોં,
ગતિ રામ નામ હી કી બિપતિ-હરનિ।
રામ-નામસોં પ્રતીતિ પ્રીતિ રાખે કબહુઁક ,
તુલસી ઢરૈંગે રામ આપની ઢરનિ ॥ ૫ ॥

૧૮૫

લાજ ન લાગત દાસ કહાવત।
સો આચરન બિસારિ સોચ તજિ, જો હરિ તુમ કહઁ ભાવત ॥ ૧ ॥
સકલ સંગ તજિ ભજત જાહિ મુનિ, જપ તપ જાગ બનાવત।
મો-સમ મંદ મહાખલ પાઁવર, કૌન જતન તેહિ પાવત ॥ ૨ ॥
હરિ નિરમલ, મલગ્રસિત હૃદય, અસમંજસ મોહિ જનાવત।
જેહિ સર કાક કંક બક સૂકર, ક્યોં મરાલ તહઁ આવત ॥ ૩ ॥
જાકી સરન જાઇ કોબિદ દારુન ત્રયતાપ બુઝાવત।
તહૂઁ  ગયે મદ મોહ લોભ અતિ, સરગહુઁ  મિટત ન સાવત ॥ ૪ ॥
ભવ-સરિતા કહઁ નાઉ સંત, યહ કહિ ઔરનિ સમુઝાવત।
હૌં તિનસોં હરિ! પરમ બૈર કરિ ,તુમ સોં ભલો મનાવત ॥ ૫ ॥
નાહિંન   ઔર ઠૌર મો કહઁ, તાતે હઠિ નાતો લાવત।
રાખુ સરન ઉદાર-ચૂડ़ામનિ! તુલસિદાસ ગુન ગાવત ॥ ૬ ॥

૧૮૬

કૌન જતન બિનતી કરિયે।
નિજ આચરન બિચારિ હારિ હિય માનિ જાનિ ડરિયે ॥ ૧ ॥
જેહિ સાધન હરિ! દ્રવહુ જાનિ જન સો હઠિ પરિહરિયે।
જાતે બિપતિ-જાલ નિસિદિન દુખ,તેહિ પથ અનસરિયે ॥ ૨ ॥
જાનત હૂઁ મન બચન કરમ પર-હિત કીન્હેં તરિયે।
સો બિપરીત દેખિ પર-સુખ, બિનુ કારન હી જરિયે ॥ ૩ ॥
શ્રુતિ પુરાન સબકો મત યહ સતસંગ સુદૃઢ़ ધરિયે।
નિજ અભિમાન મોહ ઇરિષા બસ તિનહિં  ન આદરિયે ॥ ૪ ॥
સંતત સોઇ પ્રિય મોહિં  સદા જાતેં ભવનિધિ પરિયે।
કહૌં અબ નાથ, કૌન બલતેં સંસાર-સોગ હરિયે ॥ ૫ ॥
જબ કબ નિજ કરુના-સુભાવતેં, દ્રવહુ તૌ નિસ્તરિયે।
તુલસિદાસ બિસ્વાસ આનિ નહિં  , કત પચિ-પચિ મરિયે ॥ ૬ ॥

૧૮૭

તાહિ તેં આયો સરન સબેરેં।
ગ્યાન બિરાગ ભગતિ સાધન કછુ સપનેહુઁ  નાથ! ન મેરેં ॥ ૧ ॥
લોભ-મોહ-મદ-કામ-ક્રોધ રિપુ ફિરત રૈનિ-દિન ઘેરેં।
તિનહિં  મિલે મન ભયો કુપથ-રત, ફિરૈ તિહારેહિ ફેરેં ॥ ૨ ॥
દોષ-નિલય યહ બિષય સોક-પ્રદ કહત સંત શ્રુતિ ટેરેં।
જાનત હૂઁ અનુરાગ તહાઁ અતિ સો, હરિ તુમ્હરેહિ પ્રેરેં ? ॥ ૩ ॥
બિષ પિયૂષ સમ કરહુ અગિનિ હિમ, તારિ સકહુ બિનુ બેરેં।
તુમ સમ ઈસ કૃપાલુ પરમ હિત પુનિ ન પાઇહૌં હેરેં ॥ ૪ ॥
યહ જિય જાનિ રહૌં સબ તજિ રઘુબીર ભરોસે તેરેં।
તુલસિદાસ યહ બિપતિ બાગુરૌ તુમ્હહિં  સોં બનૈ નિબેરેં ॥ ૫ ॥

૧૮૮

મૈં તોહિં  અબ જાન્યો સંસાર।

બાઁધિ ન સકહિં  મોહિ હરિકે બલ,પ્રગટ કપટ-આગાર ॥ ૧ ॥
દેખત હી કમનીય, કછૂ નાહિંન   પુનિ કિયે બિચાર।
જ્યોં કદલીતરુ-મધ્ય નિહારત, કબહુઁ  ન નિકસત સાર ॥ ૨।
તેરે લિયે જનમ અનેક મૈં ફિરત ન પાયોં પાર।
મહામોહ-મૃગજલ-સરિતા મહઁ બોર્ યો હૌં બારહિં  બાર ॥ ૩ ॥
સુનુ ખલ! છલ બલ કોટિ કિયે બસ હોહિં  ન ભગત ઉદાર।
સહિત સહાય તહાઁ બસિ અબ ,જેહિ હૃદય ન નંદકુમાર ॥ ૪ ॥
તાસોં કરહુ ચાતુરી જો નહિં  જાનૈ મરમ તુમ્હાર।
સો પરિ ડરૈ મરૈ રજુ -અહિ તેં, બૂઝૈ નહિં  બ્યવહાર ॥ ૫ ॥
નિજ હિત સુનુ સઠ!હઠ ન કરહિ,જો ચહહિ કુસલ પરિવાર।
તુલસિદાસ પ્રભુકે દાસનિ તજિ ભજહિ જહાઁ મદ માર ॥ ૬ ॥

રાગ ગૌરી
૧૮૯

રામ કહત ચલુ, રામ કહત ચલુ, રામ કહત ચલુ ભાઈ રે।
નાહિં  તૌ ભવ-બેગારિ મહઁ પરિહૈ, છૂટત  અતિ કઠિનાઈ રે ॥ ૧ ॥
બાઁસ પુરાન સાજ-સબ અઠકઠ, સરલ તિકોન ખટોલા રે।
હમહિં  દિહલ કરિ કુટિલ  કરમચઁદ મંદ મોલ બિનુ ડોલા રે ॥ ૨ ॥
બિષમ કહાર માર-મદ-માતે ચલહિં  ન પાઉઁ બટોરા રે।
મંદ બિલંદ અભેરા દલકન પાઇય દુખ ઝકઝૌરા રે ॥ ૩ ॥
કાઁટ કુરાય લપેટન લોટન ઠાવહિં  ઠાઉઁ બઝાઊ રે।
જસ જસ ચલિય દૂરિ તસ તસ નિજ બાસ ન ભેંટ લગાઊ રે ॥ ૪ ॥
મારગ અગમ, સંગ નહિં  સંબલ,નાઉઁ ગાઉઁકર  ભૂલા રે।
તુલસિદાસ ભવ ત્રાસ હરહુ અબ ,હોહુ રામ અનુકૂલા રે ॥ ૫ ॥

૧૯૦

સહજ સનેહી રામસોં તૈં કિયો ન સહજ સનેહ।
તાતેં ભવ-ભાજન ભયો,સુનુ અજહુઁ સિખાવન એહ ॥ ૧ ॥
જ્યોં મુખ મુકુર બિલોકિયે અરુ ચિત ન રહૈ અનુહારિ।

ત્યોં સેવતહુઁ  ન આપને, યે માતુ-પિતા, સુત-નારિ ॥ ૨ ॥
દૈ દૈ સુમન તિલ બાસિકૈ, અરુ ખરિ પરિહરિ રસ લેત।
સ્વારથ હિત ભૂતલ ભરે, મન મેચક, તન સેત ॥ ૩ ॥
કરિ બીત્યો, અબ કરતુ હૈ કરિબે હિત મીત અપાર।
કબહુઁ ન કોઉ રઘુબીર સો નેહ નિબાહનિહાર ॥ ૪ ॥
જાસોં સબ નાતોં ફુરૈ, તાસોં ન કરી પહિચાનિ।
તાતેં કછૂ સમઝ્ યો નહીં , કહા લાભ કહ હાનિ ॥ ૫ ॥
સાઁચો જાન્યો ઝૂઠકો ,ઝૂઠે  કહઁ સાઁચો જાનિ।
કો ન ગયો, કો જાત હૈ,કો ન જૈહૈ કરિ હિતહાનિ ॥ ૬ ॥
બેદ કહ્યો, બુધ કહત હૈં, અરુ હૌહુઁ  કહત હૌં ટેરિ।
તુલસી પ્રભુ સાઁચો હિતૂ, તૂ હિયકી આઁખિન હેરિ ॥ ૭ ॥

૧૯૧

એક સનેહી સાચિલો કેવલ કોસલપાલુ।
પ્રેમ-કનોડ़ો રામસો નહિં  દૂસરો દયાલુ ॥ ૧ ॥
તન-સાથી સબ સ્વારથી, સુર બ્યવહાર-સુજાન।
આરત-અધમ-અનાથ હિત કો રઘુબીર સમાન ॥ ૨ ॥
નાદ નિઠૂર, સમચર સિખી, સલિલ સનેહ ન સૂર।
સસિ સરોગ, દિનકરુબડ़ે, પયદ પ્રેમ-પથ કૂર ॥ ૩ ॥
જાકો મન જાસોં બઁધ્યો, તાકો સુખદાયક સોઇ।
સરલ સીલ સાહિબ સદા સીતાપતિ સરિસ ન કોઇ ॥ ૪ ॥
સુનિ સેવા સહી કો કરૈ, પરિહરૈ કો દૂષન દેખિ।
કેહિ દિવાન દિન દીન કો આદર-અનુરાગ બિસેખિ ॥ ૫ ॥
ખગ-સબરી પિતુ-માતુ જ્યોં માને, કપિ કો કિયે મીત।
કેવટ ભેંટ્યોં ભરત જ્યો, ઐસો કો કહુ પતિત-પુનીત ॥ ૬ ॥
દેહ અભાગહિં  ભાગુ કો, કો રાખૈ સરન સભીત।
બેદ-બિદિત વિરુદાવલી, કબિ-કોબિદ ગાવત ગીત ॥ ૭ ॥
કૈસેઉ પાઁવર પાતકી, જેહિ લઈ નામકી ઓટ।

ગાઁઠી બાઁધ્યો દામ તો, પરખ્યો ન ફેરિ ખર-ખોટ ॥ ૮ ॥
મન મલીન, કલિ કિલબિષી હોત સુનત જાસુ કૃત-કાજ।
સો તુલસી કિયો આપુનો રઘુબીર ગરીબ-નિવાજ ॥ ૯ ॥

૧૯૨

જો પૈ જાનકિનાથ સોં નાતો નેહુ ન નીચ।
સ્વારથ-પરમારથ કહા, કલિ કુટિલ  બિગોયો બીચ ॥ ૧ ॥
ધરમ બરન આશ્રમનિકે પૈયત પોથિહી પુરાન।
કરતબ બિનુ બેષ દેખિયે, જ્યોં સરીર બિનુ પ્રાન ॥ ૨ ॥

બિહિત
બેદ—–સાધન સબૈ, સુનિયત દાયક ફલ ચારિ।
બિદિત
રામ પ્રેમ બિનુ જાનિબો જૈસે સર-સરિતા બિનુ બારિ ॥ ૩ ॥
નાના પથ નિરબાનકે, નાના બિધાન બહુ ભાઁતિ।
તુલસી તૂ મેરે કહે જપુ રામ-નામ દિન-રાતિ ॥ ૪ ॥

૧૯૩

અજહુઁ આપને રામકે કરતબ સમુઝત હિત હોઇ।
કહઁ તૂ,કહઁ કોસલધની, તોકો કહા કહત સબ કોઇ ॥ ૧ ॥
રીઝિ નિવાજ્યો કબહિં  તૂ, કબ ખીઝિ દઈ તોહિં  ગારિ।
દરપન બદન નિહારિકૈ, સુબિચારિ માન હિય હારિ ॥ ૨ ॥
બિગરી જનમ અનેકકી સુધરત પલ લગૈ ન આધુ।
’પાહિ કૃપાનિધિ’ પ્રેમસોં કહે કો ન રામ કિયો સાધુ ॥ ૩ ॥
બાલમીકિ-કેવટ-કથા, કપિ-ભીલ-ભાલુ-સનમાન।
સુનિ સનમુખ જો ન રામસોં, તિહિ કો ઉપદેસહિ ગ્યાન ॥ ૪ ॥
કા સેવા સુગ્રીવકી, કા પ્રીતિ-રીતિ-નિરબાહુ।
જાસુ બંધુ બધ્યો બ્યાધ જ્યોં, સો સુનત સોહાત ન કાહુ ॥ ૫ ॥
ભજન બિભીષનકો કહા, ફલ કહા દિયો રઘુરાજ।
રામ ગરીબ-નિવાજકે બડ़ી બાઁહ-બોલકી લાજ ॥ ૬ ॥

જપહિ નામ રઘુનાથકો, ચરચા દૂસરી ન ચાલુ।
સુમુખ,સુખદ,સાહિબ,સુધી,સમરથ,કૃપાલુ,નતપાલુ ॥ ૭ ॥
સજલ નયન,ગદગદગિરા, ગહબર મન,પુલક સરીર।
ગાવત ગુનગન રામકે કેહિકી ન મિટી ભવ-ભીર ॥ ૮ ॥
પ્રભુ કૃતગ્ય સરબસ્ય હૈં,પરિહરુ પાછિલી ગલાનિ।
તુલસી તોસોં રામસોં કછુ નઈ ન જાન-પહિચાનિ ॥ ૯ ॥

૧૯૪

જો અનુરાગ ન રામ સનેહી સોં।
તૌ લહ્યો લાહુ કહા નર-દેહી સોં ॥ ૧ ॥

જો તનુ ધરિ, પરિહરિ સબ સુખ, ભયે સુમતિ રામ-અનુરાગી।
સો તનુ પાઇ અઘાઇ કિયે અઘ, અવગુન-ઉદધિ અભાગી ॥ ૨ ॥
ગ્યાન-બિરાગ,જોગ-જપ,તપ-મખ,જગ મુદ-મગ નહિં  થોરે।
રામ-પ્રેમ બિનુ નેમ જાય જૈસે મૃગ-જલ-જલધિ-હિલોરે ॥ ૩ ॥
લોક-બિલોકિ, પુરાન-બેદિ સુનિ, સમુઝિ-બૂઝિ ગુરુ-ગ્યાની।
પ્રીતિ-પ્રતીતિ રામ-પદ-પંકજ સકલ-સુમંગલ-ખાની ॥ ૪ ॥
અજહુઁ જાનિ જિય, માનિ હારિ હિય, હોઇ પલક મહઁ નીકો।
સુમિરુ સનેહસહિત હિત રામહિં  , માનુ મતો તુલસીકો ॥ ૫ ॥

૧૯૫

બલિ જાઉઁ હૌં રામ ગુસાઈં ।કીજે કૃપા આપની નાઈં ॥ ૧ ॥
પરમારથ સુરપુર-સાધન સબ સ્વારથ સુખદ ભલાઈ।
કલિ સકોપ લોપી સુચાલ, નિજ કઠિન કુચાલ ચલાઈ ॥ ૨ ॥
જહઁ જહઁ ચિત ચિતવત હિત, તહઁ નિત નવ બિષાદ અધિકાઈ।
રુચિ-ભાવતી ભભરિ ભાગહિ, સમુહાહિં  અમિત અનભાઈ ॥ ૩ ॥
આધિ-મગન મન, બ્યાધિ-બિકલ તન,બચન મલીન ઝુઠાઈ ।
એતેહુઁ  પર તુમસોં તુલસીકી પ્રભુ સકલ સનેહ સગાઈ ॥ ૪ ॥

૧૯૬

કાહેકો ફિરત મન, કરત બહુ જતન,

મિટૈ ન દુખ બિમુખ રઘુકુલ-બીર।
કીજૈ જો કોટિ ઉપાઇ,ત્રિબિધ તાપ ન જાઇ,

કહ્યો જો ભુજ ઉઠાય મુનિબર કીર ॥ ૧ ॥
સહજ ટેવ બિસારિ તુહી ધૌં દેખુ બિચારિ,
મિલૈ ન મથત બારિ ઘૃત બિનુ છીર।
સમુઝિ તજહિ ભ્રમ, ભજહિ પદ-જુગમ,
સેવત સુગમ, ગુન ગહન ગંભીર ॥ ૨ ॥
આગમ નિગમ ગ્રંથ, રિષિ-મુનિ, સુર-સંત,
સબ હી કો એક મત સુનુ, મતિધીર।
તુલસિદાસ પ્રભુ બિનુ પિયાસ મરૈ પસુ,

જદ્યપિ હૈ નિકટ સુરસરિ-તીર ॥ ૩ ॥
૧૯૭

નાહિન ચરન-રતિ તાહિ તેં સહૌં બિપતિ,
કહત શ્રુતિ સકલ મુનિ મતિધીર।
બસૈ જો સસિ-ઉછંગ  સુધા-સ્વાદિત કુરંગ,
તાહિ ક્યોં ભ્રમ નિરખિ રબિકર-નીર ॥ ૧ ॥
સુનિય નાના પુરાન, મિટત નાહિં  અગ્યાન,
પઢ़િય ન સમુઝિય જિમિ ખગ કીર।
બઁધત બિનહિં  પાસ સેમર-સુમન-આસ,

કરત ચરત તેઇ ફલ બિનુ હીર ॥ ૨ ॥
કછુ ન સાધન-સિધિ, જાનૌં ન નિગમ-બિધિ,
નહિં  જપ-તપ, બસ મન, ન સમીર।
તુલસિદાસ ભરોસ પરમ કરુના-કોસ,

પ્રભુ હરિહૈં બિષમ ભવભીર ॥ ૩ ॥
રાગ ભૈરવી
૧૯૮

મન પછિતૈહૈ અવસર બીતે।
દુરલભ દેહ પાઇ હરિપદ ભજુ , કરમ, બચન અરુ હી તે ॥ ૧ ॥
સહસબાહુ દસબદન આદિ નૃપ બચે ન કાલ બલીતે।

હમ-હમ કરિ ધન-ધામ સઁવારે, અંત ચલે ઉઠિ રીતે ॥ ૨ ॥
સુત બનિતાદિ જાનિ સ્વારથરત, ન કરુ નેહ સબહી તે।
અંતહુ તોહિં  તજૈંગે પામર! તૂ ન તજૈ અબહી તે ॥ ૩ ॥
અબ નાથહિં  અનુરાગુ, જાગુ જડ़, ત્યાગુ દુરાસા જી તે।

ન
બુઝે—-કામ અગિનિ તુલસી કહુઁ , બિષય-ભોગ બહુ ઘી તે ॥ ૪ ॥

કિ
૧૯૯

કાહે કો ફિરત મૂઢ़ મન ધાયો।
તજિ હરિ-ચરન-સરોજ સુધારસ, રબિકર-જલ લય લાયો ॥ ૧ ॥
ત્રિજગ દેવ નર અસુર અપર જગ જોનિ સકલ ભ્રમિ આયો।
ગૃહ બનિતા, સુત, બંધુ ભયે બહુ , માતુ-પિતા જિન્હ જાયો ॥ ૨ ॥
જાતે નિરય-નિકાય નિરંતર, સોઇ ઇન્હ તોહિ સિખાયો।
તુવ હિત હોઇ, કટૈ ભવ-બંધન, સો મગુ તોહિ ન બતાયો ॥ ૩ ॥
અજહુઁ બિષય કહઁ જતન કરત, જદ્યપિ બહુબિધિ  ડહઁકાયો।
પાવક-કામ ભોગ-ઘૃત તેં સઠ, કૈસે પરત બુઝાયૌ ॥ ૪ ॥
બિષયહીન દુખ, મિલે બિપતિ અતિ, સુખ સપનેહુઁ  નહિં  પાયો।
ઉભય પ્રકાર પ્રેત-પાવક જ્યોં ધન દુખપ્રદ શ્રુતિ ગાયો ॥ ૫ ॥
છિન-છિન છીન હોત જીવન, દુરલભ તનુ બૃથા ગઁવાયો।
તુલસિદાસ હરિ ભજહિ આસ તજિ, કાલ -ઉરગ જગ ખાયો ॥ ૬ ॥

૨૦૦

તાઁબે સો પીઠિ મનહુઁ  તન પાયો।
નીચ,મીચ જાનત ન સીસ પર, ઈસ નિપટ બિસરાયો ॥ ૧ ॥
અવનિ રવનિ, ધન-ધામ, સુહૃદ-સુત, કો ન ઇન્હહિં  અપનાયો ?
કાકે ભયે, ગયે સઁગ કાકે, સબ સનેહ છલ-છાયો ॥ ૨ ॥
જિન્હ ભૂપનિ જગ-જીતિ, બાઁધિ જમ, અપની બાઁહ બસાયો।
તેઊ કાલ કલેઊ કીન્હે, તૂ ગિનતી કબ આયો ॥ ૩ ॥

દેખુ બિચારિ, સાર કા સાઁચો,કહા નિગમ નિજુ ગાયો।
ભજિહિં  ન અજહુઁ સમુઝિ તુલસી તેહિ,જેહિ મહેસ મન લાયો ॥ ૪ ॥

૨૦૧

લાભ કહા માનુષ-તનુ પાયે।
કાય-બચન-મન સપનેહુઁ  કબહુઁક  ઘટત ન કાજ પરાયે ॥ ૧ ॥
જો સુખ સુરપુર-નરક, ગેહ-બન આવત બિનહિં  બુલાયે।
તેહિ સુખ કહઁ બહુ જતન કરત મન, સમુઝત નહિં  સમુઝાયે ॥ ૨ ॥
પર-દારા, પરદ્રોહ, મોહબસ કિયે મૂઢ़ મન ભાયે।
ગરભબાસ દુખરાસિ જાતના તીબ્ર બિપતિ બિસરાયે ॥ ૩ ॥
ભય-નિદ્રા, મૈથુન-અહાર, સબકે સમાન જગ જાયે।
સુર-દુરલભ તનુ ધરિ ન ભજે હરિ મદ અભિમાન ગવાઁયે ॥ ૪ ॥
ગઈ ન નિજ-પર-બુદ્ધિ સુદ્ધ હ્વે રહે ન રામ-લય લાયે।
તુલસિદાસ યહ અવસર બીતે કા પુનિ કે પછિતાયે ॥ ૫ ॥

૨૦૨

કાજુ કહા નરતનુ ધરિ સાર્ યો।
પર-ઉપકાર સાર શ્રુતિકો જો, સો ધોખેહુ ન બિચાર્ યો ॥ ૧ ॥
દ્વૈત મૂલ, ભય-સૂલ, સોક-ફલ, ભવતરુ ટરૈ ન ટાર્ યૌ।
રામભજન-તીછન કુઠાર લૈ સો નહિં  કાટિ નિવાર્ યો ॥ ૨ ॥
સંસય-સિંધુ   નામ બોહિત ભજિ નિજ આતમા ન તાર્ યો।
જનમ અનેક વિવેકહીન બહુ જોનિ ભ્રમત નહિં  હાર્ યો ॥ ૩ ॥
દેખિ આનકિ સહજ સંપદા દ્વેષ-અનલ મન-જાર્ યો।
સમ,દમ,દયા,દીન-પાલન, સીતલ હિય હરિ ન સઁભાર્ યો ॥ ૪ ॥
પ્રભુ ગુરુ પિતા સખા રઘુપતિ તૈં મન ક્રમ બચન બિસાર્ યો।
તુલસિદાસ યહિ આસ, સરન રાખિહિ જેહિ ગીધ ઉધાર્ યો ॥ ૫ ॥

૨૦૩

શ્રીહરિ-ગુરુ-પદ-કમલ ભજહુ મન તજિ અભિમાન।
જેહિ સેવત પાઇય હરિ સુખ-નિધાન ભગવાન ॥ ૧ ॥

પરિવા પ્રથમ પ્રેમ બિનુ રામ-મિલન અતિ દૂરિ।
જદ્યપિ નિકટ હૃદય નિજ રહે સકલ ભરિપૂરિ ॥ ૨ ॥
દુઇજ દ્વેત-મતિ છાડ़િ ચરહિ મહિ-મંડલ ધીર।
બિગત મોહ-માયા-મદ હૃદય બસત રઘુબીર ॥ ૩ ॥
તીજ ત્રિગુન-પર પરમ પુરુષ શ્રીરમન મુકુંદ ।
ગુન સુભાવ ત્યાગે બિનુ દુરલભ પરમાનંદ ॥ ૪ ॥
ચૌથિ ચારિ પરિહરહુ બુદ્ધિ-મન-ચિત-અહંકાર।
બિમલ બિચાર પરમપદ નિજ સુખ સહજ ઉદાર ॥ ૫ ॥
પાઁચઇ પાઁચ પરસ,રસ,સબ્દ,ગંધ અરુ રૂપ।
ઇન્હ કર કહા ન કીજિયે, બહુરિ  પરબ ભવ-કૂપ ॥ ૬ ॥
છઠ ષટબરગ કરિય જય જનકસુતા-પતિ લાગિ।
રઘુપતિ-કૃપા-બારિ બિનુ નહીં  બુતાઇ લોભાગિ ॥ ૭ ॥
સાતૈં સપ્તધાતુ-નિરમિત તનુ કરિય બિચાર।
તેહિ તનુ કેર એક ફલ, કીજૈ પર-ઉપકાર ॥ ૮ ॥
આઠઇઁ આઠ પ્રકૃતિ -પર નિરબિકાર શ્રીરામ।
કેહિ પ્રકાર પાઇય હરિ, હૃદય બસહિં  બહુ કામ ॥ ૯ ॥
નવમી નવદ્વાર-પુર બસિ જેહિ ન આપુ ભલ કીન્હ।
તે નર જોનિ અનેક ભ્રમત દારૂન દુખ લીન્હ ॥ ૧૦ ॥
દસઇઁ દસહુ કર સંજમ જો ન કરિય જિય જાનિ।
સાધન બૃથા હોઇ સબ મિલહિં  ન સારંગપાનિ।૧૧ ॥
એકાદસી એક મન બસ કૈ સેવહુ જાઇ।
સોઇ બ્રત કર ફલ પાવૈ આવાગમન નસાઇ ॥ ૧૨ ॥
દ્વાદસિ દાન દેહુ અસ, અભય હોઇ ત્રેલોક।
પરહિત-નિરત સો પારન બહુરિ  ન બ્યાપત સોક ॥ ૧૩ ॥
તેરસિ તીન અવસ્થા તજહુ , ભજહુ ભગવંત।
મન-ક્રમ-બચન-અગોચર, બ્યાપક, બ્યાપ્ય, અનંત ॥ ૧૪ ॥
ચૌદસિ ચૌદહ ભુવન અચર-ચર-રૂપ ગોપાલ।
ભેદ ગયે બિનુ રઘુપતિ અતિ ન હરહિં  જગ-જાલ ॥ ૧૫ ॥

પૂનોં પ્રેમ-ભગતિ-રસ હરિ-રસ જાનહિં  દાસ।
સમ, સીતલ, ગત-માન, ગ્યાનરત, બિષય-ઉદાસ ॥ ૧૬ ॥
ત્રિબિધ સૂલ હોલિય જરે, ખેલિય અબ ફાગુ।
જો જિય ચહસિ પરમસુખ, તૌ યહિ મારગ લાગુ ॥ ૧૭ ॥
શ્રુતિ-પુરાન-બુધ-સંમત ચાઁચરિ ચરિત મુરારિ।
કરિ બિચાર ભવ તરિય, પરિય ન કબહુઁ જમધારિ ॥ ૧૮ ॥
સંસય-સમન, દમન દુખ, સુખનિધાન હરિ એક।
સાધુ-કૃપા બિનુ મિલહિં  ન, કરિય ઉપાય અનેક ॥ ૧૯ ॥
ભવ સાગર કહઁ નાવ સુદ્ધ સંતનકે ચરન।
તુલસિદાસ પ્રયાસ બિનુ મિલહિં  રામ દુખહરન ॥ ૨૦ ॥

રાગ કાન્હરા
૨૦૪

જો મન લાગૈ રામચરન અસ।
દેહ-ગેહ-સુત-બિત-કલત્ર મહઁ મગન હોત બિનુ જતન કિયે જસ ॥ ૧ ॥
દ્વંદ્વરહિત, ગતમાન, ગ્યાનરત, બિષય-બિરત ખટાઇ નાના કસ।
સુખનિધાન સુજાન કોસલપતિ હ્વે પ્રસન્ન, કહુ , ક્યોં ન હોંહિ બસ ॥ ૨ ॥
સર્વભૂત-હિત, નિર્બ્યલીક ચિત, ભગતિ-પ્રેમ દૃઢ़ નેમ, એકરસ।
તુલસિદાસ યહ હોઇ તબહિં  જબ દ્રવૈ ઈસ, જેહિ હતો સીસદસ ॥ ૩ ॥

૨૦૫

જો મન ભજ્યો ચહૈ હરિ-સુરતરુ।
તૌ તજ બિષય-બિકાર, સાર ભજ, અજહૂઁ જો મૈં કહૌં સોઇ કરુ ॥ ૧ ॥
સમ,સંતોષ, બિચાર બિમલ અતિ, સતસંગતિ,યર ચારિ દૃઢ़ કરિ ધરુ।
કામ- ક્રોધ અરુ લોભ-મોહ-મદ, રાગ-દ્વેષ નિસેષ કરિ પરિહરુ ॥ ૨ ॥
શ્રવન કથા, મુખ નામ, હૃદય હરિ, સિર પ્રનામ, સેવા કર અનુસરુ।
નયનનિ નિરખિ કૃપા-સમુદ્ર હરિ અગ-જગ-રૂપ ભૂપ સીતાબરુ ॥ ૩ ॥
ઇહૈ ભગતિ, બૈરાગ્ય-ગ્યાન યહ, હરિ-તોષન યહ સુભ બ્રત આચરુ।
તુલસિદાસ સિવ-મત મારગ યહિ ચલત સદા સપનેહુઁ  નાહિંન   ડરુ ॥ ૪ ॥

૨૦૬

નાહિન ઔર કોઉ સરન લાયક દૂજો શ્રીરઘુપતિ-સમ બિપતિ-નિવારન।
કાકો સહજ સુભાઉ સેવકબસ, કાહિ પ્રનત પરપ્રીતિ અકારન ॥ ૧ ॥
જન-ગુન અલપ ગનત સુમેરુ કરિ, અવગુન કોટિ બિલોકિ બિસારન।
પરમ કૃપાલુ, ભગત-ચિંતામનિ  ,બિરદ પુનીત, પતિતજન-તારન ॥ ૨ ॥
સુમિરત સુલભ,દાસ-દુખ હરિ ચલત તુરત, પટપીત સઁભાર ન।
સાખિ પુરાન-નિગમ-અગમ સબ, જાનત દ્રુપદ-સુતા અરુ બારન ॥ ૩ ॥
જાકો જસ ગાવત કબિ-કોબિદ, જિન્હકે લોભ-મોહ,મદ-માર ન।
તુલસિદાસ તજિ આસ સકલ ભજુ , કોસલપતિ મુનિબધૂ-ઉધારન ॥ ૪ ॥

૨૦૭

ભજિબે લાયક, સુખદાયક રઘુનાયક સરિસ સરનપ્રદ દૂજો નાહિન।
આનઁદભવન, દુખદવન, સોકસમન રમારમન ગુન ગનત સિરાહિં  ન ॥ ૧ ॥
આરત, અધમ, કુજાતિ, કુટિલ, ખલ, પતિત, સભીત કહુઁ  જે સમાહિં  ન।
સુમિરત નામ બિબસહૂઁ બારક પાવત સો પદ, જહાઁ સુર જાહિં  ન ॥ ૨ ॥
જાકે પદ-કમલ લુબ્ધ મુનિ-મધુકર, બિરત જે પરમ સુગતિહુ લુભાહિં  ન।
તુલસિદાસ સઠ તેહિ ન ભજસિ કસ, કારુનિક જો અનાથહિં  દાહિન ॥ ૩ ॥

રાગ કલ્યાણ
૨૦૮

નાથ સોં કૌન બિનતી કહિ સુનાવૌં।
ત્રિબિધ બિધિ અમિત અવલોકિ અઘ આપને,
સરન સનમુખ હોત સકુચિ સિર નાવૌં ॥ ૧ ॥
બિરચિ હરિભગતિકો બેષ બર ટાટિકા,
કપટ-દલ હરિત પલ્લવનિ છાવૌં।
નામલગિ લાઇ લાસા લલિત-બચન કહિ,
બ્યાધ જ્યોં બિષય-બિહઁગનિ બઝાવૌં ॥ ૨ ॥
કુટિલ સતકોટિ મેરે રોમપર વારિયહિ,
સાધુ ગનતીમેં પહલેહિ ગનાવૌં।

પરમ બર્બર ખર્બ ગર્બ-પર્બત ચઢ્યો,
અગ્ય સર્બગ્ય,જન-મનિ જનાવૌં ॥ ૩।
સાઁચ કિધૌં ઝૂઠ  મોકો કહત કોઉ-
કોઉ રામ! રાવરો, હૌં તુમ્હરો કહાવૌં।
બિરદકી લાજ કરિ દાસ તુલસિહિં  દેવ!
લેહુ અપનાઇ અબ દેહુ જનિ બાવૌ ॥ ૪ ॥

૨૦૯

નાહિનૈ નાથ! અવલંબ મોહિ આનકી।
કરમ-મન-બચન પન સત્ય કરુનાનિધે!

એક। ગતિ રામ! ભવદીય પદત્રાનકી ॥ ૧ ॥
કોહ-મદ-મોહ-મમતાયતન જાનિ મન,

બાત નહિ જાતિ કહિ ગ્યાન-બિગ્યાનકી।
કામ-સંકલપ ઉર નિરખિ બહુ બાસનહિં  ,

આસ નહિં  એકહૂ આઁક નિરબાનકી ॥ ૨ ॥
બેદ-બોધિત કરમ ધરમ બિનુ અગમ અતિ,
જદપિ જિય લાલસા અમરપુર જાનકી।
સિદ્ધ-સુર-મનુજ દનુજાદિસેવત કઠિન,
દ્રવહિં  હઠજોગ દિયે ભોગ બલિ પ્રાનકી ॥ ૩ ॥
ભગતિ દુરલભ પરમ, સંભુ-સુક-મુનિ-મધુપ,
પ્યાસ પદકંજ-મકરંદ-મધુપાનકી।
પતિત-પાવન સુનત નામ બિસ્રામકૃત,
ભ્રમિત પુનિ સમઝિ ચિત ગ્રંથિ અભિમાનકી ॥ ૪ ॥
નરક-અધિકાર મમ ઘોર સંસાર-તમ-
કૂપકહીં , ભૂપ! મોહિ સક્તિ આપાનકી।
દાસતુલસી સોઉ ત્રાસ નહિ ગનત મન,
સુમિરિ ગુહ ગીધ ગજ ગ્યાતિ હનુમાનકી ॥ ૫ ॥

૨૧૦

ઔરુ કહઁ ઠૌરુ રઘુબંસ-મનિ! મેરે।
પતિત-પાવન પ્રનત-પાલ અસરન-સરન,

બાઁકુરે બિરુદ બિરુદૈત કેહિ કેરે ॥ ૧ ॥
સમુઝિ જિય દોસ અતિ રોસ કરિ રામ જો,

કરત નહિં  કાન બિનતી બદન ફેરે।
તદપિ હ્વે નિડર હૌં કહૌં કરુના-સિંધુ  ,

ક્યોંઽબ રહિ જાત સુનિ બાત બિનુ હેરે ॥ ૨ ॥
મુખ્ય રુચિ બસિબેકી પુર રાવરે,

રામ! તેહિ રુચિહિ કામાદિ ગન ઘેરે।
અગમ અપબરગ, અરુ સરગ સુકૃતૈકફલ,

નામ-બલ ક્યોં બસૌં જમ-નગર નેરે ॥ ૩ ॥
કતહુઁ  નહિં  ઠાઉઁ , કહઁ જાઉઁ કોસલનાથ!

દીન બિતહીન હૌં, બિકલ બિનુ ડેરે।
દાસ તુલસિહિ બાસ દેહુ અબ કરિ કૃપા,

બસત ગજ ગીધ બ્યાધાદિ જેહિ ખેરે ॥ ૪ ॥
૨૧૧

કબહુઁ રઘુબંસમનિ ! સો કૃપા કરહુગે।
જેહિ કૃપા બ્યાધ, ગજ, બિપ્ર, ખલ નર તરે,

તિન્હહિ સમ માનિ મોહિ નાથ ઉદ્ધરહુગે ॥ ૧ ॥
જોનિ બહુ જનમિ કિયે કરમ ખલ બિબિધ બિધિ,

અધમ આચરન કછુ હૃદય નહિ ધરહુગે।
દીનહિત! અજિત સરબગ્ય સમરથ પ્રનતપાલિ,

ચિત મૃદુલ નિજ ગુનનિ અનુસરહુગે ॥ ૨ ॥
મોહ-મદ-માન-કામાદિ ખલમંડલી,

સકુલ નિરમૂલ કરિ દુસહ દુખ હરહુગે।
જોગ-જપ-જગ્ય-બિગ્યાન તે અધિક અતિ,

અમલ દૃઢ़ ભગતિ દૈ પરમ સુખ ભરહુગે ॥ ૩ ॥
મંદજન-મૌલિમનિ સકલ, સાધનહીન,

કુટિલ મન, મલિન જિય જાનિ જો ડરહુગે।
દાસતુલસી બેદ-બિદિત બિરુદાવલી,

બિમલ જસ નાથ! કેહિ ભાઁતિ બિસ્તરહુગે ॥ ૪ ॥

રાગ કેદારા
૨૧૨

રઘુપતિ બિપતિ-દવન।
પરમ કૃપાલુ, પ્રનત-પ્રતિપાલક, પતિત-પાવન ॥ ૧ ॥
કૂર, કુટિલ, કુલહીન,દીન,અતિ મલિન જવન।
સુમિરત નામ રામ પઠયે સબ અપને ભવન ॥ ૨ ॥
ગજ-પિંગલા  -અજામિલ-સે ખલ ગનૈ ધૌં કવન।
તુલસિદાસ પ્રભુ કેહિ ન દીન્હિ ગતિ જાનકી-રવન ॥ ૩ ॥

૨૧૩

હરિ-સમ આપદા-હરન।
નહિ કોઉ સહજ કૃપાલુ દુસહ દુખ-સાગર-તરન ॥ ૧ ॥
ગજ નિજ બલ અવલોકિ કમલ ગહિ ગયો સરન।
દીન બચન સુનિ ચલે ગરુડ़ તજિ સુનાભ-ધરન ॥ ૨ ॥
દ્રુપદસુતાકો લગ્યો દુસાસન નગન કરન।
’હા હરિ પાહિ’ કહત પૂરે પટ બિબિધ બરન ॥ ૩ ॥
ઇહે જાનિ સુર-નર-મુનિ-કોબિદ સેવત ચરન।
તુલસિદાસ પ્રભુ કો ન અભય કિયો નૃગ-ઉદ્ધરન ॥ ૪ ॥

રાગ કલ્યાન
૨૧૪

ઐસી કૌન પ્રભુકી રીતિ ?

બિરદ હેતુ પુનીત પરિહરિ પાઁવરનિ પર પ્રીતિ ॥ ૧ ॥
ગઈ મારન પૂતના કુચ કાલકૂટ લગાઈ।
માતુકી ગતિ દઈ તાહિ કૃપાલુ જાદવરાઇ ॥ ૨ ॥
કામમોહિત ગોપિકનિપર કૃપા અતુલિત કીન્હ।
જગત-પિતા બિરંચિ  જિન્હકે ચરનકી રજ લીન્હ ॥ ૩ ॥
નેમતેં સિસુપાલ દિન પ્રતિ દેત ગનિ ગનિ ગારિ।
કિયો લીન સુ આપમેં હરિ રાજ-સભા મઁઝારિ ॥ ૪ ॥

બ્યાધ ચિત દૈ ચરન માર્ યો મૂઢ़મતિ મૃગ જાનિ।
સો સદેહ સ્વલોક પઠયો પ્રગટ કરિ નિજ બાનિ ॥ ૫ ॥
કૌન તિન્હકી કહૈ જિન્હકે સુકૃત અરુ અઘ દોઉ।
પ્રગટ પાતકરૂપ તુલસી સરન રાખ્યો સોઉ ॥ ૬ ॥

૨૧૫

શ્રીરઘુબીરકી યહ બાનિ।
નીચહૂ સોં કરત નેહ સુપ્રીતિ મન અનુમાનિ ॥ ૧ ॥
પરમ અધમ નિષાદ પાઁવર, કૌન તાકી કાનિ ?

લિયો સો ઉર લાઇ સુત જ્યૌં પ્રેમકો પહિચાનિ ॥ ૨ ॥
ગીધ કૌન દયાલુ, જો બિધિ રચ્યો હિંસા   સાનિ ?

જનક જ્યોં રઘુનાથ તાકહઁ દિયો જલ નિજ પાનિ ॥ ૩ ॥
પ્રકૃતિ -મલિન કુજાતિ સબરી સકલ અવગુન-ખાનિ।
ખાત તાકે દિયે ફલ અતિ રુચિ બખાનિ બખાનિ ॥ ૪ ॥
રજનિચર અરુ રિપુ બિભીષન સરન આયો જાનિ।
ભરત જ્યોં ઉઠિ તાહિ ભૈંટત દેહ-દસા ભુલાનિ ॥ ૫ ॥
કૌન સુભગ સુસીલ બાનર, જિનહિં  સુમિરત હાનિ।
કિયે તે સબ સખા, પૂજે ભવન અપને આનિ ॥ ૬ ॥
રામ સહજ કૃપાલુ કોમલ દીનહિત દિનદાનિ।
ભજહિ ઐસે પ્ષભુહિ તુલસી કુટિલ  કપટ ન ઠાનિ ॥ ૭ ॥

૨૧૬

હરિ તજ ઔર ભજિયે કાહિ ?

નાહિનૈ કોઉ રામ સો મમતા પ્રનતપર જાહિ ॥ ૧ ॥
કનકકસિપુ બિરંચિકો  જન કરમ મન અરુ બાત।
સુતહિં  દુખવત બિધિ ન બરજ્યો કાલકે ઘર જાત ॥ ૨ ॥
સંભુ-સેવક જાન જગ, બહુ બાર દિયે દસ સીસ।
કરત રામ-બિરોધ સો સપનેહુ ન હટક્યો ઈસ ॥ ૩ ॥
ઔર દેવનકી કહા કહૌં, સ્વારથહિકે મીત।

કબહુ કાહુ ન રાખ લિયો કોઉ સરન ગયઉ સભીત ॥ ૪ ॥
કો ન સેવત દેત સંપતિ લોકહૂ યહ રીતિ।
દાસતુલસી દીનપર એક રામ હી કી પ્રીતિ ॥ ૫ ॥

૨૧૭

જો પૈ દૂસરો કોઉ હોઇ।
તૌ હૌં બારહિ બાર પ્રભુ કત દુખ સુનાવૌં રોઇ ॥ ૧ ॥
કાહિ મમતા દીનપર, કાકો પતિતપાવન નામ।
પાપમૂલ અજામિલહિ કેહિ દિયો અપનો ધામ ॥ ૨ ॥
રહે સંભુ બિરંચિ  સુરપતિ લોકપાલ અનેક।
સોક-સરિ બૂડ़ત કરીસહિ દઈ કાહુ ન ટેક ॥ ૩ ॥
બિપુલ-ભૂપતિ-સદહિ મહઁ નર-નારિ કહ્યો ’પ્રભુ પાહિ’।
સકલ સમરથ રહે, કાહુ ન બસન દીન્હોં તાહિ ॥ ૪ ॥
એક મુખ ક્યોં કહૌં કરુનાસિંધુકે   ગુન-ગાથ ?

ભક્તહિત ધરિ દેહ કાહ ન કિયો કોસલનાથ! ॥ ૫ ॥
આપસે કહુઁ  સૌંપિયે મોહિ જો પૈ અતિહિ ઘિનાત।
દાસતુલસી ઔર બિધિ ક્યોં ચરન પરિહરિ જાત ॥ ૬ ॥

૨૧૮

કબહિ દેખાઇહૌ હરિ ચરન।
સમન સકલ કલેસ કલિ-મલ ,સકલ મંગલ- કરન ॥ ૧ ॥
સરદ-ભવ સુંદર તરુનતર અરુન-બારિજ-બરન।
લચ્છિ-લાલિત-લલિત કરતલ છબિ અનૂપમ ધરન ॥ ૨ ॥
ગંગ-જનક અનંગ-અરિ-પ્રિય કપટ-બટુ બલિ-છરન।
બિપ્રતિય નૃગ બધિકકે દુખ-દોસ દારુન દરન ॥ ૩।
સિદ્ધ-સુર-મુનિ-બૃંદ-બંદિત સુખદ સબ કહઁ સરન।
સકૃત ઉર આનત જિનહિં  જન હોત તારન-તરન ॥ ૪ ॥
કૃપાસિંધુ   સુજાન રઘુબર પ્રનત-આરતિ-હરન।
દરસ-આસ-પિયાસ તુલસીદાસ ચાહત મરન ॥ ૫ ॥

૨૧૯

દ્વાર હૌં ભોર હી કો આજુ।
રટત રિરિહા આરિ ઔર ન, કૌર હી તેં કાજુ ॥ ૧ ॥
કલિ કરાલ દુકાલ દારુન, સબ કુભાઁતિ કુસાજુ।
નીચ જન, મન ઊઁચ  જૈસી કોઢઁમેંકી  ખાજુ ॥ ૨ ॥
હહરિ હિયમેં સદય બૂઝ્યો જાઇ સાધુ-સમાજુ।
મોહુસે કહુઁ  કતહુઁ  કોઉ, તિન્હ કહ્યો કોસલરાજુ ॥ ૩ ॥
દીનતા-દારિદ દલૈ કો કૃપાબારિધિ બાજુ।
દાનિ દસરથરાયકે, તૂ બાનઇત સિરતાજુ ॥ ૪ ॥
જનમકો ભૂખો ભિખારી હૌં ગરીબનિવાજુ।
પેટ ભરિ તુલસિહિ જેંવાઇય ભગતિ-સુધા સુનાજુ ॥ ૫ ॥

૨૨૦

કરિય સઁભાર, કોસલરાય!
ઔર ઠૌર ન ઔર ગતિ, અવલંબ નામ બિહાય ॥ ૧ ॥
બૂઝિ અપની આપનો હિતુ આપ બાપ ન માય।
રામ! રાઉર નામ ગુર,સુર,સ્વામિ,સખા,સહાય ॥ ૨ ॥
રામરાજ ન ચલે માનસ-મલિનકે છલ છાય।
કોપ તેહિ કલિકાલ કાયર મુએહિ ઘાલત ઘાય ॥ ૩ ॥
લેત કેહરિકો બયર જ્યોં ભૈક હનિ ગોમાય।
ત્યોંહિ રામ-ગુલામ જાનિ નિકામ દેત કુદાય ॥ ૪ ॥
અકનિ યાકે કપટ-કરતબ, અમિત અનય-અપાય।
સુખિ હરિપુર બસત હોત પરીછિતહિ પછિતાય ॥ ૫ ॥
કૃપાસિંધુ  ! બિલોકિયે, જન-મનકી સાઁસતિ સાય।
સરન આયો, દેવ! દીનદયાલુ! દેખન પાય ॥ ૬ ॥
નિકટ બોલિ ન બરજિયે, બલિ જાઉઁ , હનિય ન હાય।
દેખિહૈં હનુમાન ગોમુખ નાહરનિકે ન્યાય ॥ ૭ ॥
અરુન મુખ, ભ્રૂ બિકટ, પિંગલ   નયન રોષ-કષાય।

બીર સુમિરિ સમીરકો ઘટિહૈ ચપલ ચિત ચાય ॥ ૮ ॥
બિનય સુનિ બિહઁસે અનુજસોં બચનકે કહિ ભાય।
’ભલી કહી’ કહ્યો લષન હૂઁ  હઁસિ ,બને સકલ બનાય ॥ ૯ ॥
દઈ દીનહિં  દાદિ, સો સુનિ સુજન-સદન બધાય।
મિટે સંકટ-સોચ, પોચ-પ્રપંચ, પાપ-નિકાય ॥ ૧૦ ॥
પેખિ પ્રીતિ-પ્રતીતિ જનપર અગુન અનઘ અમાય।
દાસતુલસી કહત મુનિગન,’જયતિ જય ઉરુગાય’ ॥ ૧૧ ॥

૨૨૧

નાથ! કૃપાહીકો પંથ ચિતવત દીન હૌં દિનરાતિ।
હોઇ ધૌં કેહિ કાલ દીનદયાલુ! જાનિ ન જાતિ ॥ ૧ ॥
સુગુન, ગ્યાન-બિરાગ-ભગતિ, સુ-સાધનનિકી પાઁતિ।
ભજે બિકલ બિલોકિ કલિ અઘ-અવગુનનિકી થાતિ ॥ ૨ ॥
અતિ અનીતિ-કુરીતિ ભઇ ભુઇઁ તરનિ હૂ તે તાતિ।
જાઉઁ કહઁ ? બલિ જાઉઁ , કહૂઁ  ન ઠાઉઁ , મતિ અકુલાતિ ॥ ૩ ॥
આપ સહિત ન આપનો કોઉ, બાપ! કઠિન કુભાઁતિ।
સ્યામઘન! સીંચિયે તુલસી, સાલિ સફલ સુખાતિ ॥ ૪ ॥

૨૨૨

બલિ જાઉઁ , ઔર કાસોં કહૌં ?
સદગુનસિંધુ   સ્વામિ સેવક-હિત કહુઁ  ન કૃપાનિધિ-સો લહૌં ॥ ૧ ॥
જહઁ જહઁ લોભ લોલ લાલચબસ નિજહિત ચિત ચાહનિ ચહૌં।
તહઁ તહઁ તરનિ તકત ઉલૂક જ્યોં ભટકિ કુતરુ-કોટર ગહૌં ॥ ૨ ॥
કાલ-સુભાઉ-કરમ બિચિત્ર ફલદાયક સુનિ સિર ધુનિ રહૌં।
મોકો તૌ સકલ સદા એકહિ રસ દુસહ દાહ દારુન દહૌં ॥ ૩ ॥
ઉચિત અનાથ હોઇ દુખભાજન ભયો નાથ! કિંકર   ન હૌં।
અબ રાવરો કહાઇ ન બૂઝિયે, સરનપાલ! સાઁસતિ સહૌં ॥ ૪ ॥
મહારાજ! રાજીવબિલોચન! મગન-પાપ-સંતાપ હૌં।
તુલસી પ્રભુ!જબ તબ જેહિ તેહિ બિધિ રામ નિરબહૌં ॥ ૫ ॥

૨૨૩

આપનો કબહુઁ  કરિ જાનિહૌ।
રામ ગરીબનિવાજ રાજમનિ, બિરદ-લાજ ઉર આનિહૌ ॥ ૧ ॥
સીલ-સિંધુ  ,સુંદર,સબ લાયક,સમરથ, સદગુન-ખાનિ હૌ।
પાલ્યો હૈ,પાલત,પાલહુગે પ્રભુ, પ્રનત-પ્રેમ પહિચાનિહૌ ॥ ૨ ॥
બેદ-પુરાન કહત,જગ જાનત, દીનદયાલુ દિન-દાનિ હૌ।
કહિ આવત, બલિ જાઊઁ ,મનહુઁ  મેરી બાર બિસારે બાનિ હૌ ॥ ૩ ॥
આરત-દીન-અનાથનિકે હિત માનત લૌકિક કાનિ હૌ।
હૈ પરિનામ ભલો તુલસીકો સરનાગત-ભય-ભાનિ હૌ ॥ ૪ ॥

૨૨૪

રઘુબરહિ કબહુઁ  મન લાગિહૈ ?
કુપથ,કુચાલ,કુમતિ,કુમનોરથ, કુટિલ કપટ કબ ત્યાગિહૈ ॥ ૧ ॥
જાનત ગરલ અમિય બિમોહબસ, અમિય ગનત કરિ આગિહૈ।
ઉલટી રીતિ-પ્રીતિ અપનેકી તજિ પ્રભુપદ અનુરાગિહૈ ॥ ૨ ॥
આખર અરથ મંજુ મૃદુ મોદક રામ-પ્રેમ-પગિ પાગિહૈ।
ઐસે ગુન ગાઇ રિઝાઇ સ્વામિસોં પાઇહૈ જો મુઁહ માઁગિહૈ ॥ ૩ ॥
તૂ યહિ બિધિ સુખ-સયન સોઇહૈ,જિયકી જરનિ ભૂરિ ભાગિહૈ।
રામ-પ્રસાદ દાસતુલસી ઉર રામ-ભગતિ-જોગ જાગિહૈ ॥ ૪ ॥

૨૨૫

ભરોસો ઔર આઇહૈ ઉર તાકે।
કૈ કહુઁ  લહૈ જો રામહિ-સો સાહિબ, કૈ અપનો બલ જાકે ॥ ૧ ॥
કે કલિકાલ કરાલ ન સૂઝત, મોહ-માર-મદ છાકે।
કૈ સુનિ સ્વામિ-સુભાઉ ન રહ્યો ચિત, જો હિત સબ અઁગ થાકે ॥ ૨ ॥
હૌં જાનત ભલિભાઁતિ અપનપૌ, પ્રભુ-સો સુન્યો ન સાકે।
ઉપલ,ભીલ,ખગ,મૃગ રજનીચર, ભલે ભયે કરતબ કાકે ॥ ૩ ॥
મોકો ભલો રામ-નામ સુરતરુ-સો, રામપ્રસાદ કૃપાલુ કૃપાકે।
તુલસી સુખી નિસોચ રાજ જ્યોં બાલક માય-બબાકે ॥ ૪ ॥

૨૨૬

ભરોસો જાહિ દૂસરો સો કરો।
મોકો તો રામકો નામ કલપતરુ કલિ કલ્યાન ફરો ॥ ૧ ॥
કરમ ઉપાસન,ગ્યાન,બેદમત, સો સબ ભાઁતિ ખરો।
મોહિ તો ’સાવનકે અંધહિ’ જ્યોં સૂઝત રંગ હરોં ॥ ૨ ॥
ચાટત રહ્યો સ્વાન પાતરિ જ્યોં કબહુઁ  ન પેટ ભરો।
સો હૌં સુમિરત નામ-સુધારસ પેખત પરુસિ ધરો ॥ ૩ ॥
સ્વારથ ઔ પરમારથ હૂ કો નહિ કુંજરો-નરો।
સુનિયત સેતુ પયોધ પષાનનિ કરિ કપિ કટક-તરો ॥ ૪ ॥
પ્રીતિ-પ્રતીતિ જહાઁ જાકી, તહઁ તાકો કાજ સરો।
મેરે તો માય-બાપ દોઉ આખર હૌં સિસુ-અરનિ અરો ॥ ૫ ॥
સંકર સાખિ જો રાખિ કહૌં કછુ તૌ જરિ જીહ ગરો।
અપનો ભલો રામ-નામહિ તે તુલસિહિ સમુઝિ પરો ॥ ૬ ॥

૨૨૭

નામ રામ રાવરોઈ હિત મેરે।
સ્વારથ-પરમારથ સાથિન્હ સોં ભુજ ઉઠાઇ કહૌં ટેરે ॥ ૧ ॥
જનનિ-જનક તજ્યો જનમિ, કરમ બિનુ બિધિહુ સૃજ્યો અવડેરે।
મોહુઁસો  કોઉ-કોઉ કહત રામહિ કો, સો પ્રસંગ કેહિ કેરે ॥ ૩૨ ॥
ફિર્ યૌ લલાત બિનુ નામ ઉદર લગિ, દુખઉ દુખિત મોહિ હેરે।
નામ-પ્રસાદ લહત રસાલ ફલ અબ હૌં બબુર બહેરે ॥ ૩ ॥
સાધત સાધુ લોક-પરલોકહિ,સુનિ ગુનિ જતન ઘનેરે।
તુલસીકે અવલંબ નામકો, એક ગાઁઠિ કઇ ફેરે ॥ ૪ ॥

૨૨૮

પ્રિય રામનામતેં જાહિ ન રામો।
તાકો ભલો કઠિન કલિકાલહુઁ  આદિ-મધ્ય-પરિનામો ॥ ૧ ॥
સકુચત સમુઝિ નામ-મહિમા મદ-લોભ-મોહ-કોહ-કામો।
રામ-નામ-જપ-નિરત સુજન પર કરત છાઁહ ઘોર ઘામો ॥ ૨ ॥

નામ-પ્રભાઉ સહી જો કહૈ કોઉ સિલા સરોરુહ જામો।
જો સુનિ સુમિરિ ભાગ-ભાજન ભઇ સુકૃતસીલ ભીલ-ભામો ॥ ૩ ॥
બાલમીકિ-અજામિલકે કછુ હુતો ન સાધન સામો।
ઉલટે પલટે નામ-મહાતમ ગુંજનિ જિતો લલામો ॥ ૪ ॥
રામતેં અધિક નામ-કરતબ, જેહિ કિયે નગર-ગત ગામો।
ભયે બજાઇ દાહિને જો જપિ તુલસિદાસસે બામો ॥ ૫ ॥

૨૨૯

ગરૈગી જીહ જો કહૌં ઔરકો હૌં।
જાનકી-જીવન! જનમ-જનમ જગ જ્યાયો તિહારેહિ કૌરકો હૌં ॥ ૧ ॥
તીનિ લોક, તિહુઁ  કાલ ન દેખત સુહૃદ રાવરે જોરકો હૌં।
તુમસોં કપટ કરિ કલપ-કલપ કૃમિ  હ્વેહૌં  નરક ઘોરકો હૌં ॥ ૨ ॥
કહા ભયો જો મન મિલિ કલિકાલહિં  કિયો ભૌંતુવા ભૌંરકો હૌં।
તુલસિદાસ સીતલ નિત યહિ બલ, બડ़ે ઠેકાને ઠૌરકો હૌં ॥ ૩ ॥

૨૩૦

અકારન કો હિતૂ ઔર કો હૈ।
બિરદ ’ગરીબ-નિવાજ’ કૌનકો, ભૌંહ જાસુ જન જોહૈ ॥ ૧ ॥
છોટો-બડ़ો ચહત સબ સ્વારથ, જો બિરંચિ  બિરચો હૈ।
કોલ કુટિલ , કપિ-ભાલુ પાલિબો કૌન કૃપાલુહિ સોહૈ ॥ ૨ ॥
કાકો નામ અનખ આલસ કહેં અઘ અવગુનનિ બિછોહૈ।
કો તુલસીસે કુસેવક સંગ્રહ્યો, સઠ સબ દિન સાઈં દ્રોહૈ ॥ ૩ ॥

૨૩૧

ઔર મોહિ કો હૈ, કાહિ કહિહૌં ?
રંક-રાજ જ્યોં મનકો મનોરથ, કેહિ સુનાઇ સુખ લહિહૌં ॥ ૧ ॥
જમ-જાતના,જોનિ-સંકટ સબ સહે દુસહ અરુ સહિહૌં।
મોકો અગમ,સુગમ તુમકો પ્રભુ, તઉ ફલ ચારિ ન ચહિહૌં ॥ ૨ ॥
ખેલિબેકો ખગ-મૃગ,તરુ-કંકર હૈ રાવરો રામ હૌં રહિહૌં।
યહિ નાતે નરકહુઁ  સચુ યા બિનુ પરમપદહુઁ  દુખ દહિહૌં ॥ ૩ ॥

ઇતની જિય લાલસા દાસકે, કહત પાનહી ગહિહૌં।
દીજૈ બચન કિ હૃદય આનિયે ’તુલસિકો પન નિર્બહિહૌ’ ॥ ૪ ॥

૨૩૨

દીનબંધુ દૂસરો કહઁ પાવો ?
કો તુમ બિનુ પર-પીર પાઇ હૈ ? કેહિ દીનતા સુનાવોં ॥ ૧ ॥
પ્રભુ અકૃપાલુ,કૃપાલુ અલાયક, જહઁ-જહઁ ચિતહિં  ડોલાવોં।
ઇહૈ સમુઝિ સુનિ રહૌં મૌન હી, કહિ ભ્રમ કહા ગવાવોં ॥ ૨ ॥
ગોપદ બુડ़િબે જોગ કરમ કરૌં, બાતનિ જલધિ થહાવોં।
અતિ લાલચી,કામ-કિંકર   મન, મુખ રાવરો કહાવોં ॥ ૩ ॥
તુલસી પ્રભુ જિયકી જાનત સબ, અપનો કછુક  જનાવોં।
સો કીજૈ,જેહિ ભાઁતિ છાઁડિ છલ દ્વાર પરો ગુન ગાવોં ॥ ૪ ॥

૨૩૩

મનોરથ મનકો એકૈ ભાઁતિ।
ચાહત મુનિ-મન-અગમ સુકૃત-ફલ, મનસા અઘ ન અઘાતિ ॥ ૧ ॥
કરમભૂમિ કલિ જનમ,કુસંગતિ, મતિ બિમોહ-મદ-માતિ।
કરત કુજોગ કોટિ, કયોં પૈયત પરમારથ-પદ સાંતિ ॥ ૨ ॥
સેઇ સાધુ-ગુરુ,સુનિ પુરાન-શ્રુતિ બૂઝ્યો રાગ બાજી તાઁતિ।
તુલસી પ્રભુ સુભાઉ સુરતરુ-સો, જ્યોં દરપન મુખ-કાંતિ ॥ ૩ ॥

૨૩૪

જનમ ગયો બાદિહિં  બર બીતિ।
પરમારથ પાલે ન પર્ યો કછુ , અનુદિન અધિક અનીતિ ॥ ૧ ॥
ખેલત ખાત લરિકપન ગો ચલિ, જૌબન જુવતિન લિયો જીતિ।
રોગ-બિયોગ-સોગ-શ્રમ-સંકુલ બડ़િ બય બૃથહિ અતીતિ ॥ ૨ ॥
રાગ-રોષ-ઇરિષા-બિમોહ-બસ રુચી ન સાધુ-સમીતિ।
કહે ન સુને ગુનગન રઘુબરકે, ભઇ ન રામપદ-પ્રીતિ ॥ ૩ ॥
હૃદય દહત પછિતાય-અનલ અબ, સુનત દુસહ ભવભીતિ।
તુલસી પ્રભુ તેં હોઇ સો કીજિય સમુઝિ બિરદકી રીતિ ॥ ૪ ॥

૨૩૫

ઐસેહિ જનમ-સમૂહ સિરાને।
પ્રાનનાથ રઘુનાથ-સે પ્રભુ તજિ સેવત ચરન બિરાને ॥ ૧ ॥
જે જડ જીવ કુટિલ,કાયર,ખલ, કેવલ કલિમલ-સાને।
સૂખત બદન પ્રસંસત તિન્હ કહઁ, હરિતેં અધિક કરિ માને ॥ ૨ ॥
સુખ હિત કોટિ ઉપાય નિરંતર કરત ન પાયઁ પિરાને।
સદા મલીન પંથકે જલ જ્યો, કબહુઁ  ન હૃદય થિરાને ॥ ૩ ॥
યહ દીનતા દૂર કરિબેકો અમિત જતન ઉર આને।
તુલસી ચિત-ચિંતા   ન મિટૈ બિનુ ચિંતામનિ   પહિચાને ॥ ૪ ॥

૨૩૬

જો પૈ જિય જાનકી-નાથ ન જાને।
તૌ સબ કરમ-ધરમ શ્રમદાયક ઐસેઇ કહત સયાને ॥ ૧ ॥
જે સુર, સિદ્ધ,મુનીસ, જોગબિદ બેદ-પુરાન બખાને।
પૂજા લેત,દેત પલટે સુખ હાનિ-લાભ અનુમાને ॥ ૨ ॥
કાકો નામ ધોખેહૂ સુમિરત પાતકપુંજ પરાને।
બિપ્ર-બધિક, ગજ-ગીધ કોટિ ખલ કૌનકે પેટ સમાને ॥ ૩ ॥
મેરુ-સે દોષ દૂરિ કરિ જનકે, રેનુ-સે ગુન ઉર આને।
તુલસિદાસ તેહિ સકલ આસ તજિ ભજહિ ન અજહુઁ અયાને ॥ ૪ ॥

૨૩૭

કાહે ન રસના, રામહિ ગાવહિ ?

નિસદિન પર-અપવાદ બૃથા કત રટિ-રટિ રાગ બઢ़ાવહિ ॥ ૧ ॥
નરમુખ સુંદર મંદિર પાવન બસિ જનિ તાહિ લજાવહિ।
સસિ સમીપ રહિ ત્યાગિ સુધા કત રબિકર-જલ કહઁ ધાવહિ ॥ ૨ ॥
કામ-કથા કલિ-કૈરવ-ચંદનિ, સુનત શ્રવન દૈ ભાવહિ।
તિનહિં  હટકિ કહિ હરિ-કલ-કીરતિ, કરન કલંક નસાવહિ ॥ ૩ ॥
જાતરૂપ મતિ, જુગતિ રુચિર મનિ રચિ-રચિ હાર બનાવહિ।
સરન-સુખદ રબિકુલ-સરોજ-રબિ રામ-નૃપહિ પહિરાવહિ ॥ ૪ ॥

બાદ-બિબાદ, સ્વાદ તજિ ભજિ હરિ, સરસ ચરિત ચિત લાવહિ।
તુલસિદાસ ભવ તરહિ, તિહુઁ  પુર તૂ પુનીત જસ પાવહિ ॥ ૫ ॥

૨૩૮

આપનો હિત રાવરેસોં જો પૈ સૂઝૈ।
તૌ જનુ તનુપર અછત સીસ સુધિ ક્યોં કબંધ જ્યોં જૂઝૈ ॥ ૧ ॥
નિજ અવગુન,ગુનરામ! રાવરે લખિ-સુનિ-મતિ-મન-રૂઝૈ।
રહનિ-કહનિ-સમુઝનિ તુલસીકી કો કૃપાલુ બિનુ બૂઝૈ ॥ ૨ ॥

૨૩૯

જાકો હરિ દૃઢ़ કરિ અંગ કર્ યો।
સોઇ સુસીલ,પુનીત,બેદબિદ, બિદ્યા-ગુનનિ ભર્ યો ॥ ૧ ॥
ઉતપતિ પાંડુ-સુતનકી કરની સુનિ સતપંથ ડર્ યો।
તે ત્રૈલોક્ય-પૂજ્ય, પાવન જસ સુનિ-સુનિ લોક તર્ યો ॥ ૨ ॥
જો નિજ ધરમ બેદબોધિત સો કરત ન કછુ બિસર્ યો।
બિનુ અવગુન કૃકલાસ કૂપ મજ્જિત કર ગહિ ઉધર્ યો ॥ ૩ ॥
બ્રહ્મ બિસિખ બ્રહ્માંડ દહન છમ ગર્ભ ન નૃપતિ જર્ યો।
અજર-અમર, કુલિસહુઁ  નાહિંન   બધ, સો પુનિ ફેન મર્ યો ॥ ૪ ॥
બિપ્ર અજામિલ અરુ સુરપતિ તેં કહા જો નહિં  બિગર્ યો।
ઉનકો કિયો સહાય બહુત, ઉરકો સંતાપ હર્ યો ॥ ૫ ॥
ગનિકા અરુ કંદરપતેં જગમહઁ અઘ ન કરત ઉબર્ યો।
તિનકો ચરિત પવિત્ર જાનિ હરિ નિજ હૃદિ-ભવન ધર્ યો ॥ ૬ ॥
કેહિ આચરન ભલો માનૈં પ્રભુ સો તૌ ન જાનિ પર્ યો।
તુલસિદાસ રઘુનાથ-કૃપાકો જોવત પંથ ખર્ યો ॥ ૭ ॥

૨૪૦

સોઇ સુકૃતી,સુચિ સાઁચો જાહિ રામ! તુમ રીઝે।
ગનિકા,ગીધ,બધિક હરિપુર ગયે, લૈ કાસી પ્રયાગ કબ સીઝે ॥ ૧ ॥
કબહુઁ ન ડગ્યો નિગમ-મગતેં પગ, નૃગ જગ જાનિ જિતે દુખ પાયે।
ગજધૌં કૌન દિછિત, જાકે સુમિરત લૈ સનાભ બાહન તજિ ધાયે ॥ ૨ ॥

સુર-મુનિ-બિપ્ર બિહાય બડ़ે કુલ, ગોકુલ જનમ ગોપગૃહ લીન્હો।
બાયોં દિયો બિભવ કુરુપતિકો, ભોજન જાઇ બિદુર-ઘર કીન્હો ॥ ૩ ॥
માનત ભલહિ ભલો ભગતનિતેં, કછુક  રીતિ પારથહિ જનાઈ।
તુલસી સહજ સનેહ રામ બસ, ઔર સબૈ જલકી ચિકનાઈ ॥ ૪ ॥

૨૪૧

તબ તુમ મોહૂસે સઠનિકો હઠિ ગતિ ન દેતે।
કૈસેહુ નામ લેઇ કોઉ પામર, સુનિ સાદર આગે હ્વે લેતે ॥ ૧ ॥
પાપ-ખાનિ જિય જાનિ અજામિલ જમગન તમકિ તયે તાકો ભે તે।
લિયો છુડ ़ાઇ, ચલે કર મીંજત , પીસત દાઁત ગયે રિસ-રેતે ॥ ૨ ॥
ગૌતમ-તિય,ગજ,ગીધ,બિટપ,કપિ, હૈં નાથહિં  નીકે માલુમ જેતે।
તિન્હ તિન્હ કાજનિ
————– સાધુ-સમાજુ તજિ કૃપાસિંધુ   તબ તબ ઉઠિગે તે ॥ ૩ ॥
તિન્હ કે કાજ
અજહુઁ અધિક આદર યેહિ દ્વારે, પતિત પુનીત હોત નહિં  કેતે।
મેરે પાસંગહુ ન પૂહિહૈં,હ્વે ગયે,હૈ, હોને ખલ જેતે ॥ ૪ ॥
હૌં અબલૌં કરતૂતિ તિહારિય ચિતવત હુતો ન રાવરે ચેતે।
અબ તુલસી પૂતરો બાઁધિહૈ, સહિ ન જાત મોપૈ પરિહાસ એતે ॥ ૫ ॥

૨૪૨

તુમ સમ દીંનબંધુ ,ન દીન કોઉ મો સમ, સુનહુ નૃપતિ રઘુરાઈ।
મોસમ કુટિલ-મૌલિમન નહિં  જગ, તુમસમ હરિ,!ન હરન કુટિલાઈ ॥ ૧ ॥
હૌં મન-બચન-કર્મ પાતક-રત, તુમ કૃપાલુ પતિતન-ગતિદાઈ।
હૌં અનાથ, પ્રભુ! તુમ અનાથ-હિત, ચિત યહિ સુરતિ કબહુઁ નહિં  જાઈ ॥ ૨ ॥
હૌં આરત,આરતિ-નાસક તુમ, કીરતિ નિગમ પુરાનનિ ગાઈ।
હૌં સભીત તુમ હરન સકલ ભય, કારન કવન કૃપા બિસરાઈ ॥ ૩ ॥
તુમ સુખધામ રામ શ્રમ-ભંજન, હૌં અતિ દુખિત ત્રિબિધ શ્રમ પાઈ।
યહ જિય જાનિ દાસ તુલસી કહઁ રાખહુ સરન સમુઝિ પ્રભુતાઈ ॥ ૪ ॥

૨૪૩

યહૈ જાનિ ચરનન્હિ ચિત લાયો।
નાહિન નાથ! અકારનકો હિતુ તુમ સમાન પુરાન-શ્રુતિ ગાયો ॥ ૧ ॥
જનનિ જનક,સુત-દાર, બંધુજન ભયે બહુત જહઁ જહઁ હૌં જાયો।
સબ સ્વારથહિત પ્રીતિ, કપટ ચિત,કાહૂ નહિં  હરિભજન સિખાયો ॥ ૨ ॥
સુર-મુનિ,મનુજ-દનુજ,અહિ-કિન્નર, મૈં તનુ ધરિ સિર કાહિ ન નાયો।
જરત ફિરત ત્રયતાપ પાપબસ, કાહુ ન હરિ! કરિ કૃપા જુડ़ાયો ॥ ૩ ॥
જતન અનેક કિયે સુખ-કારન, હરિપદ-બિમુખ સદા દુખ પાયો।
અબ થાક્યો જલહીન નાવ જ્યોં દેખત બિપતિ-જાલ જગ છાયો ॥ ૪ ॥
મો કહઁ નાથ! બૂઝિયે, યહ ગતિ સુખ-નિધાન નિજ પતિ બિસરાયો।
અબ તજિ રૌષ કરહુ કરુના હરિ! તુલસિદાસ સરનાગત આયો ॥ ૫ ॥

૨૪૪

યાહિ તે મૈં હરિ ગ્યાન ગઁવાયો।
પરિહરિ હૃદય-કમલ રઘુનાથહિ, બાહર ફિરત બિકલ ભયો ધાયો ॥ ૧ ॥
જ્યોં કુરંગ નિજ અંગ રુચિર મદ અતિ મતિહીન મરમ નહિં  પાયો।
ખોજત ગિરિ,તરુ,લતા,ભૂમિ, બિલ પરમ સુગંધ કહાઁ તેં આયો ॥ ૨ ॥
જ્યોં સર બિમલ બારિ પરિપૂરન, ઊપર કછુ સિવાર તૃન છાયો।
જારત હિયો તાહિ તજિ હૌં સઠ, ચાહત યહિ બિધિ તૃષા બુઝાયો ॥ ૩ ॥
બ્યાપત ત્રિબિધ તાપ તનુ દારુન, તાપર દુસહ દરિદ્ર સતાયો।
અપનેહિ ધામ નામ-સુરતરુ તજિ બિષય-બબૂર-બાગ મન લાયો ॥ ૪ ॥
તુમ-સમ ગ્યાન-નિધાન, મોહિ સમ મૂઢ़ ન આન પુરાનનિ ગાયો।
તુલસિદાસ પ્રભુ! યહ બિચારિ જિય કીજૈ નાથ ઉચિત મન ભાયો ॥ ૫ ॥

૨૪૫

મોહિ મૂઢ़ મન બહુત બિગોયો।
યાકે લિયે સુનહુ કરુનામય, મૈં જગ જનમિ-જનમિ દુખ રોયો ॥ ૧ ॥
સીતલ મધુર પિયૂષ સહજ સુખ નિકટહિ રહત દૂરિ જન ખોયો।
બહુ ભાઁતિન સ્રમ કરત મોહબસ, બૃથહિ મંદમતિ બારિ બિલોયો ॥ ૨ ॥
કરમ-કીચ જિય જાનિ,સાનિ ચિત, ચાહત કુટિલ મલહિ મલ ધોયો।

તૃષાવંત સુરસરિ બિહાય સઠ ફિરિ-ફિરિ બિકલ અકાસ નિચોયો ॥ ૩ ॥
તુલસિદાસ પ્રભુ! કૃપા કરહુ અબ, મૈં નિજ દોષ કછૂ નહિં  ગોયો।
ડાસત હી ગઇ બીતિ નિસા સબ, કબહુઁ ન નાથ! નીંદ  ભરિ સોયો ॥ ૪ ॥

૨૪૬

લોક-બેદ હૂઁ  બિદિત બાત સુનિ-સમુઝિ।
મોહ-મોહિત બિકલ મતિ થિતિ ન લહતિ।

છોટે-બડ़ે,ખોટે-ખરે, મોટેઊ દૂબરે,
રામ! રાવરે નિબાહે સબહીકી નિબહતિ ॥ ૧ ॥

હોતી જો આપને બસ, રહતી એક હી રસ,

દૂની ન હરષ-સોક-સાંસતિ સહતિ।
ચહતો જો જોઈ જોઈ, લહતો સો સોઈ સોઈ,

કેહૂ ભાઁતિ કાહૂકી  ન લાલસા રહતિ। ॥ ૨ ॥
કરમ,કાલ, સુભાઉ ગુન-દોષ જીવ જગ માયાતે,

સો સભૈ ભૌંહ ચકિત ચહતિ।
ઈસન-દિગીસનિ, જોગીસનિ,મુનીસનિ હૂ ,

છોડ़તિ છોડ़ાયે તેં,ગહાયે તેં ગહતિ ॥ ૩ ॥
સતરંજકો સો રાજ, કાઠકો સબૈ સમાજ,

મહારાજ બાજી રચી, પ્રથમ ન હતિ।
તુલસી પ્રભુકે હાથ હારિબો-જીતિબો નાથ!

બહુ બેષ, બહુ મુખ સારદા કહતિ ॥ ૪ ॥
૨૪૭

રામ જપુ જીહ! જાનિ, પ્રીતિ સોં પ્રતીત માનિ,
રામનામ જપે જૈહૈ જિયકી જરનિ।

રામનામસોં રહનિ, રામનામકી કહનિ,
કુટિલ કલિ-મલ-સોક-સંકટ-હરનિ ॥ ૧ ॥

રામનામકો પ્રભાઉ પૂજિયત ગનરાઉ,
કિયો ન દુરાઉ, કહી આપની કરનિ।

ભવ-સાગરકો સેતુ, કાસીહૂ સુગતિ હેતુ,
જપત સાદર સંભુ સહિત ઘરનિ ॥ ૨ ॥

બાલમીકિ બ્યાધ હે અગાધ-અપરાધ-નિધિ,
’મરા’ ’મરા’ જપે પૂજે મુનિ અમરનિ।

રોક્યો બિંધ્ય  , સોખ્યો સિંધુ   ઘટજહુઁ  નામ-બલ,
હાર્ યો હિય,ખારો ભયો ભૂસુર-ડરનિ ॥ ૩ ॥

નામ-મહિમા અપાર, સેષ-સુક બાર બાર,
મતિ-અનુસાર બુધ બેદહૂ બરનિ।

નામરતિ-કામધેનુ તુલસીકો કામતરુ,

રામનામ હૈ બિમોહ-તિમિર-તરનિ ॥ ૪ ॥
૨૪૮

પાહિ,પાહિ રામ! પાહિ રામભદ્ર, રામચંદ્ર!
સુજસ સ્રવન સુનિ આયો હૌં સરન।

દીનબંધુ! દીનતા-દરિદ્ર-દાહ-દોષ-દુખ,

દારુન દુસહ દર-દુરિત-હરન ॥ ૧ ॥
જબ જબ જગ-જાલ બ્યાકુલ કરમ કાલ,

સબ ખલ ભૂપ ભયે ભૂતલ-ભરન।
તબ તબ તનુ ધરિ, ભૂમિ-ભાર દૂરિ કરિ,

થાપે મુનિ,સુર,સાધુ, આસ્રમ, બરન ॥ ૨ ॥
બેદ,લોક,સબ સાખી, કાહૂકી  રતી ન રાખી,

રાવનકી બંદિ લાગે અમર મરન।
ઓક દૈ બિસોક કિયે લોકપતિ લોકનાથ,

રામરાજ ભયો ધરમ ચારિહુ ચરન ॥ ૩ ॥
સિલા,ગુહ,ગીધ,કપિ,ભીલ,ભાલુ,રાતિચર,

ખ્યાલ હી કૃપાલુ કીન્હે તારન-તરન।
પીલ-ઉદ્ધરન! સીલસિંધુ  ! ઢીલ દેખિયતુ,

તુલસી પૈ ચાહત ગલાનિ હી ગરન ॥ ૪ ॥
૨૪૯

ભલી ભાઁતિ પહિચાને-જાને સાહિબ જહાઁ લૌં જગ,
જૂડ़ે હોત થોરે, થોરે હી ગરમ।

પ્રીતિ ન પ્રવીન,નીતિહીન,રીતિકે મલીન,

માયાધીન સબ કિયે કાલહૂ કરમ ॥ ૧ ॥
દાનવ-દનુજ બડ़ે મહામૂઢ़ મૂઁડ़ ચઢ़ે,

જીતે લોકનાથ નાથ! બલનિ ભરમ।
રીઝિ-રીઝિ દિયે બર, ખીઝી-ખીઝિ ઘાલે ઘર,

આપને નિવાજેકી ન કાહૂકો  સરમ ॥ ૨ ॥
સેવા-સાવધાન તૂ સુજાન સમરથ સાઁચો,

સદગુન-ધામ રામ! પાવન પરમ।
સુરુખ,સુમુખ,એકરસ,એકરૂપ,તોહિ,

બિદિત બિસેષિ ઘટઘટકે મરમ ॥ ૩ ॥
તોસો નતપાલ ન કૃપાલ,ન કઁગાલ  મો-સો,

દયામેં બસત દેવ સકલ ધરમ।
રામ કામતરુ-છાઁહ ચાહૈ રુચિ મન માઁહ,

તુલસી બિકલ,બલિ, કલિ-કુધરમ ॥ ૪ ॥
૨૫૦

તૌં હૌં બાર બાર પ્રભુહિ પુકારિકૈ ખિઝાવતો ન,
જો પૈ મોકો હોતો કહૂઁ  ઠાકુર-ઠહરુ।

આલસી-અભાગે મોસે તૈં કૃપાલુ પાલે-પોસે,
રાજા મેરે રાજારામ,અવધ સહરુ ॥ ૧ ॥

સેયે ન દિગીસ,ન દિનેસ,ન ગનેસ, ગૌરી,
હિત કૈ ન માને બિધિ હરિઉ ન હરુ।

રામનામ હી સોં જોગ-છેમ, નેમ, પ્રેમ-પન,
સુધા સો ભરોસો એહુ ,દૂસરો જહરુ ॥ ૨ ॥

સમાચાર સાથકે અનાથ-નાથ! કાસોં કહૌં,
નાથ હી કે હાથ સબ ચોરઊ પહરુ।

નિજ કાજ, સુરકાજ,આરતકે કાજ,રાજ!

બૂઝિયે બિલંબ કહા કહૂઁ  ન ગહરુ ॥ ૩ ॥
રીતિ સુનિ રાવરી પ્રતીતિ-પ્રીતિ રાવરે સોં,

ડરત હૌં દેખિ કલિકાલકો કહરુ।
કહેહી બનૈગી કૈ કહાયે,બલિ જાઉઁ ,રામ,

’તુલસી! તૂ મેરો, હારિ હિયે ન હહરુ’ ॥ ૪ ॥
૨૫૧

રામ! રાવરો સુભાઉ, ગુન સીલ મહિમા પ્રભાઉ,
જાન્યો હર,હનુમાન,લખન,ભરત।

જિન્હકે હિયે-સુથરુ રામ-પ્રેમ-સુરતરુ,

લસત સરસ સુખ ફૂલત ફરત ॥ ૧ ॥
આપ માને સ્વામી કૈ સખા સુભાઇ ભાઇ,પતિ,

તે સનેહ-સાવધાન રહત ડરત।
સાહિબ-સેવક-રીતિ, પ્રીતિ-પરિમિતિ,નીતિ,

નેમકો નિબાહ એક ટેક ન ટરત ॥ ૨ ॥
સુક-સનકાદિક, પ્રહલાદ-નારદાદિ કહૈં,

રામકી ભગતિ બડ़ી બિરતિ-નિરત।
જાને બિનુ ભગતિ ન, જાનિબો તિહારે હાથ,

સમુઝી સયાને નાથ! પગનિ પરત ॥ ૩ ॥
છ-મત બિમત, ન પુરાન મત,એક મત,

નેતિ-નેતિ-નેતિ નિત નિગમ કરત।
ઔરનિકી કહા ચલી ? એકૈ બાત ભલૈ ભલી,

રામ-નામ લિયે તુલસી હૂ સે તરત ॥ ૪ ॥
૨૫૨

બાપ! આપને કરત મેરી ઘની ઘટિ ગઈ।
લાલચી લબારકી સુધારિયે બારક,બલિ,

રાવરી ભલાઈ સબહીકી ભલી ભઈ ॥ ૧ ॥
રોગબસ તનુ, કુમનોરથ મલિન મનુ,

પર-અપબાદ મિથ્યા-બાદ બાની હઈ।
સાધનકી ઐસી બિધિ, સાધન બિના ન સિધિ,

બિગરી બનાવૈ કૃપાનિધિકી કૃપા નઈ ॥ ૨ ॥
પતિત-પાવન, હિત આરત-અનાથનિકો,

નિરાધારકો અધાર,દીનબંધુ,દઈ।
ઇન્હમેં ન એકૌ ભયો, બૂઝિ ન જૂઝ્યો ન જયો,

તાહિતે ત્રિતાપ-તયો, લુનિયત બઈ ॥ ૩ ॥
સ્વાઁગ સૂધો સાધુકો, કુચાલિ કલિતેં અધિક,

પરલોક ફીકી મતિ, લોક-રંગ-રઈ।
બડ़ે કુસમાજ રાજ! આજુલૌં જો પાયે દિન,

મહારાજ! કેહૂ ભાઁતિ નામ-ઓટ લઈઃ ॥ ૪ ॥
રામ! નામકો પ્રતાપ જાનિયત નીકે આપ,

મોકો ગતિ દૂસરી ન બિધિ નિરમઈ।
ખીઝિબે લાયક કરતબ કોટિ કોટિ કટુ ,

રીઝિબે લાયક તુલસીકી નિલજઈ ॥ ૫ ॥
૨૫૩

રામ રાખિયે સરન, રાખિ આયે સબ દિન।
બિદિત ત્રિલોક તિહુઁ  કાલ ન દયાલ દૂજો,

આરત-પ્રનત-પાલ કો હૈ પ્રભુ બિન ॥ ૧ ॥
લાલે પાલે,પોષે તોષે આલસી-અભાગી-અઘી,

નાથ! પૈ અનાથનિસોં ભયે ન ઉરિન।
સ્વામી સમરથ ઐસો, હૌં તિહારો જૈ સો. તૈસો,

કાલ-ચાલ હેરિ હોતિ હિયે ઘની ઘિન ॥ ૨ ॥
ખીઝિ-રીઝિ,બિહઁસિ-અનખ, ક્યોં હૂઁ  એક બાર,

’તુલસી તૂ મેરો’ બલિ, કહિયત કિન?
જાહિં  સૂલ નિરમૂલ, હોહિં  સુખ અનુકૂલ,

મહારાજ રામ! રાવરી સૌં, તેહિ છિન ॥ ૩ ॥
૨૫૪

રામ! રાવરો નામ મેરો માતુ-પિતુ હૈ।
સુજન-સનેહી, ગુરુ-સાહિબ, સખા-સુહૃદ્,

રામ-નામ પ્રેમ-પન અબિચલ બિતુ હૈ ॥ ૧ ॥
સતકોટિ ચરિત અપાર દધિનિધિ મથિ,

લિયો કાઢ़િ વામદેવ નામ-ઘૃતુ હૈ।
નામકો ભરો સો. બલ ચારિહૂ ફલકો ફલ,

સુમિરિયે છાડ़િ છલ, ભલો કૃતુ હૈ ॥ ૨ ॥

સ્વારથ-સાધક, પરમારથ-દાયક નામ,
રામ-નામ સારિખો ન ઔર હિતુ હૈ।

તુલસી સુભાવ કહી, સાઁચિયે પરૈગી સહી,
સીતાનાથ-નામ નિત ચિતહૂકો ચિતુ હૈ ॥ ૩ ॥

૨૫૫

રામ!રાવરો નામ સાધુ-સુરતરુ હૈ।
સુમિરે ત્રિબિધ ઘામ હરત, પૂરત કામ,

સકલ સુકૃત સરસિજકો સરુ હૈ ॥ ૧ ॥
લાભહુકો લાભ, સુખહૂકો સુખ, સરબસ,

પતિત-પાવન, ડરહૂકો ડરુ હૈ।
નીચેહૂકો  ઊઁચેહૂકો  , રંકહૂકો  રાવહૂકો,

સુલભ, સુખદ આપનો-સો ઘરુ હૈ ॥ ૨ ॥
બેદ હૂ , પુરાન હૂ પુરારિ હૂ પુકારિ કહ્યો,

નામ-પ્રેમ ચારિફલહૂકો ફરુ હૈ।
ઐસે રામ-નામ સોં ન પ્રીતિ, ન પ્રતીતિ મન,

મેરે જાન, જાનિબો સોઈ નર ખરુ હૈ ॥ ૩ ॥
નામ-સો ન માતુ-પિતુ, મીત-હિત, બંધુ-ગુરુ,

સાહિબ સુધી સુસીલ સુધાકરુ હૈ।
નામસોં નિબાહ નેહુ , દીનકો દયાલુ! દેહુ ,

દાસતુલસીકો, બલિ, બડ़ો બરુ હૈ ॥ ૪ ॥
૨૫૬

કહે બિનુ રહ્યો ન પરત,કહે રામ! રસ ન રહત।
તુમસે સુસાહિબકી ઓટ જન ખૌટો-ખરો,

કાલકી, કરમકી કુસાઁસતિ સહત ॥ ૧ ॥
કરત બિચાર સાર પૈયત ન કહૂઁ  કછુ ,

સકલ બડ़ાઈ સબ કહાઁ તે લહત ?

નાથકી મહિમા સુનિ, સમુઝિ આપનિ ઓર,
હેરિ હારિ કૈ હહરિ હૃદય દહત ॥ ૨ ॥

સખા ન, સુસેવક ન, સુતિય ન, પ્રભુ આપ,

માય-બાપ તુહી સાઁચો તુલસી કહત।
મેરી તૌ થોરી હૈ, સુધરૈગી બિગરિયૌ,બલિ,

રામ! રાવરી સોં, રહી રાવરી ચહત ॥ ૩ ॥
૨૫૭

દીનબંધુ! દૂરિ કિયે દીનકો ન દૂસરી સરન।
આપકો ભલે હૈં સબ, આપનેકો કોઊ કહૂઁ ,

સબકો ભલો હૈ રામ! રાવરો ચરન ॥ ૧ ॥
પાહન,પસુ,પતંગ,કોલ,ભીલ,નિસિચર,

કાઁચ તે કૃપાનિધાન કિયે સુબરન।
દંડક-પુહુમિ  પાય પરસિ પુનીત ભઈ,

ઉકઠે બિટપ લાગે ફૂલન-ફરન ॥ ૨ ॥
પતિત-પાવન નામ બામ હૂ દાહિનો, દેવ!

દુની ન દુસહ-દુખ-દૂષન-દરન।
સીલસિંધુ  ! તોસોં ઊઁચી -નીચિયૌ કહત સોભા,

તોસો તુહી તુલસીકો આરતિ-હરન ॥ ૩ ॥
૨૫૮

જાનિ પહિચાનિ મૈં બિસારે હૌં કૃપાનિધાન!
એતો માન ઢીઠ હૌં ઉલટિ દેત ખૌરિ હૌં।

કરત જતન જાસોં જોરિબે કો જોગીજન,
તાસોં ક્યોંહૂ જુરી , સો અભાગો બૈઠો તોરિ હૌં ॥ ૧ ॥

મોસો દોસ-કોસકો ભુવન-કોસ દૂસરો ન,
આપની સમુઝિ સૂઝિ આયો ટકટોરિ હૌં।

ગાડ़ીકે સ્વાનકી નાઈં ,માયા મોહકી બડ़ાઈ,
છિનહિં  તજત, છિન ભજત બહોરિ હૌં ॥ ૨ ॥

બડ़ો સાઈં -દ્રોહી ન બરાબરી મેરીકો કોઊ,

નાથકી સપથ કિયે કહત કરોરિ હૌં।
દૂરિ કીજૈ દ્વારતેં લબાર લાલચી પ્રપંચી,

સુધા-સો સલિલ સૂકરી જ્યોં ગહડોરિહૌં ॥ ૩ ॥
રાખિયે નીકે સુધારિ, નીચકો ડારિયે મારિ,

Vinaypatrika_i.pdf 127



ગોસ્વામી તુલસીદાસ કૃત વિનયપત્રિકા

દુહૂઁ  ઓરકી બિચારિ, અબ ન નિહોરિહૌં।
તુલસી કહી હૈ સાઁચી રેખ બાર બાર ખાઁચી,

ઢીલ કિયે નામ-મહિમાકી નાવ બોરિહૌં ॥ ૪ ॥
૨૫૯

રાવરી સુધારી જો બિગારી બિગરૈગી મેરી,।
કહૌં,બલિ,બેદકી ન લોક કહા કહૈગો ?

પ્રભુકો ઉદાસ-ભાઉ, જનકો પાપ-પ્રભાઉ,
દુહૂઁ  ભાઁતિ દીનબન્ધુ ! દીન દુખ દહૈગો ॥ ૧ ॥

મૈં તો દિયો છાતી પબિ,લયો કલિકાલ દબિ,

સાઁસતિ સહત,પરબસ કો ન સહૈગો ?
બાઁકી બિરુદાવલી બનૈગી પાલે હી કૃપાલુ !

અંત મેરો હાલ હેરિ યૌં ન મન રહૈગો ॥ ૨ ॥
કરમી-ધરમી, સાધુ-સેવક, બિરત-રત,

આપની ભલાઈ થલ કહાઁ કૌન લહૈગો ?
તેરે મુઁહ ફેરે મોસે કાયર-કપૂત-કૂર,

લટે લટપટેનિ કો કૌન પરિગહૈગો ? ॥ ૩ ॥
કાલ પાય ફિરત દસા દયાલુ ! સબહીકી,

તોહિ બિનુ મોહિ કબહૂઁ  ન કોઊ ચહૈગો।
બચન-કરમ-હિયે કહૌં રામ ! સૌંહ કિયે,

તુલસી પૈ નાથકે નિબાહેઈ નિબહૈગો ॥ ૪ ॥
૨૬૦

સાહિબ ઉદાસ ભયે દાસ ખાસ ખીસ હોત,
મેરી કહા ચલી ? હૌં બજાય જાય રહ્યો હૌં।

લોકમેં ન ઠાઉઁ , પરલોકકો ભરોસો કૌન ?

હૌં તો, બલિ જાઉઁ ,રામનામ હી તે લહ્યો હૌં ॥ ૧ ॥
કરમ,સુભાઉ,કામ,કોહ,લોભ,મોહ,-

ગ્રાહ અતિ ગહનિ ગરીબી ગાઢ़ે ગહ્યો હૌં।
છોરિબેકો મહારાજ,બાઁધિબેકો કોટિ ભટ,

પાહિ પ્રભુ !પાહિ, તિહુઁ  તાપ-પાપ દહ્યો હૌં ॥ ૨ ॥

રીઝિ-બૂઝિ સબકી પ્રતીતિ-પ્રીતિ એહી દ્વાર,
દૂધકો જર્ યો પિયત ફૂઁકિ  ફૂઁકિ  મહ્યો હૌં।

રટત-રટત લટ્યો,જાતિ-પાઁતિ-ભાઁતિ ઘટ્યો,
જૂઠનિકો લાલચી ચહૌં ન દૂધ-નહ્યો હૌં ॥ ૩ ॥

અનત ચહ્યો ન ભલો,સુપથ સુચાલ ચલ્યો,
નીકે જિય જાનિ ઇહાઁ ભલો અનચહ્યો હૌં।

તુલસી સમુઝિ સમુઝાયો મન બાર બાર,
અપનો સો નાથ હૂ સોં કહિ નિરબહ્યો હૌં ॥ ૪ ॥

૨૬૧

મેરી ન બનૈ બનાયે મેરે કોટિ કલપ લૌં,
રામ !રાવરે બનાયે બનૈ પલ પાઉ મૈં।

નિપટ સયાને હૌ કૃપાનિધાન ! કહા કહૌં ?
લિયે બેર બદલિ અમોલ મનિ આઉ મૈં ॥ ૧ ॥

માનસ મલીન,કરતબ કલિમલ પીન,
જીહ હૂ ન જપ્યો નામ,બક્યો આઉ-બાઉ મૈં।

કુપથ કુચાલ ચલ્યો, ભયો ન ભૂલિહૂ ભલો,
બાલ-દસા હૂ ન ખેલ્યો ખેલત સુદાઉ મૈં ॥ ૨ ॥

દેખા-દેખી દંભ તેં કિ સંગ તેં ભઈ ભલાઈ,
પ્રકટિ જનાઈ, કિયો દુરિત-દુરાઉ મૈં।
દોષ

રાગ રોષ—- પોષે, ગોગન સમેત મન,
દ્વેષ
ઇનકી ભગતિ કીન્હી ઇનહી કો ભાઉ મૈં ॥ ૩ ॥

આગિલી-પાછિલી, અબહૂઁકી અનુમાન હી તેં,
બૂઝિયત ગતિ, કછુ કીન્હોં તો ન કાઉ મૈં।

જગ કહૈ રામકી પ્રતીતિ-પ્રીતિ તુલસી હૂ ,
ઝૂઠે -સાઁચે આસરો સાહબ રઘુરાઉ મૈં ॥ ૪ ॥

૨૬૨

કહ્યો ન પરત,બિનુ કહે ન રહ્યો પરત,

બડ़ો સુખ કહત બડ़ે સોં,બલિ,દીનતા।
પ્રભુકી બડ़ાઈ બડ़ી,આપની છોટાઈ છોટી,

પ્રભુકી પુનીતતા, આપની પાપ-પીનતા ॥ ૧ ॥
દુહૂ ઓર સમુઝિ સકુચિ સહમત મન,

સનમુખ હોત સુનિ સ્વામી-સમીચીનતા।
નાથ-ગુનગાથ ગાયે,હાથ જોરિ માથ નાયે,

નીચઊ નિવાજે પ્રીતિ-રીતિકી પ્રબીનતા ॥ ૨ ॥
એહી દરબાર હૈ ગરબ તેં સરબ-હાનિ,

લાભ જોગ-છેમકો ગરીબી-મિસકીનતા।
મોટો દસકંધ સો ન દૂબરો બિભીષણ સો,

બૂઝિ પરી રાવરેકી પ્રેમ-પરાધીનતા ॥ ૩ ॥
યહાઁકી સયાનપ,અયાનપ સહસ સમ,

સૂધૌ સતભાય કહે મિટતિ મલીનતા।
ગીધ-સિલા-સબરીકી સુધિ સબ દિન કિયે,

હોઇગી ન સાઈ સોં સનેહ-હિત-હીનતા ॥ ૪ ॥
સકલ કામના દેત નામ તેરો કામતરુ,

સુમિરત હોત કલિમલ-છલ-છીનતા।
કરુનાનિધાન ! બરદાન તુલસી ચહત,

સીતાપતિ-ભક્તિ-સુરસરિ-નીર-મીનતા ॥ ૫ ॥
૨૬૩

નાથ નીકે કૈ જાનિબી ઠીક જન-જીયકી।
રાવરો ભરોસો નાહ કૈ સુ-પ્રેમ-નેમ લિયો,

રુચિર રહનિ રુચિ મતિ ગતિ તીયકી ॥ ૧ ॥
કુકૃત-સુકૃત બસ સબ હી સોં સંગ પર્ યો,

પરખી પરાઈ ગતિ, આપને હૂઁ  કીયકી।
મેરે ભલેકો ગોસાઈ ! પોચકો,ન સોચ-સંક,

હૌંહુઁ  કિયે કહૌં સૌંહ સાઁચી સીય-પીયકી ॥ ૨ ॥
ગ્યાનહૂ -ગિરાકે સ્વામી,બાહર-અંતરજામી,

યહાઁ ક્યોં દુરૈગી બાત મુખકી ઔ હીયકી ?

તુલસી તિહારો,તુમહીં  પૈ તુલસીકે હિત,
રાખિ કહૌં હૌં તો જો પૈ વ્હહૌ માખી ઘીયકી ॥ ૩ ॥

૨૬૪

મેરો કહ્યો સુનિ પુનિ ભાવૈ તોહિ કરિ સો।
ચારિહૂ બિલોચન બિલોકુ તૂ તિલોક મહઁ,

તેરો તિહુ કાલ કહુ કો હૈ હિતૂ હરિ-સો ॥ ૧ ॥
નયે-નયે નેહ અનુભયે દેહ-ગેહ બસિ,

પરખે પ્રંપંચી પ્રેમ, પરત ઉઘરિ સો।
સુહૃદ-સમાજ દગાબાજિહીકો સૌદા-સૂત,

જબ જાકો કાજ તબ મિલૈ પાઁય પરિ સો ॥ ૨ ॥
બિબુધ સયાને, પહિચાને કૈધૌં નાહીં  નીકે,

દેત એક ગુન, લેત કોટિ ગુન ભરિ સો।
કરમ-ધરમ શ્રમ-ફલ રઘુબર બિનુ,

રાખકો સો હોમ હૈ, ઊસર કૈસો બરિસો ॥ ૩ ॥
આદિ-અંત-બીચ ભલો ભલો કરૈ સબહીકો,

જાકો જસ લોક-બેદ રહ્યો હૈ બગરિ-સો।
સીતાપતિ સારિખો ન સાહિબ સીલ-નિધાન,

કૈસે કલ પરૈ સઠ! બૈઠો સો બિસરિ-સો ॥ ૪ ॥
જીવકો જીવન-પ્રાન, પ્રાનકો પરમ હિત,

પ્રીતમ,પુનીતકૃત નીચન નિદરિ સો।
તુલસી! તોકો કૃપાલુ જો કિયો કોસલપાલુ,

ચિત્રકૂટકો ચરિત્ર ચેતુ ચિત કરિ સો ॥ ૫ ॥
૨૬૫

તન સુચિ,મનરુચિ, મુખ કહૌં ’જન હૌં સિય-પીકો’।
કેહિ અભાગ જાન્યો નહિં  , જો ન હોઇ નાથ સોં નાતો-નેહ ન નીકો ॥ ૧ ॥

જલ ચાહત પાવક લહૌં, બિષ હોત અમીકો।
કલિ-કુચાલ સંતનિ કહી સોઇ સહી, મોહિ કછુ ફહમ ન તરનિ તમીકો ॥ ૨ ॥

જાનિ અંધ અંજન કહૈ બન-બાઘિની-ઘીકો।
સુનિ ઉપચાર બિકારકો સુબિચાર કરૌં જબ, તબ બુધિ બલ હરૈ હીકો ॥ ૩ ॥

પ્રભુ સોં કહત સકુચાત હૌં, પરૌં જનિ ફિરિ ફીકો।
નિકટ બોલિ,બલિ,બરજિયે,પરિહરૈ ખ્યાલ અબ તુલસિદાસ જડ़ જીકો ॥ ૪ ॥

૨૬૬

જ્યોં જ્યોં નિકટ ભયો ચહૌં કૃપાલુ! ત્યોં ત્યોં દૂરિ પર્ યો હૌં।
તુમ ચહુઁ  જુગ  રસ એક રામ! હૌં હૂઁ  રાવરો, જદપિ અઘ અવગુનનિ ભર્ યો હૌં ॥

બીચ પાઇ એહિ નીચ બીચ હી છરનિ છર્ યો હૌં।
હૌં સુબરન કુબરન કિયો, નૃપતેં ભિખારિ કરિ, સુમતિતેં કુમતિ કર્ યો હૌં ॥ ૨ ॥

અગનિત ગિરિ-કાનન ફિરયો, બિનુ આગિ જર્ યો હૌં।
ચિત્રકૂટ ગયે હૌં લખિ કલિકી કુચાલિ સબ, અબ અપડરનિ ડર્ યો હૌં ॥ ૩ ॥

માથ નાઇ નાથ સોં કહૌં, હાત જોરિ ખર્ યો હૌં।
ચીન્હોં ચોર જિય મારિહૈ તુલસી સો કથા સુનિ પ્રભુસોં ગુદરિ નિબર્ યો હૌં ॥ ૪ ॥

૨૬૭

પન કરિ હૌં હઠિ આજુતેં રામદ્વાર પર્ યો હૌં।
’તૂ મેરો’યહ બિન કહે ઉઠિહૌ ન જનમભરિ, પ્રભુકી સૌકરિ નિર્ યો હૌં ॥ ૧ ॥

દૈ દૈ ધક્કા જમભટ થકે, ટારે ન ટર્ યો હૌં।
ઉદર દુસહ સાઁસતિ સહી બહુબાર જનમિ જગ, નરકનિદરિ નિકર્ યો હૌં ॥ ૨ ॥

હૌં મચલા લૈ છાડ़િહૌં, જેહિ લાગિ અર્ યો હૌં।
તુમ દયાલુ,બનિહૈ દિયે,બલિ,બિલઁબ ન કીજિયે, જાત ગલાનિ ગર્ યૌ હૌં ॥ ૩ ॥

પ્રગટ કહત જો સકુચિયે, અપરાધ-ભર્ યો હૌં।
તૌ મનમેં અપનાઇયે, તુલસીહિ કૃપા કરિ, કલિ બિલોકિ હહર્ યો હૌં ॥ ૪ ॥

૨૬૮

તુમ અપનાયો તબ જાનિહૌં,જબ મન ફિરિ પરિહૈ।
જેહિ સુભાવ બિષયનિ લગ્યો, તેહિ સહજ નાથ સૌં નેહ છાડ़િ છલ કરિહૈ ॥ ૧ ॥

સુતકી પ્રીતિ,પ્રતીતિ મીતકી, નૃપ જ્યોં ડર ડરિહૈ।
અપનો સો સ્વારથ સ્વામિસોં, ચહુઁ બિધિ ચાતક જ્યોં એક ટેકતે નહિં  ટરિહૈ ॥ ૨ ॥

હરષિહૈ ન અતિ આદરે, નિદરે ન જરિ મરિહૈ।
હાનિ-લાભ દુખ-સુખ સબૈ સમચિત હિત-અનહિત,કલિ-કુચાલિ પરિહરિહૈ ॥ ૩ ॥

પ્રભુ-ગુન સુનિ મન હરષિહૈ, નીર નયનનિ ઢરિહૈ।
તુલસિદાસ ભયો રામકો બિસ્વાસ,પ્રેમ લખિ આનઁદ ઉમગિ ઉર ભરિહૈ ॥ ૪ ॥

૨૬૯

રામ કબહુઁ પ્રિય લાગિહૌ જૈસે નીર મીનકો?
સુખ જીવન જ્યોં જીવકો, મનિ જ્યોં ફનિકો હિત, જ્યોં ધન લોભ-લીનકો ॥ ૧ ॥

જ્યોં સુભાય પ્રિય લગતિ નાગરી નાગર નવીનકો।
ત્યોં મેરે મન લાલસા કરિયે કરુનાકર! પાવન પ્રેમ પીનકો ॥ ૨ ॥

મનસાકો દાતા કહૈં શ્રુતિ પ્રભુ પ્રબીનકો।
તુલસિદાસકો ભાવતો,બલિ જાઉઁ દયાનિધિ! દીજે દાન દીનકો ॥ ૩ ॥

૨૭૦

કબહુઁ કૃપા કરિ રઘુબીર! મોહૂ ચિતૈહો।
ભલો-બુરો જન આપનો,જિય જાનિ દયાનિધિ! અવગુન અમિત બિતૈહો ॥ ૧ ॥

જનમ જનમ હૌં મન જિત્યો, અબ મોહિ જિતૈહો।
હૌં સનાથ હ્વેહૌ  સહી,તુમહૂ અનાથપતિ, જો લઘુતહિ ન ભિતૈહો ॥ ૨ ॥

બિનય કરૌં અપભયહુ તેં, તુમ્હ પરમ હિતૈ હો।
તુલસિદાસ કાસોં કહૈ, તુમહી સબ મેરે,પ્રભુ-ગુરુ,માતુ-પિતૈ હો ॥ ૩ ॥

૨૭૧

જૈસો હૌં તૈસો રામ રાવરો જન, જનિ પરિહરિયે।
કૃપાસિંધુ  ,કોસલધની! સરનાગત-પાલક, ઢરનિ આપની ઢરિયે ॥ ૧ ॥

હૌં તૌ બિગરાયલ ઔર કો, બિગરો ન બિગરિયે।
તુમ સુધારિ આયે સદા સબકી સબહી બિધિ, અબ મેરિયો સુધરિયે ॥ ૨ ॥

જગ હઁસિહૈ મેરે સંગ્રહે, કત ઇહિ ડર ડરિયે।
કપિ-કેવટ કીન્હે સખા જેહિ સીલ,સરલ ચિત, તેહિ સુભાઉ અનુસરિયે ॥ ૩ ॥

અપરાધી તઉ આપનો, તુલસી ન બિસરિયે।
ટૂટિયો  બાઁહ ગરે પરૈ, ફૂટેહુ બિલોચન પીર હોત હિત કરિયે ॥ ૪ ॥

૨૭૨

તુમ જનિ મન મૈલો કરો, લોચન જનિ ફેરો।
સુનહુ રામ! બિનુ રાવરે લોકહુ પરલોકહુ કોઉ ન કહૂઁ  હિતુ મેરો ॥ ૧ ॥

અધમ
અગુન-અલાયક-આલસી જાનિ——-અનેરો।

અધનુ
સ્વારથકે સાથિન્હ તજ્યો તિજરાકો- સો ટોટક,ઔચટ ઉલટિ ન હેરો ॥ ૨ ॥

ભગતિહીન, બેદ-બાહિરો લખિ કલિમલ ઘેરો।
દેવનિહૂ દેવ! પરિહરયો, અન્યાવ નતિનકો હૌં અપરાધીસબ કેરો ॥ ૩ ॥

નામકી ઓટ પેટ ભરત હૌં, પૈ કહાવત ચેરો।
જગત-બિદિત બાત હ્વે પરી, સમુઝિયે ધૌં અપને, લોક કિ બેદ બડ़ેરો ॥ ૪ ॥

હ્વેહૈ  જબ-જબ તુમહિં  તેં તુલસીકો ભલેરો।
દેવ

દિન-હૂ -દિન—–બિગરિ હૈ,બલિ જાઉઁ , બિલંબ કિયે,અપનાઇયે સબેરો ॥ ૫ ॥
દીન
૨૭૩

તુમ તજિ હૌં કાસોં કહૌં, ઔર કો હિતુ મેરે ?
દીનબંધુ!સેવક,સખા,આરત,અનાથપર સહજ છોહ કેહિ કેરે ॥ ૧ ॥

બહુત પતિત ભવનિધિ તરે બિનુ તરિ બિનુ બેરે।
કૃપા-કોપ-સતિભાયહૂ , ધોખેહુ -તિરછેહૂ ,રામ! તિહારેહિ હેરે ॥ ૨ ॥

જો ચિતવનિ સૌંધી લગૈ, ચિતઇયે સબેરે।
તુલસિદાસ અપનાઇયે, કીજૈ ન ઢીલ, અબ જિવન-અવધિ અતિ નેરે ॥ ૩ ॥

૨૭૪

જાઉઁ કહાઁ, ઠૌર હૈ કહાઁ દેવ! દુખિત-દીનકો ?
કો કૃપાલુ સ્વામી-સારિખો, રાખે સરનાગત સબ અઁગ બલ-બિહીનકો ॥ ૧ ॥

ગનિહિ,ગુનિહિ સાહિબ લહૈ, સેવા સમીચીનકો।
અધમ
—–અગુન આલસિનકો પાલિબો ફબિ આયો રઘુનાયક નવીનકો ॥ ૨ ॥
અધન

મુખકૈ કહા કહૌં, બિદિત હૈ જીકી પ્રભુ પ્રબીનકો।
તિહૂ કાલ, તિહુ લોકમેં એક ટેક રાવરી તુલસીસે મન મલીનકો ॥ ૩ ॥

૨૭૫

દ્વાર દ્વાર દીનતા કહી, કાઢ़િ રદ, પરિ પાહૂઁ ।
હૈં દયાલુ દુની દસ દિસા,દુખ-દોષ-દલન-છમ, કિયો ન સઁભાષન કાહૂઁ  ॥ ૧ ॥

જન્યો
તનુ——-કુટિલ કીટ જ્યોં, તજ્યોં માતુ-પિતાહૂઁ ।

જનતેઊ
કાહેકો રોષ,દોષ કાહિ ધૌં,મેરે હી અભાગ મોસોં સકુચત છુઇ  સબ છાહૂઁ  ॥ ૨ ॥

દુખિત દેખિ સંતન કહ્યો, સોચૈ જનિ મન માઁહૂ।
તોસે પસુ-પાઁવર-પાતકી પરિહરે ન સરન ગયે, રઘુબર ઓર બિનાહૂઁ  ॥ ૩ ॥

તુલસી તિહારો ભયે ભયો સુખી પ્રીતી-પ્રતીતિ બિનાહૂ।
નામકી મહિમા,સીલ નાથકો, મેરો ભલો બિલોકિ અબ તેં સકુચાહુઁ ,સિહાહૂઁ  ॥ ૪ ॥

૨૭૬

કહા ન કિયો,કહાઁ ન ગયો, સીસ કાહિ ન નાયો ?
રામ રાવરે બિન ભયે જન જનમિ-જનમિ જગ દુખ દસહૂ દિસિ પાયો ॥ ૧ ॥

આસ-બિબસ ખાસ દાસ હ્વે નીચ પ્રભુનિ જનાયો।
હા હા કરિ દીનતા કહી દ્વાર-દ્વાર બાર-બાર, પરી ન છાર,મુહ બાયો ॥ ૨ ॥

અસન-બસન બિનુ બાવરો જહઁ-તહઁ ઉઠિ ધાયો।
માન

મહિમા——પ્રિય પ્રાનતે તજિ ખોલિ ખલનિ આગે, ખિનુ-ખિનુ પેટ ખલાયો ॥ ૩ ॥
અસુ
નાથ! હાથ કછુ નાહિ લગ્યો, લાલચ લલચાયો।

સાઁચ કહૌં,નાચ કૌન સો જો, ન મોહિ લોભ લઘુ હૌં નિરલજ્જ નચાયો ॥ ૪ ॥
મન

શ્રવન-નયન-મગ——લગે, સબ થલ પતિયાયો।
અગ

મૂડ़ મારિ,હિય હારિકૈ, હિત હેરિ હહરિ અબ ચરન-સરન તકિ આયો ॥ ૫ ॥

દસરથકે! સમરથ તુહીં , ત્રિભુવન જસુ ગાયો।
તુલસિ નમત અવલોકિયે,બાઁહ-બોલ બલિ દૈ બિરુદાવલી બુલાયો ॥ ૬ ॥

૨૭૭

રામ રાય! બિનુ રાવરે મેરે કો હિતુ સાઁચો ?
સ્વામી-સહિત સબસોં કહૌં,સુનિ-ગુનિ બિસેષિ કોઉ રેખ દૂસરી ખાઁચો ॥ ૧ ॥

દેહ-જીવ-જોગકે સખા મૃષા ટાઁચન ટાઁચો।
કિયે બિચાર સાર કદલિ જ્યોં, મનિ કનકસંગ લઘુ લસત બીચ બિચ કાઁચો।૨।

’બિનય-પત્રિકા’ દીનકી,બાપુ! આપુ હી બાઁચો।
હિયે હેરિ તુલસી લિખી,સો સુભાય સહી કરિ બહુરિ  પૂઁછિયે  પાઁચો ॥ ૩ ॥

૨૭૮

પવન-સુવન! રિપુ-દવન! ભરતલાલ! લખન! દીનકી।
નિજ નિજ અવસર સુધિ કિયે,બલિ જાઉઁ , દાસ-આસ પૂજિ હૈ ખાસખીનકી ॥ ૧ ॥

રાજ-દ્વાર ભલી સબ કહૈં સાધુ-સમીચીનકી।
સુકૃત-સુજસ,સાહિબ-કૃપા,સ્વારથ-પરમારથ,ગતિ ભયે ગતિ-બિહીનકી ॥ ૨ ॥

સમય સઁભારિ સુધારિબી તુલસી મલીનકી।
પ્રીતિ-રીતિ સમુઝાઇબી નતપાલ કૃપાલુહિ પરમિતિ પરાધીનકી।૩ ॥

૨૭૯

મારુતિ-મન,રુચિ ભરતકી લખિ લષન કહી હૈ।
કલિકાલહુ નાથ!નામ સોં પરતીતિ-પ્રીતિ એક કિંકરકી   નિબહી હૈ ॥ ૧ ॥

સકલ સભા સુનિ લૈ ઉઠી, જાની રીતિ રહી હૈ।
કૃપા ગરીબ નિવાજકી,દેખત ગરીબકો સાહબ બાઁહ ગહી હૈ ॥ ૨ ॥

બિહઁસિ રામ કહ્યો ’સત્યહૈ,સુધિ મૈં હૂઁ  લહી હૈ’।
રઘુનાથ

મુદિત માથ નાવત, બની તુલસી અનાથકી,પરી———સહી હૈ ॥ ૩ ॥
રઘુનાથ હાથ

॥ શ્રીસીતારામાર્પણમસ્તુ ॥
॥ ઇતિશ્રી ॥

